
МЕХЕЛ ТЕНИ М ЁСКЕР ТЕНИ ПУЛАТЬ? 
ЫЙТСАМАР ҪУМАР ПЁЛӖЧЁСЕНЧЕН: 

М Ё Н -М А  ВЁСЕМ КАВАК УЯРПАЛА 
ЮХАҪҪЁ ҪАВАНМАСАР ТАХҪАНЧЧЕН? 

М ЕХЕЛ ҪИТМЕН.

МЕХЕЛ ТЕНИ МЁСКЕР ТЕНИ, ТАВАН?

ы й т с а м А р  к а й А к  х у р  у ш к А н ё н ч е н :

МЁСКЕРШЁН ВАЛ ПАЙТАХ ШУРАМАКРАН 

ВЁҪСЕ ИРТЕТ, АНМАСТЬ КАРТИПЕЛЕН? 

М ЕХЕЛ ҪИТМЕН.

МЕХЕЛ ТЕНИ МЁСКЕР ТЕНИ ИККЕН? 

ЫЙТСАМАР ПАХЧАРИ УЛМУҪҪИРЕН! 

МА УН ҪЕҪКИ, ЧАМАРТАНСАХ ҪИТСЕН, 

ТЕПРЕ ҪЁР КАҪАТЕХ ҪУРАЛИЧЧЕН? 

МЕХЕЛ ҪИТМЕН.

АПЛА МЕХЕЛ ТЕНИ М ЁСКЕР ЁНТЁ ?

ы й т с А м А р  с ё р м е  к у п Ас  к а ч ч и н ч е н :

М Ё Н -М А  ПАТНЕХ-ПАТНЕХ ҪИТСЕССЁН ТЕ 

ПУСМАСТЬ ВАЛ ХЁЛЁХНЕ ПӲРНИПЕЛЕН ? 

МЕХЕЛ ҪИТМЕН.

МЕХЕЛ ҪИТСЕССЁН, ҪУМАР ЯРАНАТЬ, 

ҪУНАТЛА ЧУН ҪӲЛТЕН ҪЁРЕ АНАТЬ, 

ЧЕЧЕК ПАПКИ ИЛЕМЛЁН ҪУРАЛАТЬ, 

ЙЁРКИПЕЛЕН ЮРРИ ТЕ ЮРЛАНАТЬ -

МЕХЕЛ ҪИТСЕН.

Ҫуралтӑм та маттур,
Усрӗм сатур,
Хама мӗн пӳрнине пӗлмерӗм. 
Пӗвӗм ҫитӗниччен —
Вунҫич ҫулччен —
Тӑван халӑх халне сисмерӗм.

Вунҫич ҫула ҫитрӗм,
Ш артах сикрӗм: 
йӗри-таврах вӑл ав хускалать; 
Ҫӑлӑнӑҫа тухнӑ,
Хурлӑх юлнӑ,—
Ирӗк ҫӗршыв ятне хапӑллать.

Кӗмӗл кӗсле кӗвви,
Сӑрнай сӑвви
Ш ӑранать те янрать ҫӗнӗрен... 
Ах, ҫӗршывӑм, пилле:
Эп те кёсле
Туса хутӑм ҫамрӑк чёремрен.

Каҫар мана, каҫар,
Тёртсех ан яр
Чёрҫӳ ҫине халь тин килнёшӗн

ҪӖРШЫВӐМ, ПИЛЛЕ!



Ҫичӗ ютсем пирки
Тӗттӗм курки
Ӗҫсе ларнӑ эпӗ сӗлӗхшён.

Ӗнтё вӑй-халӑма,
Кӑмӑлӑма
Юрра хурса пиллёп халӑха. 
Ан тив, чечек ӗмӗр 
Шанса ӳктӗр,
Анчах юррӑм юлмӗ кӑлӑха.

1924



* * *

Илтӗм шурӑ хут, 
Лартӑм сӗтел хушшине. 
Ҫырам пӗрех хут 
Анӑм-пуҫӑм пур чухне.

Миммӗм, кунҫала, 
Ш ухӑш кунҫи туса пар. 
Ҫамрӑк кунҫула 
Ш ухӑшпа ӑсатар.

Ш ухӑш кунҫинчен 
Тӗртсен сӑвӑ пулӗ-ха. 
Ӑҫтан пӗлес, тен,
Кам та пулин вулӗ-ха.

Чӗрем, чӗлӗхле 
Сывлӑш кӗсле хӗлӗхне: 
Мухта хӗвеле,
Ш ӑрат ҫурла ҫеммине.

Куҫӑмсем, сире 
Вӗрентнё-ҫке сӑнама: 
Тухӑр уй-хире 
Илем тӗрри шырама.

П ӑхӑр: тинӗс пек 
Ылтӑн ыраш хумханать, 
Кӑн-кӑвак чечек 
Сар пучаха ыталать.

Ем-ешӗл ҫаран 
Сывлӑмпала чӳхенет, 
Ҫӗлен-ҫаваран 
Именет те ҫӳҫенет.

Тӑп-тӑрӑ ҫырма 
Куҫкӗски пек ялтӑрать. 
Ӑҫта ытарма!
Чунӑм унтах ӑнтӑлать.

Эсӗ те, хӑлхам,
Итлен чечен кӗвве ҫеҫ. 
Лӑплан, тӑнласам — 
Юрра ячӗ пӗр чӗкеҫ.

Ун эреветне 
Кӳрсем чӗлхе-ҫӑвара.
Эп те ӗмӗрне

1922



* * *

Лаштра кӑна хурӑнне, 
Сӗткен кӗрсен ҫуркунне, 
Пуртӑ сасси хӑратать. 
Ӳссе ҫитсен хӗрӗнне 
Питҫӑмарти хӗрлине 
Ял юмаххи шуратать.

Кач-кач касса картласан, 
Хурӑн шывне юхтарсан, 
Ешӗл ҫулҫи типшӗрет.
Пӗр курайми, ай, тӑшман 
Суя сӑмах кӑларсан — 
Хӗр чӗрине ҫав ҫиет.

Хӑрса ӳкнӗ хурӑнне,
Ш ур кӗпеллӗ сар пӳне 
Шӗкӗ ҫисе ячӗ пуль. 
Чипер хёрне, мӗскӗне, 
Урҫа илчӗ пулинех —
Мӗн юхмарӗ-ши куҫҫуль?

1922

ХӖР ЙӖРРИ

Вӗлтӗр-вӗлтӗр сар йӗке, 
Йӗртсем йётӗн ҫиппине! 
Атте мана пиллӗхе 
Тӑратмарӗ хӑй умне.

Ҫӗрме пуян хуҫана,
Ҫичӗ юта, ют ҫёре 
Ҫураҫасшӑн вӑл мана 
Сая яма ӗмӗре...

Атте питне пӗҫерсе 
Хура чӑлха сырманччё, 
Ҫӗнӗ кӗпе пӗтерсе 
Ш упка хӑмаҫ сӑрманччё.

Улах ларса пёр-пӗччен 
Каччӑ-терӗш пухмарӑм, 
Атте-анне хушнинчен 
Нихӑҫан та тухмарӑм...

Ҫичё ютра, хытлӑхра, 
Нарспи чунӗ касӑлнӑ. 
Тӑлӑх юман тупӑкра 
Сетнер кунӗ татӑлнӑ.



Ҫаплах ман та, ах, ҫаплах 
Ҫухалӗ-шим яш ӗмӗр, 
Сетнер пекех кӑлӑхах 
Тӑрса юлим Илтимӗр?

Эх, Илтимӗр, Илтимӗр! 
Илтетни эс ман сасса? 
Тарар мар-ши иксӗмёр,
Пӗр юланут утланса?..

Савни манран сивӗннӗ, 
Пӗркенчӗкри пек йӗтӗм. 
Йӗтӗн ҫиппи сӗвемне 
Куҫҫулӗмпе пӗтӗртӗм.

1923



Мӗнпур ҫӗр ҫинчи чӗрӗ чун 
Ҫуркунне савӑнать.

Хӗлле сивӗпе хытнӑ юн 
Шӗвелсе вылянать.

Ҫаплах чӗрӗлеп эпӗ те,
Яш чӗрем хускалать.

Савса тинкереп пӗлӗте —
Ҫӑлтӑр куҫ хупкалать.

Курмастӑп ун чух ҫийӗмри 
Ҫӗтӗлен тумтире:

«Танах эс мӗнпур тӗнчери 
Ҫынсемпе!» — тет чӗре.

1923

ПУСӐРА

Кайӑк хурсем иртет картипе,
Тем йӑлӑнса йӗрет сассипе.

Мӗн ҫитмерё, вӗҫен хӑнасем?
Пит кичем-им пирён анасем?

Тискер пуль ҫав хирӗмӗр, тискер, 
Виҫӗ пусӑ юхӑнтарнӑскер.

Хӑрӑк хӑмӑл кӑна хурланса 
Ярать сире инҫе ӑсатса.

Ешёл калчапала чысланма 
Пулаймарё ӗнтё чарӑнма:

Сар ӳкнё пек вӑл ав сархаять, 
Тӑкнӑ тар-шур харама каять.

Ӳпкелесе тӑкатӑр куҫҫуль,
Кӑнтӑр ҫулё ытла вӑрӑм пуль.

Вӑрӑм пуль-ҫке, калама канас. 
Ӑҫта лартса сире хӑналас?

16



Ӑшӑ енне тунсӑхлатӑр ҫав, 
Пире ҫӳлте курӑнсан та — тав.

Анчах телей сунан ӗмӗрте 
Ан татӑр-ха хӑвӑр ёмӗте.

Пулӗ акӑ пурнӑҫ ҫак ҫӗртех, 
Ҫак паян шупка сӑнлӑ хиртех.

Йӑран-йӑран тӗрлё пуссене 
Ларса канӑр вара ун чухне.

1924

Чувашская
республиканская 

БИБЛИОТЕКА 
им. М. ГОРЬКОГО

19816-ЧШ



АННЕНЕ

Тӗнче ҫути кӑтартнипех, анне, 
Тавтапуҫа эс тивӗҫ манӑнне.

Ҫуратнине асна илсен, ялан 
Ах ахлатса сывлаттӑн эс кайран.

Ҫемҫе йӑвара мар аталанма 
Тӳр килнӗ ман чуна, ҫунатӑма.

Кипкеренех хӗн-хур юррипеле 
Эп тухнӑ паллашса чёрепеле.

«Куланайне!»— тесе, юрлисене 
Тӑратнӑ тӑтӑш саламат, айне.

Тырри-пулли иккен ҫав ҫулхине 
Хура кӗртех пушатнӑ пӳлмене.

Сурпан ҫакки, хушпу тата-тата, 
Куштансемпе ҫӳренӗ старӑста.

Ҫити-ҫитми пирки пайтах куҫҫуль 
Шур чӗрҫитти арки пуҫтарнӑ пуль.

18



Тавах, анне, тавах сан куҫҫульне, 
Куҫҫуль тин мар ҫӑвать чӑваш ҫулне.

Пилле мана — кашни ун тумламне 
А хаххӑн ялтратмаш кӑн малашне!

1925. Сиктӗрме



* * *

Ҫутӑ кун иртет те, килет тӗттӗм каҫ, 
Пирӗн ӗмӗрсем те ҫаплах щӑвӑнаҫ.

Халь эпӗ ачаччӗ, ҫытма-йӗм умрах, 
Паян тӗлӗнетӗп: вунсаккӑр лӑпах!

Тутам ҫинче тин ак анне сӗчӗччӗ, 
Пӑхӑсӑн — халь мӑйӑх лӑс пек еӑрӑнчӗ.

1925

* * *

Хӗрӳ хӗвел хӗрле хӗрелсе анчӗ,
Ыраш ӑшне вӑшлатрё путене.
Ҫӗре хуралламаш кӑн тепӗр анчӑк —
Сар уйӑх — час хӑпарӗ тӳпене.

Ҫатан ҫумне таяннӑ шурӑ хурӑн 
Тӗтреллӗн тӗлёрет шӑп сывлӑшра.
♦Тӗнче юмах пек... Туй ҫакна та — пурӑн!» — 
Тесе чӗнетӗп эп хама ӑшра.

Ҫӑвар тулли кӑранклатать ҫӑханӗ, 
Хутран-ситрен хӳхлет пӗр тӑмана.
Анчах этем епле ӑна ылханё,
Епле ӑна вӑл хурӗ тӑшмана?

Пуриншӗн те тивлетлӗ ҫакӑ ирӗк,
Пурнасшӑн пурте пӗр пекех ҫунать.
Илтетӗн-и, мӗскер калать ав ҫирӗк:
♦ Пӗр айӑп та тӑваймӑп чӗрчуна*.

1925

ӐИӐР

Тӑлларӗҫ. Ӳкрӗ кӗтесре.
Куҫне хупларӗ сӗм салхулӑх. 
Асне килет ҫӳрен кӗсре,
Кӗрхи каю, ш ӑнкравлӑ улӑх...

Ун чух вӑл пулнӑ шух тиха, 
Хӗвел шевли — чипер йӗвенӗ.
Ун ӗнсине йӑваш ҫӑрха 
Ачашшӑн кӑш ласа тӗлленнё.

Хушка ҫамка, кӑтра ҫилхе,
Хӳри ун хӳхӗмӗн сулланнӑ. 
Куллен йӑмраллӑ вӗтлёхе 
Кӗре-кӗре вёсем ҫухалнӑ.

Хунав ҫӑра — шыра, тупах! 
Чӗнмест ҫеҫтенкӗ ҫакнӑ ҫирӗк.
Юн — юхӑм шыв, ҫулсем — юпах 
Чӗвен тӑрса илетӗн ирӗк.

Анчах паян... тӑхта, тӑхта! 
Юлашки хут ҫӑварлӑх кирлё.

22



Ыран вӑл ӗрӗхмест, нӑхта 
Тӑхӑнтарсан та урлӑ-пирлӗ.

Ҫын касрӗ, шӑлчӗ ҫёҫҫине, 
Сӗлемепе сапса хӑварчӗ. 
Лаша, тӑрса, хӑй витине 
Силленеймесӗрех уттарчӗ.

1925



АВАЛХИ ТУИ

Трубима Мархвине

Ҫиллӗ-тӑманлӑ шап-шурӑ уй.
Ҫитмӗл ш ӑнкравлӑ урнӑ пёр туй.

Ашшё те амӑш ӳстернӗ пике,
Хӗрён кунҫулӗ хӑналӑх пекех.

Ы рлӑхӗ унӑн иртет кӗҫёртен, 
Хурлӑхӗ пӗтмё ҫӗре кӗриччен.

Тантӑшӑм! Ан йӗр, ан тӑк куҫҫуль, 
Ш урӑ пӗркенчӗк витмех пӳрнӗ пуль.

Ш урӑ пӗркенчёк те кӗмӗл хушпу, 
Ват Тӑхтаман пек хаяр упӑшку.

Ҫул хыҫҫӑн ҫул иртсе кайӗ те ак — 
Тулё ачу-пӑчупа урлӑ сак.

Ку та «анне» тейӗ, леш те ♦анне», 
Хурлӑх хуплайӗ сана хӑй айне.

Ҫӑлтӑр пек ҫутӑ куҫу та ун чух 
Ларӗ путса — палламаш кӑн та ҫук.

24



Сарӑ ҫивтӳ те пӗрер пӗрчӗнех,
Тен, сайраланӗ мӑшрун аляипех...

Ҫиллӗ-тӑманлӑ шап-шурӑ уй.
Ҫитмӗл шӑнкравлӑ — камӑн ку туй?

Сар хӗр хӳхлет те юрлать юррине: 
«Ҫичё ютра курас ҫук ыррине...»

Туй ку — иртейнӗ хаваслӑх-тӑр ҫав, 
Туй ку йӗртеймё пӗрех шӑпӑрҫа.

Ман та, ҫакна ҫыриччен, ҫӑвара 
Какӑр хыпса-мӗн ярас шӑпӑра.

1925



* * *

Ҫуралса поэт ятне илтмешкӗн 
Пит аван-тӑр ҫутӑ тӗнчере. 
Сӑввӑмпа ҫынна килентерсессӗн, 
Савӑнсах тапать-ҫке ман чёре.

Ан йӗрех эс, ҫилём, ан йӗр тетӗп, 
Ш ухӑ сассӑм, хыттӑн ан кёрле. 
Чӑвашпа пӗрле эп хӗпӗртетӗп, 
Хурлансан та — чӑвашпа пӗрле.

Пӗлӗтре ҫӑлтӑр ӳксе сӳнет-и — 
Кулянса пӑхатӑп тӳпене.
Сёткенри чечек ҫилпе тӳнет-и— 
Хӗрхенетёп сарӑ чечекне.

Анкарти хыҫне тухан каҫкӳлӗм,— 
Кайӑк хур карти вёҫсе иртет.
Эх, хёсет паян мана ҫак пӳлӗм, 
Хальтен-халь тухса тарас килет.

I
Ҫёр ҫинче нумай тивлетлӗ вырӑн, 
Ҫын туйман илемлёх те нумай. 
Емётре вёҫсе те унта пырӑн, 
Тутанса пӑхма та тупӑн май.

26



Тӳлек каҫ эп лӑпкӑ ҫын пулмашкӑн 
Вӗренетӗп шурӑ уйӑхран.
Тӗлёкре сӑвӑ тӗлне пулсассӑн, 
Вӑранса ҫыратӑп ыйхӑран.

Ш ӑпчӑка итлет-и кӑвак шуҫӑм 
Е ирхи хӗвел пӳрте кӗрет —
Пур илемлӗхе те манӑн куҫӑм 
Тӗл пулса хавассӑн тинкерет...

1925



ҪЫРУ

Н. Я. Яковлевӑна

Халь ҫулла. Сире ӗнтӗ хавассӑн 
Йӑпатать чӳречерен хӗвел.
Ман анчах таҫта ҫухалнӑ сассӑм 
Паянччен чӗнмерӗ... питӗ шел.

Эп пӗлетӗп: халӗ ӗнтӗ эсӗр 
Лӗп уяр, тӗтресӗр каҫсенче,
Хӑвӑра пӗрре те хӗрхенмесӗр, 
Уттаратӑр час-часах Ӗнче.

Ах, Ӗнчи! Тен, эсӗ мана урӑх 
Ҫупӑрлаймӑн типшём ҫурӑмран. 
Нихӑҫан та сан ҫырану тӑрӑх 
Чупас ҫук халь эпӗ ҫаруран...

Х уларах иртет пуль ҫамрӑк ӗмӗр — 
Акӑш-макӑш чул тыткӑнӗнчех. 
Пикенсех чӑвашшӑн пикентӗмӗр 
Ҫӗнёлле чёлмешкӗн тёренче.

Паянхи пекех эп астӑватӑп 
Аннепе йӑран ҫӗкленине.
Мӗнешкел анне! Чӑнах та ватӑ... 
Хӑшкӑлтартӑм пулё мёскӗне.

Ватӑлмалӑх кунӗнче ун чунӗ 
Лӑпкӑ мар пуль ҫавӑ, лӑпкӑ мар. 
Кирек кам та хӑй ачишӗн ҫунӗ — 
Хӑть вӑл ырӑ пултӑр, хӑть начар.

Эп туятӑп: каҫсерен вӑл халӗ,
Хӑй ӗне сума лармассерен,
Ман ҫинчен^апла кӳренсе калӗ: 
«Эх, ачам! Аҫта-ши эс ҫӳрен?..»

Кантӑкран вӑл яланах пӑхать-тӗр, 
Ҫилпеле хапха чӗриклетсен — 
Ывӑлне ыталамашкӑн хатӗр 
Васкаса тухать пулӗ пӳртрен.

Анчах эпӗ... Кам-ши паян эпӗ? 
Камшӑн ыратать-ши ман чӗре? 
Ш упашкарӑм иккӗмӗш анне пек 
Туйӑнать халь маншӑн тӗнчере.

1925



* * *

Сӑвӑлассӑм килместчӗ ман урӑх, 
Анчах эп чӑтаймастӑп паян. 
Ҫуркунне... ешерет йывӑҫ-курӑк... 
Ну ӑҫтан чӗрӳпе чӑтаян!

Епле ?ак ҫӗршыва сасӑ памӑн, 
Епле хушмӑн саламлӑ сӑмах? 
Ҫулсерен хитререх-ҫке вӑл манӑн, 
Ҫулсерен хӑпартать сассӑма.

Юнӑма яш хӗвел кӗнӗҫемӗн, 
Ҫурхи ҫил чун уҫса вӗрнӗҫем — 
Чӗрере ҫӗнӗрен ҫӗнӗ ҫемӗ, 
Халиччен ҫын илтмен ҫемӗсем...

1926

* * *

Ҫутӑлас умӗнхи кӑвак шуҫам 
Ҫӑлтӑра лап вӗрсе сӳнтерет. 
Анкарти варринчи нӳрлӗ шучӑ 
Сывласа хӑпартать тӗтӗре.

Укӑлча хыҫӗнче симӗс кантӑр 
Сывлӑм сыпнӑ та ним те чӗнмест. 
Ҫак самант ун ӑшне пит аван-тӑр 
Ҫарамас пытанса ҫӳҫенме.

Пит аван-тӑр ҫарран, тиха евёр 
Пуҫ ухса сукмакпа ӗрӗхме.
Анчах ҫук, чупас ҫук ӗнтё эпӗр, 
Ӗлӗкхишӗн кӑна ӗрехмет.

Чупас ҫук йӑранпа йӳле пилӗк, 
Ҫакас ҫук хулпуҫҫийӗм ҫурла. 
Кӑлӑхах-мӗн атте-анне пилӗ, 
Кӑлӑхах уй юрри эп юрлап.

1926

* * *

Кӳлӗ ҫинче ярӑнатӑп пӗччен 
Каҫ канлӗхне илес пек хам ӑша. 
Лӑпкӑ шыва хумхатать ман кӗсмен, 
Хумӗ хуллен ҫупӑрлать хӑмӑша.

Шиксӗр ларать тӗлӗрсе ват ҫӳҫе. 
Ҫилӗн аташ нӑ ачи тенепле,
Вӗл сирсе пӑхрӗ те манӑн ҫӳҫе, 
Чӑмрӗ часрах хӑяхсен ӑшнелле.

Ҫап-ҫаврака тӑм чара пек ҫыран. 
Тӑп-тӑрӑ шывё ҫӑвать кӑмӑла.
Ҫак каҫсенче тӗнчене каҫаран 
Пур инкексемшӗн те ҫӑп-ҫӑмӑлах.

1926

*  *  *

Ҫӑка ҫаралнӑ,
Черет юманӑн,
Черет сархайнӑ хурӑнсенӗн. 
Кёрхи кӗренлёх!
Эпир вӗреннӗ,
й ӑлт  хӑнӑхнӑ ҫул иртнӗҫемӗн.

Чӑштӑр та чаштӑр 
Ҫулҫа ашатпӑр,
Тата вӑрах-и утӑн, ашӑн? 
Ҫанталӑк чӗмсӗр.
Ёлкӗрнӗ-шим ҫӗр 
Тумашкӑн кирлине кӑҫалшӑн?

Ҫапла. й ӑлт  тунӑ.
Час тепӗр тумлӑ
Вӑл ялтӑрӗ — чӑлт-шурӑ кӗмӗл.
Паха туллилёх!
Тӗнчемёр пилё:
Ӳс, улӑшӑн, анчах ан кимӗл!

1926

ЧӐВАШ ТӖРРИ

Я. Шупуҫҫыннине

Щ р саншӑн ҫеҫ, тӑван ӑсталӑх, 
Пӗр саншӑн, шурӑ катанпир, 
Ҫак сӑввӑма ҫырса хывмалӑх 
Вӑя пиллетӗп паян ир.

Епле тӳсес-ха ман чӗнмесӗр, 
Епле тӳсес поэт чӗри?
Пӗлетӗр-и пӑртакҫӑ эсӗр:
Мёскер вӑл тӗп чӑваш тӗрри?

Кӗпе эп куртӑм, ах, тӑванӑм,— 
Ш упашкарти мӑн лавккарах. 
Мӗнле пике тёрлесе панӑ? 
Пӑхсассӑн куҫ каять шарах.

Яп-ялтӑркка ука пек пурҫӑн, 
Тӗрленё пӗрчӗн суйласа. 
Чӑваш малаш лӑхӗ те пур ҫав, 
Ун ӗмӗчӗ хитре, таса.

Пӗр курӑс хупё ҫеҫ-им эпӗр 
Паллатпӑр ҫакӑ тӗнчере?

Пурне те астивме пӗлетпӗр, 
Илемшён те ҫунать чёре...

Пёр саншӑн ҫеҫ, тӑван ӑсталӑх, 
Пӗр саншӑн, шурӑ катанпир, 
Ҫакна эп ҫыртӑм асӑнмалӑх 
Чӗрем ҫёкленнӗ янкӑс ир.

1926



* * *

Каллех, чӑваш столици, эпӗ санӑн, 
Каллех ак кётӗм хӗрлӗ хапхунтан. 
Ют халӑх «мунчала* тесе каланӑн, 
Сана эп мӑш кӑллаймӑп чухӑнтан.

Ан тив, ыттин хулийӗ пултӑр чаплӑ, 
Кӗрлетӗр хапрӑк-савӑт таврара.
Эс те ӗмӗр, чӑвашӑм, чӑпта ҫапмӑн, 
Эс те ҫӗнетӗн ват Ш упашкара.

Ҫак кунсенче нумай ҫёре эп ҫитрӗм, 
Ытти ҫынсен чӑнах та маларах;
Пуҫа чылай ҫӗн ӗмӗт эпӗ чикрӗм 
Ӑна кӑтартӑп час поэмӑра.

Аван поэмӑра ҫӑтмах илмешкӗн 
Ятарласах эп килтӗм паян кун; 
Тӑван чӗлхемёрех илемлетесчё,
Ӑна вёрсе кӳртесчё чӗрё чун.

1926

* * *

Юр шывӗ сӑрхӑнсах пӗтмен чухне 
Ҫурхи ҫилсен сип-сивӗ пӑр йӗппи 
Тирет халва пек хӑтлӑ ҫёр ӳтне. 
Ҫавна сире эп систерейӗп-и?

Ҫуллахи каҫ, ҫил майӑн ӳпӗнсе, 
Пулса ҫитейнӗ сӗлӗ шерепи 
Калать ҫинҫе те хӳхӗм тӳттӗлсем. 
Ҫавна сире эп илттерейӗп-и?

Ирпе тӑп-тӑрӑ оулхӑн пӗвере 
Кӗрхи хурсен — пӗрин те тепӗрин — 
Раснах салху кикакӗ чӗтӗрет.
Ҫавна сире эп систерейӗпин!

Хӗлле — пасарнӑ ут куҫ хӑрпӑкӗ, 
Ҫулти ут тулхӑравӗ — пире пит 
Астутарать пур чун та пёр пеке. 
Ҫавна сире эп систерейӗп-и?..

1926. Сиктӗрме

УҪ с ЫРУ

Эс мана ҫухатрӑн пуль, анне,
Эп сывах. Салам сана, салам! 
Ҫитсе ӳкрӗм кӑнтӑрла енне, 
Анчах хам ҫинчен мӗнех калам?

Ку ҫӗршыв мана ӑнланас ҫук: 
Ман тымар лере, пёлетён ху. 
Ҫавӑнпа чӗрем ыратнӑ чух 
Тытса лартӑм акӑ шурӑ хут.

Аса илтӗм эп тӑван киле,
Тёрлӗ шухӑш вёҫрӗ пуҫӑмра... 
Ансӑртран мана аса килет 
Хам пек тӑлӑх ӳсекен йӑмра.

Тӑлӑха питрех те-мӗн асап 
Ҫынлӑха кӗмешкӗн ҫӗр ҫинче. 
Ҫавӑнпа эп халь тӗнче касап, 
Ҫавӑнпа эп халь санран инҫе.

192(>. Ашхабад

Ҫил шӑхӑрать, ҫил шӑхӑрать,
Ҫил юпалать тусана.
Ҫеҫпӗлӗм, Ҫеҫпӗл! 1Сам халь вӑратӗ, 
Кам халь вӑратӗ сана?

Таҫта тӑпру сан, таҫта хӗресӗ,
Таҫта йӗрет вӗлтӗрен.
Ху халӑхуш ӑн ҫуннӑскер эсӗ 
Инҫе ҫӗрте халь ҫӗрен.

Е ӗмӗрех вӑл мӗскӗн чӑвашӑн 
Ҫав шӑпара-ши талан?
Е халь мана та пур-ши виҫ аршӑн 
Нӳрлӗ ҫӗре халалан?

1926

* * *

* * *

Ҫанталӑк ҫанӗ — чух ула:
Ик-виҫӗ шурӑ пӗлӗт ластӑкӗ,
Ҫӗртме ешерӗвлӗ вӑрман,
Хӑй ҫыранне вырнаҫнӑ Атӑл...
Куҫран ҫухалчӗ Чулхула.
Тулли тӗнче юрри юрлас теп эп,
Юрлас теп шыв пек вӑрӑммӑн,
Пуҫлас теп: чунӑмҫӑм, ан ватӑл!..

Ан ватӑл ҫак саманара!
Мӗнле инкек-синкек пулсассӑн та:
Тусу ан йышӑнтӑр, савни,
Тӗшленнӗ ш анчӑк ӳксе вантӑр —
Пӗр ҫавӑнпах, ҫампах вара 
Эс хур ӳстерӗн-ши ху сассунта? 
Малашлӑх, сӑвӑҫ, эс шанни, 
П уласлӑхш ӑн чӗрӳ сан таптӑр.

Телей — ӑна хӑвалани.
«Хуса ҫитейрӗм, тытрӑм»,— терён-тӗк — 
Эс чи хӑрушӑ тыткӑнта,
Санран тек нимӗн те кӗтмеҫҫӗ... 
Сарлакалан, ӑс-хал ани!
Янравлӑ хӗлӗх, ӑса перён те —
Кӑлар, кӑваррӑн хыпӑнтар 
Чун панчине, чӗре тӗпне ҫит!
1927

МЕРЧЕН ТУМЛАМ

Н. Шаланка (Ваҫанккана)

Хӑҫан тепре сана ыталӑп,
Хӑҫан калаҫӑп куҫма-куҫ?..
Ш аланкӑм, тусӑм! Нарччӗ алӑ, 
Кӑмӑлӑма кулса ан хуҫ.

Санпа ялан ман чунӑм урӑх, 
Пӗлместӗп хам та мӗншӗнне.
Ах, сывлӑм шыв кӗтет-ҫке курӑк, 
Мерчен тумламшӑн ӗшенет.

Туслашура та пур-мӗн сывлӑм:
Ман сывлӑм — саншӑн, маншӑн — сан. 
Пайтах, пайтах эс ассӑн сывлӑн,
Ҫав хаклӑ сывлӑм ҫухалсан.

Ан сивӗн, тусӑмҫӑм, ан ватӑл...
Асра усрап сӑн-сӑпатна.
Ҫурхи хумпа каллех ак Атӑл 
Мана ҫитерӗ сан патна.

1927

* * *

Хура каҫ. Ш урӑ юр.
Темле Блок хӗлӗ пекрех. 
Ҫак вӗҫен сив кипекре 
Иртнӗ тӳсӗм йёрӗ пур.

Ҫил... ҫил... чӑтма ҫук! 
Пётӗм ш ӑтӑк-ш ӑхӑра 
Ш ӑхӑртать, улаттарать. 
Увертюра пуҫлас чух 
Ҫавӑн пек пулать вара. 
Пуҫра сӑвӑ ӳснӗ чух 
Ҫавӑн пек пулать вара: 
Чӗрен кашни чӗлӗхне 
Ӗнерсе пусса пӑхан; 
Килӗшмесӗр тӗлӗнен, 
Авкалатӑн сӑмаха.
Хӑвна ҫеҫ кирлисене 
Кӑларатӑн йӑлт хуса,
Е — сасартӑк пӗр енне 
Хайӑран та — шарт хуҫан.

Революципе тан ут,
Итле унӑн музӑкне!
Унта ҫеҫ хавхалану,

Вӑл ҫеҫ ҫутӑ кун сӗнӗ. 
Унпа ҫеҫ сан таланту 
Хӑтӑлӗ те ӳсӗнӗ.

Хура каҫ. Шурӑ юр.
Блок хӗлӗ-и, ман хӗл-и, 
Кирек камӑн пултӑр — пур 
Ш анчӑк, ҫухалман халё. 
Хура каҫ — сенкер ирччен, 
Ш урӑ юр — ешӗл ҫурччен.

1927



* * *

Тултарӑр савӑш куркине, 
Тултарӑр, тусӑмсем, тултарӑр! 
Тулта сархайнӑ кӗркунне,
Пирте... пирте халех кёр мар-тӑр.

Тулта ӳкеҫҫӗ ҫулҫӑсем,
Чипер тирек ҫарамасланчӗ.
Анчах пӗлсемӗр, тантӑшсем:
Ҫак кун ман чи тӗреклӗ шанчӑк.

Саватӑп эп кӗрхи ҫиле,
Саватӑп сулхӑнӑн вӗрнишӗн.
Тирек ҫулҫипеле пёрле 
Вӗҫсе каять ман чирӗм-нишӗм.

Ҫанталӑк хухнӑ вӑхӑтра,
Ҫанталӑк тум пӑрахнӑ тапхӑр 
Чёрем тапать ман хӑвӑртрах, 
Тулать пур кӑмӑл, шухӑш паттӑр.

Чӑпар вӑрман, ҫара ҫаран — 
Тӗнчен хӑйне расна кӗрнекӗ.

Ан тартӑр вӑл сӑвӑҫӑран,
Пӗрне те ан тирке, пӗрне те...

Ан тив, сархайтӑр кӗркунне, 
Пирте ҫапах халех кӗр мар-тӑр. 
Тултарӑр савӑш куркине, 
Тултарӑр, тусӑмсем, тултарӑр!

1927



* * *

Ку яла эп аван астӑватӑп,
Астӑватӑп ҫак тайлӑк пӳрте.
Ун хуҫи тахҫанах ӗнтӗ ватӑ, 
Ш ухӑшлать пуль: «Хӑҫан кин кӳртем?

Хӑҫанччен лӑш курмасӑр ман хулӑм 
Ҫурла ҫакӗ? ♦ — тет пуль вӑл паян.
Пӳрт тӑрри — пӗлтӗрхи ҫинчӗк улӑм, 
Пахчине пусса илнӗ мӑян.

Ӳпкелет-тӗр: «Пӗртен-пӗрех ывӑл 
Пулаймарӗ иккен ҫурт пӑхма...»
Анчах ывӑлӗ, ывӑлё — эп вӑл,
Эп — тӗнче касакан тӑр-ухмах.

Эп пӗлместӗп: аван-и, начар-и 
Аннене пӑрахса ҫӳреме.
Кам ҫӑварлӑхлӗ, кам тытса чарӗ 
Ирӗке туртӑнан чӗреме!

Вӗҫӗмсӗр Туркестан ҫеҫенхирё,
Караван ҫавӑтать ватӑ курд.
Янкӑса тӗнче тикӗс те ирӗк,
Хӑй каларӗш  — пӗр пуҫ та пӗр кут...

Ӗлӗкрех эп пӑртак урӑхлаччӗ, 
Пуҫӑмра манӑн пурччӗ ялккас. 
Анчах халь ыттисем аппаланччӑр, 
Эп вӗсемшӗн те питӗ хавас.

Ӗлёкрех эп ҫӗртишӗн ҫунаттӑм, 
Паян кун хӳрӳне ан тӳле:
Сӑвӑра ӳссе ҫитнӗ ҫунатӑм 
Хӑпартасшӑн ҫӳлтен те ҫӳле...

Ку ҫурта тахҫанах эп пӗлетёп, 
Хуҫине те паллатӑп пулас.
Курӑс хуп витсе лартнӑ кӗлет те 
Ҫӑка йывӑрлӑх пуснӑ лупас.

Кашни пушӑт чёлли йӗчӗ маншӑн, 
Астӑвап кашни ӳкнӗ ҫулҫах. 
Пӗр-пӗччен хуҫине ватӑлмашкӑн 
Кинсӗрех турӑ ҫырнӑ пуль ҫав...

ХУМХАН, ХУРА ТИНӖС!

Хура пӗлӗтсем-и, уяр-и тёнче —
Янра, манӑн юрӑ, хумсем ҫийӗнче!

Хумхан, Хура тинӗс! Кӑтарт хӑватна, 
Курассӑн сунмарӑм килсе сан патна.

Виҫ ҫухрӑм кайсан анкарти хыҫӗнчен 
Йӑлт урӑх ҫӗршывччӗ мана халиччен,

Халь манӑн ҫӗршыв — тинӗсрен тинӗсе 
Выртать ш ухӑшпа виҫейми ҫиҫӗнсе.

Хумхан, Хура тинёс! К ала такмакна, 
Итлесшӗн ҫунаттӑм тахҫан эп йна.

Мана эс туртаттӑн, ача сӑпки пек, 
Халап-юмахпа, сӑвӑҫсен сӑввипе.

Чӑваш куҫҫулли те вӗрет-ҫке кунта — 
Сан канӑҫсӑр, тарӑн сём авӑрунта.

Тарпа шӑваран анине пӑрахса,
Ҫӗре чуптуса та тӑпра чӑркаса,

Ятне ҫухатса ӗмӗр-ӗмӗрлӗхе,
Ӑсаннӑ чӑваш, хум касса, Тёрёке.

Вӑл тарнӑ тӳссе тӳсме ҫук мӑшкӑлтан, 
Ҫёрти-ҫӳлтине ылханса пур чунтан;

Вӑл тарнӑ — карап хёррине карӑнса 
Йёрсе ал суласшӑн юлан парӑса;

Вӑл тарнӑ — Стамбул хӳмисен сулхӑнне 
Тӑрса макӑрасшӑн, пӑхса ку енне;

Вӑл тарнӑ, ҫурхи тӑрнаран Атӑла 
Ярасшӑн салам ҫунакан ӑшпала...

Хумхан, Хура тинёс! Юрла манпала, 
Пёртен-пӗр ҫӗре эп мухтап, пахалап.

Мухтатӑп эп сан ку енчи ҫыранна;
Пӗр ҫавӑншӑн юррӑм юхать, ян&рать.

Пёр ҫак ҫӗрте ҫех, чӗремпе ҫӗкленсе, 
Килти пек ҫӳреп тинёсрен тинёсе.

Янра, аслӑ шывӑм, сӑрнайӑн-кӗслен! 
Иртет ҫак самант нихӑҫан килмесле.

Телейём — тӳссе тёрекленнё чёлхе, 
Мёскер эп ыйтам-ши санран пиллёхе?
П уянлӑх та марччӗ вӑл, канлӗх те мар: 
Хӑват ҫӑлкуҫне типесрен эс хӑтар.

Хумхан, Хура тинёс! Хускат чунӑма,
Ан парччӗ ӑна сивӗнме, чулланма.
1927

* * *

Ш упашкар, Ш упашкар.Ш упашкар! 
Тыткӑна эс илетӗн мана.
Хусанкай сан чуру пулса мар — 
Юрласа пурӑнасшӑн ҫунать.

Чул ҫуртра пӑчӑхса лариччен 
Пасара ман тухасчё чупса, 
Ш ӳлкемеллӗ хёрсен чёринчен 
Чӑн сӑмах кӑларасчӗ тупса.

Чӗлӗм хыпнӑ сухаллӑ мучей 
Вырӑсла такӑна пуҫласан:
— Тӑна кӗр, эс чӑваш хулинче,— 
Тейӗттӗм эп ӑна тӑп чарса.

Аслӑ Атӑл ҫине пӗрех хут 
Пӑхӑттӑм куҫӑмпа тинкерсе,— 
Ҫавӑнтах алӑри шурӑ хут 
Хурӗччӗ шухӑш а тӗрлесе.

Хум шавне ҫӗр ҫумне лӑпчӑнса 
Тӑнлӑтяӑм хӑнӑхнӑ чӗремпе,—

Ҫавӑнтах шӑхӑртса, янратса 
Чӗлёхлӗттӗм кӗсле чӗлхемпе...

Ш упашкар, Ш упашкар, Ш упашкар! 
Тыткӑна эс илетӗн мана.
Хусанкай сан чуру пулса мар — 
Юрласа пурӑнасшӑн ҫунать.

1927



* * *

Ку чух поэт пулмаш кӑн йывӑр мар-тӑр, 
Чапа тухма тата питех ансат.
Кашни ялах: Кавалё те, Вӑрнар та 
Сӑвва кёрет халь пирӗн «шӑранса».

Сӑвӑ ҫырма такам та пултарать-тёр — 
Каҫхи улах, чипер хӗрсем ҫинчен.
Хӑш чух эп хам аппаланмаш кӑн хатёр, 
Хӑш чух эп хам та поэтах-и, тен!

Ухмах чӗре! Ӑҫтан тытса тӑратӑн,
Ӑҫтан калан ӑна ан тап тесе?
Тен, ҫавӑнпах паян тӑлӑх-туратӑн 
Ҫӳретӗп пулӗ эпё сӗтрӗнсе.

Тен, ҫавӑнпах, пӑртак пуҫа йӑтсассӑн, 
йӗрес пек ӳкётлетӗп хама хам:
Илтетни эс: мӗскер юрлать ав массӑ, 
Куратни эс — ялав илемӗ кам?..

Ш упашкартан тухни ҫич-сакӑр уйӑх,
Час таврӑнассӑм ҫук эп халь унта. 
Хӑҫан килетӗн тет мӑнтарӑн Уй&п, 
Анчах... кӑмӑлламасть мана «Сунтал».

Пӑсӑк кӗсле хӑҫан кӗвве ӗнерӗ,
Пӑс&к кӗсле пӑсать кӑна сасса,.
Ҫӗршывӑма эп улталас темерӗм,
Халь ҫавӑнпа ҫӳреп тёнче касса.

Ах, пӳрнё ӗмӗрӗм! Мӗскер кӑтартӑн?
Чӑнах та санӑн сарлака сакку.
Ашхабадран тухайса эпӗ тартӑм,
Ӗнер ҫулта, паян ӗнтӗ — Баку.

Кунта — Америка. Пӗтӗм пурнӑҫ — н е х тӑ ', 
Кӗрлет Биби-Эйбат, Балахана.
Хура мазут хурлантармасть пёрнех те,
Пӗр эп кӑна-мён ур&хла х&на.

Ман чунӑмра вёҫӗ-хёррисёр улӑх,
Чёрешӗн хаклӑ сывлӑмлӑ чечек.
Кунта илемлӗх пӗтёмпех-мӗн урӑх,
Этем хавасӗ урӑх пётӗмпех.

Тарай тутри пек симёсӗн-кӑвакӑн 
Пӗркенӗ нехтӑ канӑҫсӑр хума.
Ҫӳлти ҫӑтмахш ӑн эсё кӗлтӑватӑн,
Ана ҫёртех пулать иккен тума.

Сём чатӑр карчё кӑнтӑр лӑпкӑ каҫё, 
Лӑпланчӗ тинӗс, тухрёҫ ҫӑлтӑрсем. 
Фонтанёсем синкерён тарӑхлаҫҫӗ: 
Хитре-и пирён юрӑ, пёлтерсем?

Хура пашне тӑрри мана юнарӗ: 
Пӑрах пуҫна усмашкӑн эс, пӑрах.

' Н е х т я — нефть.

Чӑнах Баку урамӗсен хунарӗ 
Тин тулнӑ уйӑхран вӗт ҫутӑрах.

Эп хам та халь, пӑртак пуҫа йӑтсассӑн, 
Йӗрес пек ӳкӗтлетӗп хама хам:
Илтетни эс — мӗскер юрлгть ав массӑ, 
Куратни эс — ялав илемӗ кам?

1927



СӐЛПӐРАН

Пӗлӗт хӑмӑр, ҫилӗ — хирӗҫ, 
Куҫ уҫма ҫук сӑлпӑран.
Вак пӑрсем тӑхлан пек тиврёҫ 
Пӗрчӗн-пӗрчён ҫамкаран.

Хӑҫанччен хур курӗ йӳрӗк, 
Килсӗр-ҫуртсӑр пуҫӑм ман? 
Хӑҫанччен кастарӑп-ҫӳрӗп 
Е утпа эп, е ҫуран?

Пӑх-ха, лавӑҫ: курӑнмасть-и 
Хӑй ҫути тавраш малта? 
Пур-и, лавӑҫ, улӑм ластӑк 
Ӗшенсе килен ута?

Пур-и санӑн пӗлӗш-тантӑш 
Ҫак ҫӗршыв тӑрӑхӗнче? 
Ашӑнасчӗ те халь ман кӑшт, 
Хырӑм та хыр тӑрринче.

Кӗл ҫине — шултра паранкӑ, 
Ума — ҫутӑ сӑмавар...
Кӳр-ха, лавӑҫ, юрттарам-ха, 
Тилхепе мана тыттар.

Пӗлӗт хӑмӑр, ҫилӗ — хирӗҫ,
Куҫ уҫма ҫук сӑлпӑран.
Вак пӑрсем тӑхлан пек тиврӗҫ 
Пӗрчӗн-пӗрчӗн ҫамкаран.

Мӗн хыпар-ши, адӗн хӑнар-ши,— 
Телефон юпи улать:

Ӗмӗтри телейӗм мар-ши 
Е инкек картлать ҫула?

Ӑҫтарах эс, пуҫӑм, вырт&н: 
Аташса ҫётнипеле,
Чӗмере лексе е ыррӑн — 
Сарӑмлах-ши вилмелле?

Е ҫулти вӑрӑ-хурахӑн 
Ҫёҫҫине тӑрнасси пур?
Е тӳсме хал ҫук юратӑн,
Ху ҫине илсе хён-хур?

Е талант пекки хухсассӑн,
Хам сиссессӗн ун ҫинчен,
Иӑнӗ ман п&рахӑҫ сассӑм 
Ватӑлмал&х кунсенче?

Е кётмен ҫӗртен — ак кулӑ!— 
Тишкерӳҫё перине 
Тӳсеймесёрех салхуллӑн 
Х ӑвна ху пётерёне?..

Пӗлӗт хӑм&р, ҫилӗ — хирёҫ, .
Куҫ уҫма ҫук сӑлпӑран.
Вак пӑрсем тӑхлан пек тиврӗҫ 
Пӗрчён-пёрчён ҫамкаран.

1928. Сиктӗрме

Ҫ У РХ И  ОКТАВӐСЕМ

Л
Октавӑсем пире те ҫитсе тиврӗҫ, 
К урак1 ҫунат ҫапсах кӑраклатать. 
Юрать-ха ку: тулла кирлех-ҫке тирӗс, 
Халех ятламӑп Курака, тата —
Эп хам та кивӗ йӗркене пит хирӗҫ; 
Мана та, пытараймӑп, тупата — 
Каяш сӑрах ку тапхӑр ҫичё сыпӑк, 
Хёпӗртесех ҫӑра симпыл эп сыпӑп.

2

Ҫав симпыла никам астивиччен 
Ҫёклетӗп эпё, Ҫеҫпёлӗмёр, саншӑн! 
Хура пинҫуллӑх тёттӗм пӳртӗнчен, 
К&вар чӗре, хӑюллӑн та хастарлӑн 
Тёнченелле эс касрӑн чӳрече, 
йӗри-тавра тинкерттерсе п&хтарт&н. 
Ху калаш ле — чӑваш чӗлхи пур чух 
Сана эпир савма пӑрахас ҫук.

Курак И в а н ӗ  сӑвӑҫ пурччӗ.



3

Ман иккӗмӗш куркам сана лекет-тёр, 
Тивӗҫлипе чыслас пулсан, Элкер. 
«Сӑпайлӑ, тимлӗ, ӑслӑ...» Темён те пёр 
К аланӑ сан ҫинчен. Тата мёскер?
Кун хыҫҫӑн сан тусу мёнех теейтёр? 
Саманупа1 пёр шай утма пиллер. 
Поэзи пёлӗтне ҫуллен пёр ҫӑлтӑр 
Сан хӳттӳпе хыпинччё йӑлтӑр-йӑлтӑр!

4

Тёрёссипе кама-ха ку чухне 
Тивейӗ виҫҫӗмӗш куркам? Вӑл — хамшӑн! 
Анчах хӗл каҫрӑм, ҫитрӗ ҫуркунне — 
Пулин ку яхӑнта пёр сӑвӑ манӑн...
П ӑхса ларан профессор ҫӑварне,
К апла час рифма шырама та манӑн.
А рифма... рифма кирлӗ, эсремет:
Унпа ман шухӑш вирлӗ вӗҫленет.

5

Ну юрё. Каштамсем ман пурте хатёр: 
Ларсамӑр, вӗҫен кайӑк чӗпписем!
Ӗ ҫ х ӗ л »  тени сире кӑш т хӑратать-тӗр, 
Ҫапла та-ха... епле халех писем? 
Хутран-ситрен вӗсем те кайкалаччӗр, 
Анчах нумаях мар ун пеккисем. .
Х аль пирӗн ҫулӑмӑр ҫатма пек такӑр: 
Силлабик — сухапуҫ вӑл, тоник — трактор.

1 «Самана» — Элкер кӗнекин ячӗ.
2 Ӗҫхёл тесе ун чух грамматикӑри глагола калатчёҫ.

6

Машшин сас пачӗ пирӗн уй-хирте.
Ы рхан кӗсре, шӑна-пӑван таптавё,
Ҫӗкле пуҫна, айванӑм, хӗпӗрте,
Сана кӳресшён ҫӑмӑллӑх октава.
Час эс канма пултарӑн витӳнте,—
Пӑртакҫӑ реконструкцилер, тӑхта вӑт...
Эс те ҫаплах, аваллӑх сӑвӑҫи:
Е кан, е трактора эс хуса ҫит.

7

Студент, студент! Апла иккен ун ҫулӗ: 
Маркс, Энгельс, Дарвин, Песталоцци, Лай... 
Хӑҫан ку пуҫӑн хӑвӑлӗ ман тулё?
Хӑҫан, ҫын пек, эп пӗлёп-ши нумай?
Пером та тутӑхса саралчё пулё,
Хӑҫантанпа ҫырманччӗ, ай-яй-яй!
Теори гранитнех кӑшлаттараҫҫӗ,
Усси те пысӑк та... кичем пӑртакҫӑ.

8

Ӑҫтан пурне те чикӗн пӗр тӑна?
Ӑҫтан пурин валли тупас-ха пӳлём? 
Чӗлхеҫӗ патӗнче тӑсатӑн:- «а»,
Ҫырулӑхҫа илтсен — ху ҫырмӑн ӳлём, 
П ӑлхар чулне авалҫӑ такӑнать,
Диаматҫа вёсемшӗн парӑм тӳлӗн...
Сухал хырмашкӑн та самантӑм ҫук,
Епле ирткелӗ-ши тӑватӑ ҫул?

9
Каплах нырсан ытла инҫех те каймё — 
Кулсах пултарӗҫ педагог тума.
Анчах вӑл халӑх манеӑрах нумай вӗт,
Ачи те ҫуралать те... мӗн ӗҫ ман!

59



Аюх! Манран ача пӑхса пулаймӗ: 
Пӗлӳ вӑл — тӗнёл... сӑвӑ ҫав&рма. 
Чухлатӑр хӑвӑр: самани пит вирлӗ, 
Ана туймашкӑн сӑвӑҫи те кирлӗ.

10

Пӑхам-ха ҫаврӑнса. Студент ӗҫҫи 
Ман тунсӑх перона чылай кустарнӑ. 
Ҫитет! П аркран вӗрет йыхравлӑ ҫил. 
Тёрленё кӗпепе таш лать Кустарин1. 
Х алал ӗҫ хыҫҫӑн кирлӗ темеҫҫи 
Хулпа хула явни те? Стоп! Пуҫтарӑн. 
Экзамен, сӑвӑ, хӗр... Й ӑлт ёлкёрсен — 
Паянш&н вуд2 вара, этсемёрсем!

1928. Хусан

1 К. Я. Кустарин — Хёвелтухӑҫ институчӗн студенчё, 
чӑваш хорне ертсе пыратчё.
2 Вуд — ун чухнехи вёренӳ паллисенчен пӗри: весь
ма удовлетворительно.



Чӑваш студенчёоене 

I
Пӗлместӗн-и эс, 
Ч ӑваш :
Мёншён ҫак кётес 
Иӑваш?
Мёншён ҫакӑнта 
Мӗнпур 
Этем тӳсейми 
Хён-хур?
Ӗҫлетёр вёт пит 
Маттур.
Ӗҫлетӗр ӗмӗр- 
Ӗмӗр,
Ҫапах саплӑк ҫеҫ 
Йӗмӗр,
Ҫапах ҫӑпата 
Ура,
Пурнан пӳртӗрсем 
Хура.
Е ку хӑвӑра 
Кура?
Чӑваш ӗнсине 
Хыҫать,
Пӑхать мал енне, 
Хыҫа.

ХУРИ

Ытти те ҫаплах 
Хресчен,
Такамшӑн вӑл та 
Ӗҫчен.
Мёскер тӑвӑн-ха 
Пӗччен?
Йӗрет, хурланать 
Кӗсле,
Ш ырать урӑхла 
Меслет.
Анчах ун сасси 
Ҫинҫе,
Ялтан тухасси 
Инҫе,
Л арах кӑмаку 
Ҫинче.
Кавлет хӗвеле 
Вӑпӑр,
Чӳке хатӗрле 
Вӑкӑр.
Куҫа тӗтӗрет 
Кӑмпа.
Сӑра ӗҫтерет 
Чӑмпа,
Кичем-тӗк — вӗрет 
Хӑмпа.

II

Ҫулсем шӑвӑнаҫ 
Пёр май, 
Лӑпланчӗ шӑпӑр, 
Сӑрнай.
Ш ӑппӑн тӗлӗрен 
Яла
Кӗрет тӗрлӗрен 
Йӑла.



♦

Ҫуралчӗ кӗрен 
Ялав.
Манман пуль-ха эс 
Ана —
Пӗр ҫирӗм ик ҫул 
Кӑна,
Эпир ҫуралман 
Чухне,
Раҫҫей ӗҫҫыннин 
Юнне
Тӑктарнӑ вӗт пит 
Иӳне.
Чӑваш ҫӗршывне 
Ун чух 
Хускатнӑ ҫӗнӗ 
Учук.
Хастар Тимухха —
Хури*
Ялти халӑха 
Юри
Вӗрентнӗ пӑлхав 
Юрри.
Ана эс пӗлен 
Аван,
Вӑл ирӗкпелен 
Тӑван.
Ана астӑвать 
Чӗмпӗр...
Кайран хытӑрах 
Чӗлпӗр,
Вара ӗмӗрлӗх —
Ҫӗпӗр.
Мухтавлӑ вӑрман

* Хури (Т. Н. Николаев. 1878— 1918 ҫҫ.) — чӑваш- 
сен паллӑ революдионерӗ.

Тайга,
Анчах эс кунтан 
Кай-ха,
Ҫуратнӑ Кӑшка... 
Ҫынсем...
Аҫтан кӑмӑлпа 
Тӳсен,
Аҫтан чӑттӑр-ха 
Студент.

III

Ҫӗпӗр! Юмахри 
Ҫӗршыв.
Паха ун мӑйрин 
Шӑрши.
Анчах аллунта 
Ҫӑра,
Хуралҫӑ утать 
Хыҫра —
Мӑйӑр та таттармасть, 
Чарать.
П ӑш аллӑ салтак 
Хӑнчӑр,
Анчах урунта 
Сӑнчӑр.
Сӑнчӑр чёркуҫҫи 
Таран,
Утатӑн аран- 
Аран,
Ӑҫтан унпала 
Таран?
Сӑнарӗ иккен 
Салтак,
Часах пилӗкне 
Салтать.

04



Чӑмӑр саламат 
Чӗнтен,
Выртах, ан ахлат 
Хӗртсен,
Ҫапла касамат 
Тӗнчен...
Лере инҫетре 
Кӑшка,
Урам варринче 
Ҫӑка.
Ҫанталӑк каллех 
У яр,
Ҫӑка йӑлӑнать.
Каҫар...
Ӗҫсем курӑнать 
Начар.
Чӑваш калаҫать 
Хуллен,
Кётеҫҫӗ хыпар 
Куллен.
Хыпар илтӗнмест 
Ниҫтан,
Хӑрушӑ сӑмах 
«Ристан»
Усал хурахпа 
Пёр тан.

IV

Кунҫул — ӗмӗре 
Ҫеҫке,
Емӗр тӗрмере 
Кӗске.
Кам курнӑ — пёлет-тёр, 
Тен:
Хӗвел лекеймен

Ҫӗрте
Черченкӗ ӳсет 
Серте.
Хури — сарӑлсан 
Чечек,
Сасартӑк юлать 
Хӗҫ пек.
Тискер тупӑклах 
Ӑна
Хӗсет тӑваткал 
Стена,
Темтепёр кӗрет 
Тӑна.
Чӗмпёр... Ш упашкар... 
Хусан...
♦Хресчен пӗр кавар 
Пулсан,
Тен, лармӑттӑм эп 
Кунта,
Анчах хёрхенеп 
Чунтан
Ҫав сӳннӗ хёлхем- 
Вута!»
Пёрре кӑментант 
Кёрсе
Каларӗ халтан 
Хӗрсе:
«Сире паян кун 
Хавас —
Тухатӑр кунтан 
Ак час.
Вӑрҫа! Раҫҫее 
Ҫӑлас».
Унччен те пулмин 
Пёр ҫын 
Сапать тёрмене

6 6



Краҫҫын...
Урам янратать 
Хыпар,
Мёнпур арестант 
Чӑл-пар...
— Суян, кӑментант! 
Ан тар!

V

Хёлле. Ш артлама 
Февраль.
Ана астумап 
Эп халь.
Тухманччё ун чух 
Килтен,
Анчах вунӑ ҫул 
Иртсен
Ю рлатпӑр Хури 
Ҫинчен.
Хури — мёльюнтан 
Пёри,
Чӑвашшӑн тӑван 
Хури!
Ҫӗмӗр сӑнчӑрна. 
Ҫӗмӗр!
Пуҫланчӗ ҫӗнё 
Ӗмӗр.
Хури, эс мӗншӗн 
Чӗмсӗр?
Вуникӗ асаплӑ 
Ҫул
Ӑна пӑхӑнтарнӑ 
Чул.
Илтет вӑл. «тапран», 
«Салат».

Анчах хӑй аран 
Калать:
— Ӑҫтаччӗ-ши ман 
Халат?..
Пёри ак ёнтет 
Ташша,
Ури айёнче 
Патша.
Чӑн-чӑн Микулай 
Сӑнне
Вӑл тунӑ кӗле 
Тӗпне,
Ҫурать те каллех 
Хӗнет.
Хури тӗлӗнсе 
Пӑхать:
Аҫтан кун пекех 
Хӑват?
Мӗне пӗлтерет 
Карттин?
Патша кирлё мар 
Эппин?..
Тинех революци, 
Тин.

VI

Салатрӗ тара 
Пӑшал,
Улать тайгара 
Ш акал.
Хӑйра ҫӗҫҫӗне, 
Хӑйра!
Раҫҫей — сӗтёрёнен 
Майра —
Ан пултӑр текех

68



Кайра.
Анчах ӗҫҫыннин — 
Аюх,
Нимӗн те ҫӗнни 
Халь ҫук.
Ҫапать вӑл, мӗскӗн, 
Пӗҫҫе;
Керенски ҫӳрет 
Вёҫсе,
Ҫӗленӗ питне 
Кӗҫҫе...
Ӳсет урӑхла 
Вӑй-хал,
Пуҫтарчӗ тара 
Пӑшал,
Ш ӑпах тайгара 
Ш акал.

VII

Хури таврӑнать 
Киле.
Кӑш ка, ҫыннуна 
Пилле!
Ан ютшӑн унран,
Ан чак,
Куран — вӑл суран 
Анчах.
Хавшаннӑ, куран, 
Тӑнчах.
Вуникӗ асаплӑ 
Ҫул —
Ана кӑвакартнӑ 
Чул.
Килйыш палламасть, 
Кам ку?

Мӗскершӗн-ха, ма 
Салху?
Кӑкӑр таранах 
Сухал,
Кӗтеслӗ янах 
Ун халь,
Ниҫтан паллама 
Ҫук хал.
— Тимуш... Тимухха? 
Ҫавах...
Чухлаҫҫӗ пуль-ха 
Ҫапах.
Ыйтаҫҫӗ: ӑҫтан, 
Мӗнтен 
Мехелӗ килет 
Тӗнчен?
Илет-ши ҫӗре 
Хресчен?
Хури шухӑш лать:
— Аха...
Керенски — мӑкла 
Така.
Вӑл ҫакнӑ паха 
Ука,
Кунта макӑрать 
Суха.
Эппин, пуҫланман 
Пуль-ха...

VIII

Хире кичемлет 
Хӑмӑл,
Салху-ҫке темле 
Кӑмӑл.
Ш аланкӑ йӗрет

Ҫинҫен,
Эс ҫав кӗвӗре 
Сисен
Такам ӗмӗрӗ 
Ҫинчен.
Ку кам-ши — васкать 
Ҫулпа,
Мӗнле мӑн каска, 
Юпа?
Ку кам пӑрӑнать 
Унтан?
— Тӑхта! Чар ӑна, 
Шуйттан!
Ӑҫта ҫӑвана 
Чупан?!
Курмастӑн-им эс, 
Улпут,—
Ванать, тӳсеймест 
Чул ҫурт. 
Илтместён-им ҫак 
Сасса:
— Пётех, юнёҫен 
Сӑпса,
Кӑлар ман юна 
Хӑсса!
Октябрь! Ҫунать 
Ҫӗршыв.
Мӗншён эп ҫунат- 
сӑр-ши?
Ҫӗклен эс, часрах 
Вӑран,
Этем тивӗҫне 
Курман
Асаплӑ чӑваш — 
Тӑван!
Илтсемччё, мёскӗн,

Илтсем:
Ҫӑтмах — ҫӗнӗ тӗн 
Ҫӗнсен!
Пӑхсамччӗ вӗҫрен 
Вӗҫе —
Хӗрессӗр этем 
Миҫе?
Хӗҫе эс ӗнен,
Хӗҫе!

IX

Ан чарӑн, йӗтре, 
Юрла.
Кӑвак пӗлӗтре 
Ҫурла.
Ан ҫывӑр, ҫӗнӗ 
Хурал,
Октябрь чӗнет — 
Хускал,
Тӗлле тӗнчене. 
Путвал!
Кӗр-рӗс! ишӗлет 
Пашне.
Тустар, ан шелле 
Ашне.
Ҫак ылтӑн калпак — 
Пире,
Вӑл пирӗн халпа 
Хитре,
Ш ӑратӑр унтан 
Йӗтре!
Ҫак тутлӑ эрех — 
Ман юн,
Эп пурӗпӗрех 
Мӗльюн...

Чипер уарамас 
Хӗртен
Ҫаратар алмас, 
Мерчен.
Вӑл пирӗн хавас, 
Пиртен!
Мӗльюнлӑ сасса 
Пёр сас 
Ӑҫтан каласа 
Парас?
Анчах мёльюнтан 
Пёри —
Чӑвашшӑн тӑван 
Хури —
Пулса-мён наган 
Хурри.
Ҫак пысӑк хуйха 
Пёлме
Сӗмленчӗ ҫӑка, 
Йёлме.
Калан никамах та 
Ҫук,
Ҫил ҫеҫ такама 
Хӑш чух 
Чӳклет тем амак 
Учук.

X
Ҫулсем шӑвӑнаҫ 
Пёр май,
Каллех вӑранать 
Сӑрнай.
Каллех шеремет 
Тухъя,
Тухса илемлет

Туя.
Сӳнмест-мӗн ӗмӗт, 
Туян.
Кунҫул — ӗмӗре 
Ҫеҫке,
Емӗр тӗрмере 
Кӗске.
Анчах асӑрха,
Сӑна:
Экран ҫийӗнчи 
Ҫынна
П алларӗ мӗнпур 
Хӑна.
Ҫӑтаймӗ, эппин, 
Ҫӑва,
Куран — миҫе пин 
Чӑваш
Унпа пӗр кавар 
Ҫак кун:
— Паян Ш упашкар 
Ман чун,
Юлташ, алӑ пар,
Ыр сун...
Ҫитмен ӗмӗтсем 
Ҫитсен,
Аваллӑх тӗксём 
Иккен.
Анчах вӑл асапсӑр 
Мар,
Кӗлленӗ пайтах 
Кӑвар.
Ӑна та пуҫа 
Таяр.
Ҫухалнӑ ята 
Тупсан,
Чуну хӗпёртет

Пуль сан.
Анчах ятсӑрри 
Миҫен,
Ҫӗклентӗр тӑпри 
Вёсен!
Ҫак юрӑ Хури 
Ҫинчен...

* * *

Савнӑ Туса

Чӗре чечек пек вӑхӑтра 
Кӗре сайра асра тытатпӑр: 
Пурнасчӗ тетпӗр хӑвӑртрах, 
Пурне те астивме васкатпӑр.

Ун чух ялан ҫурхи кунсем 
Пире-мӗн туйӑнать савассӑн. 
Тӑкать хӑй хевтине этем 
Пӗр шелсёр, сӑххӑн та хавассӑн.

Эп те ҫаплахчӗ, Савнӑ Тус,
Ӑна халь тин тунмастӑп пулӗ. 
Ӑҫта кӑна пырса ан пус — 
Тумхахлӑччӗ ман яш лӑх ҫулӗ.

Сӑхлав нумайччӗ таврара, 
Уйла-суйла пӗлместӗм эпӗ. 
Пуҫтахлӑх шӑрӑхне вара 
Тӳсеттӗм пушхирти тӗве пек.

Пуртех кантараймарӗҫ, ҫук! 
Х ӑйӑрлӑхра сайраччӗ чатӑр. 
Тепри сана эс ҫуннӑ чух 
Хӗрхӳ эрех пама та хатӗр.

Анчах сыпмарӑм эп ӑна,
Тен, чунӑм ҫаплипех сыхланчӗ. 
Таҫта, шалта, ман яланах 
йӑлтӑртататчӗ ҫутӑ шанчӑк.

Паян ҫав шанчӑк ҫиелте,
Ман шухӑшӑм уяр та уҫӑ.
Тен, эп те пулӑп тӗпелте 
Чӑваш кӗрекине ларуҫӑн.

Чылай тӗреклӗ пек чӗре, 
Тӗпчевлӗ асӑм та халь сывӑ... 
Сана асилнӗ сехетре 
Кёвӗленсе тухать ҫак сӑвӑ.

Г. Т. АЛЕНТЕЕ

Кунҫул иртет. Ман пурӑнӑҫ уявӗ,
Ҫурхи шыв пек ман ҫамрӑк ӗмӗрӗм 
Ш авларё те лӑпланчӗ. Халь, туяп эп, 
Тӗреклӗ ҫ ыранпа хёстерёнтём.

Эй, Алентей! Ман яш лӑх сӑн-сӑпачӗ 
Сан умӑнта эрешленсеччӗ, тусҫӑм.
Сана пула, тен, чунӑм сасӑ пачӗ.
Пилле: янратӑр ху ш айлах вӑл уҫҫӑн!

Эп астӑвап: чылайӑнччё эпир —
Иӳле чӗреллё ҫӑмӑлттай этем,
Паян кунта выртсассӑн, ыран ир 
Ӑҫта вӑранасса пӗлменскерсем.

Ш ӑвать кунҫул. Сиксе вӗрен романтик, 
Эп хытрӑм хӗллехи сенкер пӑр пек. 
Пёрех ҫӑл, Атӑл куҫӗ пек, сыхланчӗ, 
Пӗрех ҫӑл ман шӑнмасть пуль хёлӗпех.

Йӑхран йӑха тапан ҫав юрӑ ҫӑлё —
Вӑл кӑчӑр та ан пултӑр сывӑ чух. 
Асаттесен юрри манра ҫӗнелё,
Манне ҫёнетё, тен, хастар мӑнук.

Тӗлӗнмелле йӗрке ҫак ҫӗр ҫинче: 
Чакмасть те, хушӑнмасть те-мӗн матери. 
Эп пур, айван, темскер хушасшӑнччё,
Эп ӳстересшӗнччӗ... Епле май терӗн?

Пӗлетӗп, нимён те ӗмӗрлӗх мар — 
Ҫуралчӗ, ӳсрё, ватӑлчӗ те вилчӗ.
Анчах пурнать Гомер, пурнать Омар, 
Пурнать Пракситель, Рафаэль те Винчи.

Ҫаплах эп те пурнасшӑнччӗ пӑртак.
Ан кул: яш чух эпир мёнпурё — Гамлет. 
Тин кӳлнӗ тихалла тек тӑпӑртат,
Кайран ҫавах сана турта ытамлё.

Ту рта вӑл — тимӗр куллен-кунлӑх тусӑм! 
Хресчен тымарё пит ҫирёппипе 
Ӗмӗрлӗхшӗн йӑлӑнтармасть ман муза, 
Пуласшӑн мар вӑл турӑш пек пике.

Ҫӗршыв сӗткенӗ, ҫак ҫӗр сиплӗхӗ 
Тапса тӑрать ун ҫамрӑк пӗвӗнче.
Улма пек кӑкӑрлӑ ҫав пиҫӗ хӗр 
Капла ӗҫчен пулманччӗ халиччен.

Идилли мар. Ҫапах ҫак ҫуртӑмӑр 
Мана халь ӗҫ керменӗ пек ёлккем.
Вёлле тулли сёрлет-и хурт-хӑмӑр? 
Ҫаплах ман пуҫӑмри ӗмётӗмсем.

Ҫулсем якатнӑ ҫӳлӗк ҫийёнче 
Сулмаклӑ кёнекесемех пёр ушкӑн;
Стена тулли сӑнсем, хӑйне тёнче: 
Мицкевич, Байрон, Иванов та Пушкин-.

Пӗр иккӗш-виҫҫӗш хальхисем те пур — 
Пера ҫарне лексе ят илтнисем...
Килсе курсам, юлташӑм, килсе кур, 
Кӗрсе йӑпат пӗрре, асна илсен.

Кӗрхи ҫӗрсем тӳлек кӗрекере 
Тӗрленӗ иртнӗ шухлӑх, мыскара. 
Ю лташлӑх ҫамрӑклӑх пекех: кӗрет, 
Тухса каять те — тыт ӑна вара!

Килсе курсам. Туссемшӗн, эс пӗлетӗн, 
Ялан ман хатӗр сарлака путмар.
Пурне те тарават эп халь, пурне те, 
Пӗри те эсӗр чунӑма ют мар.

1931. Сиктӗрме



* * *

Пулчӗ вӑхӑт ҫапла: бульварта ҫӗр каҫах 
Ҫарамас ҫӑкана ҫил лӑсканӑ чухне 
«Алексантӑр Ҫеркейӗч! Санпа ӑш ӑрах»,—
Тесе эп йӑпшӑнаттӑмччӗ Пушкин ҫумне.

Пулчӗ вӑхӑт ҫапла: ҫумӑрлӑ каҫсенче,
Автомат будкисем ӑшӗнче пытанса,
«Эй эс, шӑтнӑ тӳпе,— теттӗм эп,— чарӑнччӗ! . 
Тасатаймӑн ватсупнӑ Ҫӗре пит ансат».

Пулчӗ вӑхӑт, анчах... ҫитӗ, урӑх ан пултӑр!
Ҫӗнӗ шуҫӑм, ҫутат тухӑҫа, анӑҫа.
Ҫук халь ман ҫӗршывра ёнтӗ килсӗр те ҫуртсӑр. 
Пёр талант та тек юлмӗ халь тин манӑҫа.

* * *

Нытансам, салхулӑх, шаларах, 
Савӑнӑҫӑм таврӑнтӑр киле.
Кам чунпа юратӗ шалпара —
Ун пуҫне ялан тӑвӑр килет.

Чун-и, юн-и, мимӗ ҫеҫ-и вӑл... 
Пур этемӗн ӗмӗт, ҫав чёнет: 
Тапратать пуҫра вӑл ҫил-тӑвӑл, 
Чӗрене ҫӗлен пекех ӗмет.

Хура тинӗс каскӑн хумӗсем 
Хам ҫил каснӑ вӑхӑтӑмсене 
Асилтерчёҫ акӑ, пӑхнӑҫем 
Умра иртнӗ яш лӑх сӗмленет.

Иксӗлмиччӗ хал. Тӗллев — тӗнче, 
Сахалтан та — Гамлет калӑпӗ. 
Ӗмӗт ку. Чӑн пурнӑҫ умӗнче — 
Порт, вокзал, теплушка, палуба...

Пытансам, салхулӑх, пытансам! 
Курам мар пурне те хам куҫпа. 
Пӗтӗмпех курсассӑн — пит ансат 
Макӑрса яма та мӑн пуҫпа.
1931

СУХУМ

Сухум. Тёрёкле — шыв та хӑӑӑр  ун ячё, 
Иӑхатӑн та — пит килӗшмест ҫӗршывне! 
Ҫук: ешёл пахча тесе каламаллаччё,
Шыв, хӑйӑр пытаннӑ йӑлт ҫулҫӑ ӑшне.

Унта та, кунта та пӑт-пат шурӑ ҫурт.
Каҫ. Лампа асамлӑн ҫунать ҫӗрӗпе,
Ҫути уйӑхран ҫутӑрах вунӑ хут.
Пӗр тинӗс кӑна темшӗн кӑмӑлсӑр пек.

Пӗр тинӗс кӑна, шухӑ шухӑш астарнӑн, 
Хаш-хаш сывласа хыпалать ҫыранне.
Мана вӑл калать пек: ҫак пурӑнӑҫ тарӑн, 
Шик-шик шӑхӑрса тухма ҫук ун анне...

Эп халь каҫсерен — сӑлтав пур-и ман, ҫук- 
Ҫыран хӗррине уттарап пӗр-пӗччен.
Й ӑлтах ҫырса хухнӑ поэт пек чуп-чухӑн, 
Пуш-пушӑ ҫӳреп хам йӗре ӳкиччен.

Хӑш чух, юлашки самантне пурнаканӑн, 
Эп лӑнчӑ яратӑп чӗре чӗлпӗрне:
Нимпе савӑнмастӑн, нимпе хурланмастӑн, 
Й ӑлтах астивсе-тутанса ӗлкӗрнӗ,
Тутам Мефистофелле ҫеҫ йӗлпӗрнӗ.

Эрехсӗр эп ӳсӗр, мухтавсӑр мӑнаҫлӑ, 
Магноли аллейӗсемпе утӑмлап.
Тӗп пултӑр теп сӑвӑ! Эп ун урлӑ каҫнӑ, 
Эп ӳтлӗн ҫитесшӗн алла-утмӑла.

Анчах мана пулӑҫӑсем пӗлтереҫҫӗ:
«Уяр каҫсенче ким ҫинчен тинӗсре 
Куратпӑр хула ишлӗкне эпӗр,— теҫҫӗ,— 
П аян тинӗс лӑпкӑ, пӑхас теместре?»

Пӑхас. Акӑ шыв тӗпӗнчен Диоскури 
Тухса ҫӗкленет авалхи илемпе.
Вара эп пӗлместӗп — умра тинӗс пур-и? 
Хумсем-и, хӳме-и умра? Тӗлӗк пек!

Ҫав путнӑ хула, шыва кайнӑ пахалӑх 
Мал ӗмӗт кӑна чӗррине пӗлтерет.
Вара, тунӑ ӗҫ вилмессе шаннӑ майлӑ, 
Сасартӑк туртса хытарап чӗлпӗре.

Вара эп хама уйрӑмах перекетлӗн, 
Тирпейлӗн тытап, упрарах тӑкаклап. 
Хивре самана тӗлсӗр мар ӗрӗхет-мӗн,
Вӑл манӑн хуҫасӑрлӑха та кӑклать...

Хумхан, Хура тинӗс! Хускат ҫыранна, 
Путар та пытар хӑть пиншер Диоскури: 
Кунҫул кӗнеки сӑмахпа ҫырӑнать,
Ана шыв илеймӗ паян-ыранах,
Тен, манӑн сӑмах та мана чӗррӗн усрӗ.

Хумхан, Хура тинӗс! Салам, пӑтӑрмахҫӑ! 
А лт манӑн чуна ҫӗнӗ, тарӑн йӑран.
Хальхи пурнӑҫпа тан пыма каласамччӗ, 
Кӑтарт тӑшмана карап пек аякран.

Хумхан, Хура тинёс! Анчах... хура мар эс: 
«Потемкин» матрусӗн ҫухи пек кӑвак.
Лере, кӑнтӑрла чиккинче, шурӑ парӑс, 
Хӗвелтухӑҫне карӑнать хӗрлӗ ак...

Хӑш тӗсӗ халь тухӗ ҫӗнсе, ҫиеле?
Шур кӑпӑк йӳҫсе чашкӑрать кӑлӑхах: 
Хӗрли ҫӑраран ҫӑрарах кӗвӗлет,
Юнланнӑ, суранлӑ хум ҫарӗ, «пӑлхав! 
Пӑлхав!» кӑшкӑрса, кустарать хӗвеле.

КУҪСЕМ

Утатӑн ҫуран, автопа эс шӑван,
Этем хушшинче трамвайра хӗвӗшетӗн — 
Куҫсем тӗл пулаҫҫӗ, кураҫҫӗ ялан,
Куҫсем алхасаҫҫӗ чӗкеҫ чӗвӗлтетнӗн.

Куҫсем калаҫаҫҫӗ сӑмахсӑр, ансат:
Пӗри «нихӑҫан та сана курас ҫук» тет, 
Тепри: «Питӗ шел, ҫакӑнтан йӑлт мансан, 
Анчах та анмастӑр-ҫке эп аннӑ чух»,—тет.

Ав виҫҫӗмӗш куҫ ӳкӗтлет: «Ӑнсӑртран 
Пуҫланнӑ ӗҫсем тепӗр чух ӑнӑҫуллӑ,
Тӗл пулӑпӑр, тен? Ш ухӑшлӑр. Мар пулсан — 
Телейлён вӗҫлентӗр, куҫсем, кунӑр-ҫулӑр!»

Тӑваттӑмӗш куҫ илӗртет, шантарать,
Тӗнче хӗррине кайма хатӗр ун хыҫҫӑн.
Анчах — чарӑну. Вӑл анать. Антӑра?
Пӑхса кӑна юлтӑр вӑраххӑн та выҫҫӑн.

«Куҫа пӑхма тунӑ,— тет пиллӗкмӗшӗ,—
Сире кӑна мар, эп пурне те пӑхатӑп.

Анчах мана халь, тен, эсир килӗшӗр. 
Суйлап, ҫавӑнпа ҫын паха та...»

Куҫсем — музӑк евӗр, кашнин хӑй юрри, 
Илтсен ирёлет темле ҫыннӑн чёрн те. 
Куҫсем — кӑвакки, хӑмӑрри, хуп-хури... 
Куҫсем — ҫирӗмри, вӑтӑрти, хӗрӗхри те...

1932



СӐН

Санран пӗр ҫын кӑна туса 
Кӑшт йӑнӑшнӑ-мӗн ҫутҫанталӑк. 
Материал ҫитет пуль сан 
Ик-виҫ этемлӗх е ытлалӑх. 
Йӑваш та эсӗ, ш ӑллӑ та,
Япшар та эсӗ, эсӗ — хытӑ,
Х аяр та ҫепӗҫ, ӑслӑ та...
(Ухмах тееймӗп: ку ен — ытӑ.) 
Тӑп-тӑп та, ярханах та эс, 
Сӑпайлӑ та, пуҫтах та питё. 
Кӗскен сана мёскер теес?
Эсрел те эсӗ, пирӗшти те.

1934

ВЛАС ПАИМЕНА

Пин те пӗр айӑп манӑн, Влас! 
Сывах. Кунтах. Манман. 
Чёрем те улшӑнман пулас. 
Ҫапах ҫыру ҫырман.

Каҫар мана эс, пултарсан. 
Ятла, халу ҫитсен.
Анчах хура ан пултӑр сан 
Ҫиллӳ ман тёлёшрен.

Сан шанчӑкна хӑвармасса 
Ӗҫлесчё хытӑ ман.
Хам ку таран аппаланса 
Ҫур сӑвӑ та ҫыхман.

Ҫак пурӑнӑҫ пуҫа сӑмах 
Пулса вырнаҫиччен —
Мӗнле йёрке-ши? — яланах 
Чӗрри туртать иккен.

Уй-хир сӗтелӗ хушшине 
Ларса иртен те ир 
Хура тӑпра кёнекине 
Эс кассӑн-кассӑн сир.

Ш ултра та тутӑ рифмӑллах 
Акатпӑр та пӗрче — 
Виличченех вӑл выртмалла, 
Вилсессӗн — пин ӗрчет.

Ак ҫутҫанталӑк пӗрлӗхӗ,
Ак ӗмӗрне ҫиҫен,
Чуна хавассӑн тӗрлекен 
Тӗп тупсӑмӗ тӗнчен.

1934. Микушкель



ҪУЛСЕМ-ИӖРСЕМ

Иеллӗ те йӗрӗхлӗ сулӑнкӑ-лакӑм,
Учук ҫырмисем, сакӑлта вар-васан...
Эп мар сире саврӑм, эп мар халапларӑм, 
Ача-пӑчана сирӗнпе хӑратса.

Хӗлле ҫил-тӑманлӑ, ҫулла сём тусанлӑ, 
Ялан арҫуриллӗ ҫулсем те йӗрсем!
Эп мар сирӗнпе хуйхӑ-суйхӑ пусарнӑ, 
Сӑвва-юррӑма сире май ӗнерсе.

Кёрпе кӗрен сарӑ, ҫулла йӑлтӑр ешӗл, 
Ялан ӳхӗлле ҫӳҫенен сӗм вӑрман!
Эп мар кайӑку сан, эс мар чӗрене шел, 
Эп мар канлӗх суннӑ сана ҫывӑрма.

А нчах ҫак тӗлленчӗк ҫӗршывӑн сӑн-пичё, 
Пёртемлӗ ҫанталӑк вӑййи-тёррисем — 
Суранӑм мана паян кун аса килчӗ,
Чёре варрине ҫёҫӗлле тирӗнсе.

Мӗн чухлё тискерлёх, мӗн чухлӗ суялӑх, 
Мӗн чухлӗ айванлӑх! (Ан ил йывӑра.) 
Паян тата манӑн сана, чӑтӑМ-халӑх, 
«Ыйху тутлӑ пултӑр», теес-ши вара?

Эп мар сан пуҫелӗк, эп мар сан вителёк, 
Ҫемҫе тӳшекне те эс ан кёт манран.
Сана эпё сиплё вёлтрен пек вётелёп: 
Ӗҫчен ал-уру сан сахал хӑпарман.

Вётелёп те хам та эп канӑҫ пёлеймёп, 
Ыратнӑ чунпа лӑпланаймӑп минут. 
Кӳп-кӳп ҫупӑрлан пек, чее шӑлйӗрен пек 
Юптармӑп эп ҫӑмӑллӑн: хам сан ҫынну.

Эп мар ӗмӗтӳ сан, эп мар мухтаву сан, 
А нчах мана пӳрнӗ — санпа юнашар — 
Пур кивкирӗке ҫунтармашкӑн навусӑн 
Хӑртса чи малтан хамӑрти йӑнӑша.

Эп мар автану сан, анчах эс вӑрантӑн, 
Хӗвел хӗпӗртевлё. Ҫанталӑк таса.
Ҫитет сёнккеме ерипен те вӑраххӑн, 
Кӳлсе-тӑварса, чӗлӗме паккаса.

Эп мар вӑратуҫӑ, анчах шуҫӑм куҫлӑн 
Вӑрантӑм санпа эп иёрлех, уяртсан.
Хура пӳртсенчен кермене алӑк уҫнӑн 
Пуян та хаваслӑ малаш лӑху сан.

1934



ПЕТӖР ХУСАНКАЙ - 
МЕХЕЛ

САВНИ



* * *

Мерчен куҫлӑ кӗмӗл ҫӗрӗ 
Пӗр ята асӑнтарать.
Эх, мӑнтарӑн сарӑ хӗрӗ, 
Хыптарать те ҫунтарать!

Ҫеҫкеленнӗ улма сачӗ 
Тӗлӗрет-ха шӑп-шӑпах. 
Алтӑр ҫӑлтӑр, каласамччӗ: 
Мӗнле пулӗ ман шӑпа?

1923

* * *

Хурама та пӗкӗ, йӗс шӑнкрав.
Сӗм вӑрмана ҫурать янӑрав.

Эх, аван-ҫке иккӗн каҫпала 
Ҫӳремешкӗн савнӑ туспала!

Тин ӳкейнӗ мамӑк юр выртать 
Кӗреке ҫитти пек вӑрманта.

Анчах эрех-сӑра тӑкӑнмасть,
Ман чун савни хушпу тӑхӑнмасть.

Юртах, утҫӑм, юртах тулхӑрса,
Ан ахлатсам, тусӑм, хуйхӑрса.

Нихӑҫан та, санпа пӗрле чух,
Ман куҫӑма куҫҫуль нӳрлес ҫук.

Шур пӗркенчӗк витӗннӗ чӑрӑш, 
Мана сӑхлантарма ан тӑрӑш,

Ҫумра ларан хёрён чӗрине 
Ан ыраттар, пӑхса ман ҫине...

1923

* * *

Тур ут вичкӗн тихине 
Йӗнерлесе утлантӑм,
Инҫе ҫула савнине 
Хампа пӗрле йыхӑртӑм.

Савнӑ тусӑм хурланса 
Пуҫне усрё ҫӗрелле;
Пӑхса илчӗ, кӑшт тӑрсан,
Ман ҫине куҫҫульпеле.

«Тӗнче касса пурӑнма 
Ҫуралман эп!» — терӗ вӑл. 
Манӑн ҫамрӑк чунӑма 
Ҫурса ячӗ ҫил-тӑвӑл.

Амӑрткайӑк утӑма 
Чён чёлпӗрпе хистейрӗм.
Утҫӑ юртрё, ҫиле май 
Хура ҫилхи вӗҫейрӗ.
«Сывӑ пулах, мёскён чун!» — 
Тени анчах илтӗнчӗ.
Ман чӗрери вёри юн 
Урӑх ӗҫшӗн кимӗлчӗ1.

1923

1 Кимӗлчӗ — чакрӗ, сахалланчӗ, иксёлчӗ.

ҪУХАТРӐМ

Мӑшӑр кӑвак куҫ 
Ман ҫине 
Ӑшшӑн пӑхатчӗ. 
Ӑрӑскалсӑр пуҫ 
Хуйхине 
Сирсе яратчӗ.

Тӗл пулмассерен 
Чӗкеҫ пек 
Чӗвӗлтететчӗ: 
«Тусӑм, ан кӳрен, 
Сар чечек,
Эпӗ — сан»,— тетчӗ.

Эпӗ манмарӑм, 
Ӗмӗте
Тасан усрарӑм; 
Ҫичё ютра та 
Ют ҫӗрте —
Асран ямарӑм.

Ш анаттӑм ӑна, 
Чёререн 
Ӗмётленеттём:

Кӗтет пуль мана, 
Кунсерен
Кӗтет пуль теттём.

«Ҫитӗп ак, тусӑм, 
Кӑлӑхах
Ан тӑк куҫҫульне», 
Тесе ҫыраттӑм 
Яла на х
Ҫырура хӑйне...

Ак ӗнтӗ тӑван 
Ҫӗршывра,
Хам ҫуралнӑ ял... 
Утатӑп... ҫаран... 
Улӑхра...
Савӑшма кал-кал!

Анчах савнисӗр,
Пӗр-пӗччен
Мӗн тӑвае-ха ман?
Ӑна ирӗксӗр
Килӗнчен
Вӑрланӑ пуян.

Тӑван ашшӗне 
Эрехпе
Чыхӑ нтарнӑ-мӗн, 
Ватӑ амӑшне 
Хисепе
Картас та темен.

Вунҫакӑр ҫулхи 
Мӗскӗне
Мул астарас ҫук.



Епле тӳсрё-ши 
Ун чунӗ
Хӗве хупнӑ чух?

Читлӗхри чӗри 
Ман патма 
Ӑнтӑлмарӗ-ши? 
Манӑн инҫетри 
Ытама
Вӑл туймарӗ-ши?

1924



* * *

Хура чӗкеҫ вӗҫет ҫӳлелле,
Ик ҫуначӗ юлать хыҫнелле.
Эпӗ шухӑшлатӑп малалла, 
Ӑрӑскалӑм юлать каялла.

Кӑвик кӑвакарчӑн пулӑттӑм, 
Карлӑк ҫине ларса юрлӑттӑм, 
Хуйхӑ-суйхӑ мӗнне пӗлмӗттӗм, 
Куҫҫуль сая ярса йёмёттӗм.

Ҫӳл тӳпере сӳнчӗ ҫут ҫӑлтӑр, 
«Сан ҫӑлтӑру» тесе ан калӑр. 
Ман ҫӑлтӑрӑм ҫёртех, пӗлсемӗр: 
Ҫулӑм кӑвак куҫлӑ чипер хӗр.

Чӗвӗл чёкеҫ чӗппи пулӑттӑм, 
Ш урӑмпуҫа хирӗҫ тухӑттӑм,
Сар хёр ш ӑналӑкне сирӗттӗм, 
Тутлӑ ыйхи тёлне кӗрёттӗм.

Вӑратмӑттӑм эпӗ савнине, 
Ы раттарса ҫамрӑк чӗрене:
♦ Ю рататӑп, тусӑм!» — теейсе 
Хӑварӑттӑм ӑна илттерсе.

1924

Йӑлӑмри йӑмра хӳттинче 
Эп хӗпӗртерӗм:
Йӑлтӑрти хӗвел, ҫут тӗнче 
Эсӗ пуль терӗм.

Санӑн чӗнтӗрлӗ чӗрҫине 
Пуҫӑма хутӑм.
Ашӑ аллупа ҫӳҫӗме 
Якатрӑн, туйрӑм.

*  *  *

Ҫывӑхра ҫӑл ҫук — сулхӑн шыв 
Ш ӑнкӑртататчӗ,
Юман тӑрринчен ылмашӑн 
Ку-ку! янратчӗ.

Выляттӑн та эс савӑнса 
Юрӑ пуҫлаттӑн,
Ҫамрӑк кунҫула асӑнса 
Чунтан мухтаттӑн.

Ем-ешёл курӑк, сар чечек 
Пирӗн тавраччӗ;

Сӑрт ҫинчи кӗтӳҫ вӑрттӑн тек 
Пире пӑхатчӗ.

Ӑнланчӗ пуль вӑл ӗҫҫыннин 
Ирёк тивлетне,
Йывӑр ёҫ хыҫҫӑн савӑнни 
Килӗшӳллине.
1924



* * *

Ӗнер кӑна тӗнче чӑпарччӗ,
Паян вӑл акӑ шап-шурах.
Хӗвел те именсе хӑпарчӗ 
Ҫанталӑк тасине кура.

Ӗнер кӑна тумхах та лакӑм 
Илетчӗ ҫул ҫинче чуна.
Паян ут кӳлтӗм те юрттартӑм,
Пӗр сассӑр вирхӗнчӗ ҫуна.

Ҫемҫе те нӳрлӗ шурӑ юрӗ 
Пусӑрӑнса ҫул пулнӑҫем 
Ӑшра ман ҫитӗнчӗ пёр юрӑ,
Чӗре туптарчё сӑмахсем.

Инҫе-и, ҫывӑх-и — ҫитетпёр, 
Тухатпӑр асӑннӑ ҫӗре.
Сиксе ларсам манпа, чипер хӗр,— 
Ман чун хавалӗ, ман чӗре!

Илемлӗ ир, ҫунаҫӑм хӳтӗ,
Тип утӑ у.нӑн ӑшӗнче.
Ҫапах пёччен шӑнса эп кӳтӗп, 
Сана та сивӗ-тӗр пӗччен.

Сиксе ларсам манпа эс, тусӑм. 
Ларсам хӑюллӑн, тачӑрах. 
Ҫурма ҫула ҫитет ман утӑм, 
Иртсе те кайӗ сансӑрах.

Иртсе кайсассӑн, эс кӳренӗн, 
Тӑванӑн курӑнӗ ҫуна...
Пуҫне ухса юртан ҫӳренӗм 
«Чипер юл!» тенӗ пек сана.

1925



Ак ӗнтӗ ҫур ҫӗр. Куҫ хупӑнмасть. 
Темӗншӗн пуҫ та ыйха парӑнмасть.

Шав умӑмра хӗрача тӑнӑ пек,
Пӗр нихӑҫан манӑнми сар чечек.

Ҫав чечене эпӗ кӳтӗм парне 
Чи малтанхи юрату кӑварне.

Ман ӗмӗрех асӑмран каяс ҫук:
Эп унпала юнашар ларнӑ чух —

Тен, юлашки лӗп уяр кӗрхи каҫ, 
Шӑп... кӑшт кӑна ҫирӗксем хумханаҫ.

Ҫепӗҫ саспа юхӑм шыв кӗрлени,
Шыв юррипе тӑп ҫыран тӗлӗрни —

Пурте ҫаксем кунти мар, инҫетри... 
Эх, ачашлать-ҫке чуна хёр чӗри!

1925

* * *

* * *

Кӗтрӗм, кӗтрӗм эп сана, савниҫӗм, 
Йӑмӑхтартӑм мӑшӑр куҫӑма. 
Кантӑка йӑр-яр ҫуратчӗ ҫиҫӗм, 
Халь — хуллен пуҫларӗ лӑпланма.

Инҫетре вылян шупка шевле те 
Сан туту чеченӗн кулнӑ пек, 
Тапхӑр-тапхӑр вӑшӑрхан ҫиле те 
Пурҫӑн тутӑр вӗлкӗшет пуль теп.

Ы йхӑла пуҫланӑ куҫӑма эс 
Халь килсе уҫассӑн туйӑнан. 
Тӗлӗрсе ларатӑп-ҫке, айван ӑс: 
Кӗтӗн... Ы таларӑн мӑйӑмран...

Кӑкӑра кӗртех турӗ чӗремҫӗм, 
Сана чӑмӑртарӑм хам ҫумма. 
Ҫаплипех тӳнсе вара, пикемҫӗм, 
Тӑснӑ эпӗ тутлӑ ыйхӑма.

Ш урӑмпуҫ тула сенкеррӗн хыпнӑ, 
Эпӗ аташ атӑп тӗлӗкре.
Вӑранайрӑм — ыталаса тытнӑ, 
Чӑмӑртанӑ мамӑк минтере.

1925

* * *

Ҫуркуннеччӗ. Кӗрлетчӗ ҫыр-варё.
Эп лараттӑм унпа иккӗнех.
Ман умра унӑн куҫӗ вылярӗ 
Кӑвакарчӑн вӗҫсе иртнӗ пек.

Куҫ харши — кӑвакарчӑн ҫуначӗ — 
Пӗр саланчӗ, пӗр вашт пӗрӗнчё. 
Ҫӗрӗ куҫӗ кӑвар пек ҫунатчё 
Унӑн ятсӑр пӳрни тёпӗнче.

Хӑйраса шӗвӗрлетнӗ чӗрни ун, 
Кӑтралатнӑ сар ҫӳҫ пайӑрки 
Хускатмарӗ манра тек пӗр нимӗн. 
Тӗлӗнтерчӗ хӗре эп лӑпки.

Ҫӳп-ҫӳхе тутисем реҫинкке пек 
Карӑнса сирчӗҫ вак шӑлсене.
Вара сулхӑн саспа — илтрӗм эпӗ — 
Вӑл каларӗ, пӑхса ман ҫине:

«Эс куратӑн манра чура ҫеҫ-мӗн,
' Тумтирпе хакласа кӑмӑла.

Кам мана выляса пит илесшӗн — 
Ҫав хӑйне выляса ямалла!»

1925

* * *

Вӑшӑлах та вӑшӑл, ай, сулхӑн ҫил, 
Улма ҫеҫкисене татса ан ил.

Ан ҫаратах ӗшнен илемӗшне, 
Ӳпкелӗ-ҫке сана чечен ӗшне.

Ҫил мар иккен вӑл, тусӑмҫӑм, ҫил мар, 
Вӑл — ман ӑшри сиксе ҫунан кӑвар.

Ҫеҫке вӗҫмест иккен, ҫеҫке ларать:
Вӗҫет ман шухӑ шухӑш пуҫ тавра...

1926

У яр та сивё — кун илемлё!
Кун Пушкин сӑвви пек таса. 
Ҫӑрха лаш а кӳлсе килем-и, 
Хӗр-тантӑшӑм, сана савса?

Ҫуна ӑшне тултарӑп утӑ,
Туллатнӑ тӑлӑп витӗпӗр.
Чӗремӗрте сӳнмеслӗх вут та — 
Ӑҫта шӑнмашкӑн иксӗмӗр!

Эс — чаплӑ ҫӗр ӑсти, тееҫҫӗ,
Эп тӑрмашап сӑвӑпала. 
Кӗрлеттерер-ха пӗр, поэзи 
Чӑнне тупмашкӑн, тавралла!

Ҫырма хӗрри, ҫаранлӑх, улӑх 
Ш ап-шур тумпа чёнет пире;
Кӗрер тин ешӗл, тулӑх пулнӑ 
Вӑрманалла, тухар хире...

Эс юр епле ларнине сӑн&н,
Калча мёнле юлать кӑҫал: 
Шӑнмасть-и, хӳтё-и... Вӑл — санӑн 
Хӗпӗртевӳ-ҫке, сан вӑй-хал.

Нарспин йӑваш сӑвӑҫине 
Эсех пуль тупӑнман...

Эс пур-и, ҫук-и тӗнчере — 
Мана ку пурпӗрех.
Сана ялан чӗнет чӗре, 
Ш ырать вӑл ӗмӗрех.

1926



* * *

Тинкер мана, анчах ан курӑн: 
Манра сан урӑх сӑну пур.
Телейлӗ пул, нумай ҫул пурӑн, 
Асап та, хурлӑх та ан кур.

Пёлетёп эп: эс ҫак илемлё 
Ӳсентӑранлӑ ҫӗр ҫинчех.
Ҫапах сана татса илеймӗн 
Этемӗн хытӑ аллипех.

Ав, лӗпӗш, вут-чечек тесе-тӗр, 
Вӗҫсе кӗрет хӗпӗртесе.
Хӑш чух ҫаплах уйла пёлместпӗр 
Эпир те икӗ пёр тёсе.

Ҫак шухӑшсем чӑн мар пулсассӑн, 
Ан кул айван сӑвӑҫӑран:
Сана вӑл ытлашши тасанӑн 
Курма вӗреннӗ ачаран!

1926

Эп ҫирӗмре. Мана «талантлӑ 
Пуҫлавҫӑ* тетчӗҫ. Астусан —
Ҫак урамсем тӑрӑх саланнӑ 
Кил-ҫуртсӑр ҫамрӑклӑхӑм ман.

Тӑхта, такси! Ҫак хӑна килӗ 
Пӗр сӑн кӑларчӗ ман ума.
Ӑҫта вӑл? Чӗрӗ-ши е вилнӗ?
Пӗлсен эп хатӗр тем пама.

Пӗрремӗш хирӗҫлев ку манӑн 
Пултарупа юратура.
Ш ӳтле пек халь. Ун чух вӑл шавлӑн 
Ҫӗкленчӗ тӑвӑл пек хура.

Епле туртатчё ҫав хӗрарӑм!
Анчах эп пултӑм айванни:
Эп унпала кайма тумарӑм,
Халь, ак, тен, лайӑх кайманни...

1927

Хура тинӗс лӑпкӑ мар, 
Хура тинӗс хумлӑ. 
Асӑрхар-ха, асӑрхар —
Мӗн амакӗ пулнӑ?

Пӑнчӑ пек кӑна карап 
Эс куратӑн пулӗ?
— Эп куратӑп та хӑрап:
Е ҫӗтсессӗн ҫулӗ?

Кун пек ҫиллӗ вӑхӑтра 
Пӗр урсан ҫанталӑк — 
Чарас ҫук ӑна вара 
Пилӗк-ултӑ талӑк.

— Тепле, темӗн... Эс пӗлен. 
Эп чухлаймӑп лайӑх. 
Пӗчӗкрен хумсемпелен
Эс кӗрешнӗ кайӑк.

— Ай, мӑнтарӑн! Пуҫласа 
Эс куратни тинӗс?
Пурнӑҫ — тинӗс пуласса 
Ӑнланман эппин эс?

Кӗрешет карап инҫе,
Те тухать, те путё... 
Ҫавнашкал ҫак ҫӗр ҫинче 
Кӗрешетпӗр пурте.

Эс пӗччен тен хӑвна ху, 
Х урланатӑн хытӑ.
Тӗрӗс мар сан сӑмаху:
Эп санпах-ҫке пытӑм.

Хам та эп мӑш кӑлпала 
Тарӑхсаттӑм питӗ...
— Юрӗ, юрӗ. Ан кала.
Эп ӑнлантӑм. Ҫитӗ.

Йӑнӑш турӑмӑр чылай. 
Иккӗленчӗ ш ухӑш . 
Асаппа тухан ҫула 
Ӗнтӗ тек ан улӑш.

Пӑнчӑ пек инҫе карап, 
Вӑл ҫапах хур пулмӗ. 
Пурнӑҫ — тинӗс, ӑнланап, 
Этем — унӑн хумӗ.

1927. Сочи — Туапсе



Тавтапуҫ ҫуралнӑ ҫӗршыва 
Тавӑрнишӗн ырӑ та сывах.

Тахҫанах ҫак йывӑҫ кӗпере 
Эп курасшӑн ҫуннӑччӗ тепре.

* * *

Кӗпер урлӑ каҫрӑм та — ҫаран, 
Ӗрӗхессӗм килчё ман ҫарран.

Шурути пӗркеннё сывлӑма 
Сирпӗтессём килчё чунӑма.

Сулхӑн шыв ҫӑвать йӑмра ӳтне, 
Тӑсӑлса выртайӑттӑм ӳпне.

Сиктӗрмен шерпет пек ҫӑлёсем 
Сиплӗ теҫҫӗ манӑн ялйышсем...

Пӗр лаши ула, тепри хӑла, 
Ш ӑварма анать-мӗн хӗр ҫ&ла.

Те палларӗ, те ют ҫын тӳрри, 
Те палламӗш пулчӗ вӑл юри?

Янратса кӗҫенчӗ ула ут, 
Янкӑсланчӗ чунӑм тепӗр хут.

Утланассӑм килчӗ ман пӗрле. 
Чуптӑвассӑм килчӗ сар хӗрне!

1927



Уйӑх ҫук. Тӗтреллӗ хӑмӑр каҫ. 
Ш ухӑшпа чӗре ман ӑмӑртаҫ.

Парӑнасшӑн мар эп чӗрене,
Сивӗрех пулмашкӑн вӗренеп.

Анчах шухӑш... шухӑш та пӑр мар, 
Унпала сӳнмест ҫунан кӑвар.

Сёнксе лартӑм, лартӑм эп самай, 
Тухрӑм та уттартӑм ҫиле май.

Ҫилпеле пачах пёрлешиччен 
Асилесшӗн пултӑм тем ҫинчен.

Ӑшӑмра ҫак тунсӑх хыпсанах 
Куҫ умне хӑратрӑм эп сана.

1927

* * *

*  *  *

Мӗнле уяр! Ман ыйхӑм ҫук.
Пӗр сан ҫинче ҫак каҫ ман шухӑш. 
Юн тунсӑхпа вылянӑ чух 
Юмах та, пурӑн&ҫ та хутӑш.

Эс халь ик-виҫӗ хут чипер,
Пӑхсан ху пек те, ху пек мар та... 
Юрла-ха «Чӗнтӗрлӗ кӗпер» —
Сассу чуна ҫунатлантартӑр.

Юрла-ха. Лӑпкӑ кассӑма,
Арман умне аса илем пӗр. 
Каҫкӳлём лёп тӳлек ҫырма,
Унта миҫе шыва кёмен-тёр!

Юрла-ха. Иывӑҫ кӗпере,
Хам каҫнӑ кӗпере, курам эп,
Ӑҫтан пӗлейӗн: тен, тепре 
Нихҫан унпа каҫса кураймӑп.

Хӑвартӑм эп тӑван яла,
Хӑвартӑм, тусӑм, хӗрхенмерӗм... 
Хирте ак халь ула-чӑла, 
йӑрансенче — хуралнӑ эрӗм.

Ҫурхи шывсем юхса пӗтсен, 
Каллех тапранӗ ешӗл курӑк. 
Пӗртен-пӗрех килйыш пӗччен, 
Ана каллех эп ҫукшӑн хурлӑх...

Юн тунсӑхпа вылянӑ чух 
Пёр сан ҫинчеччӗ манӑн шухӑш. 
Юрӑпал% ҫёкленнӗ чун 
Пурне те ӑнкарать халь хутӑш.

1927



*  *  *

Лар-ха, тусӑм, ҫума-ҫумӑн, 
Юнашар манпа эс лар. 
Яланах кун евӗр ҫунмӑн, 
Капла ялкӑшмӗ кӑвар.

Ю ратмашкӑн пурте тивӗҫ, 
Пурте савнӑ такама. 
Вилнисем кӑна тек килмӗҫ 
Тепёр хут ыталама.

Вӑр ҫавралнӑ кӑкӑр-ҫурӑм, 
Хумлӑ-хумлӑ хӑмӑр ҫӳҫ!
Эс мана тиркевлӗ турӑн: 
Никама курмасть халь куҫ.

Ҫӳҫенӳллё хулпуҫҫи те 
Чӑр пӑхан к&вак куҫсем — 
Чунӑма уҫмашкӑн ҫитё, 
Уҫрӗҫ ак ярах вӗсем.

Чуна уҫрёҫ те, каларӑм 
Усрӑп тенӗ сӑмаха: 
Халиччен эп пёр хӗрарӑм 
Чуптуса курманччё-ха.

Тутине-мӗнне пӗлместёп, 
Тен, вӑл йӳҫӗ пуль сӗре. 
Чуптуман-тӑр халӗ эс те, 
Ҫавӑн пек туять чӗре.

Ҫавӑн пек систерчӗ санӑн 
Вӑтанса кулан туту.
Тӗрӗсех пулсан — ан парӑн, 
Улталан пулсан— чупту! 
1927



* * *

Ман ҫине пӑхса пуҫна эс ан пӗк, 
Чунна сивӗ сисӗмпе имле.
Ман сана хӑватлӑ талисман пек 
Ӗненес килет, шанас килет.

Сивӗ сисӗм чӗрене шӑнтать-тӗр, 
Анчах вӑл хӑпартӗ ӑстӑна.
Эп сана халь пуҫҫапмашкӑн хатӗр 
Пӗр пӑрланнӑ сисӗмшӗн кӑна.

Тытса чарнӑ вӗри юн таппишӗн 
Сума сӑвӗ ҫур тӗнче сана;
Тинӗсре карапсӑр эсӗ ишӗн,
Пуҫ тайтарӑн ватӑ Монблана.

Чи мухтавлӑ сӑвӑҫӑ-чӗлхеҫӗ 
Сӑмахсем тупаймӗ сан валли.
Пурте, пурте тӗнчере вилеҫҫӗ,
Эс — вӗлермелли те чӗртмелли.

«Ах, Мадонна!»— теҫҫӗ, куҫ илмеҫҫӗ, 
Анланасшӑн Рафаэль чунне.
Сан умна ҫав вилӗмсӗр илемҫӗ 
Ш кул ачи пек тӑрӗ ку чухне.

Сан сӑнна тумашкӑн сӑр тупаймӗҫ, 
Сан куҫна кӳмешкӗн тёс те ҫук. 
Сана пурте калёҫ: вӑл асамӑҫ, 
Куҫпӑван вӑл,— тейӗҫ пӑхнӑ чух.

Ахаль мар хӑватлӑ талисман пек 
Эп курап сана ӗмӗтпеле.
Ман ҫине пӑхса пуҫна эс ан пӗк, 
Чунна сивӗ сисӗмпе имле.
1927



* * *

Пӗлӗтлет. Ҫап-ҫамрӑк уйӑх 
Пӗр чӑмать те пӗр тухать.
Пит ан иртӗн, пит ан ҫуйӑх, 
Куҫран ан пӑх, ан тухат.

Ялтӑркка таса хӗр куҫӗ — 
Тӑрӑ-тӑрӑ ту ҫӑлӗ.
Чӗрене манне вӑл уҫӗ,
Анчах кӑмӑл хуҫӑлӗ.

Эп курап ҫав ялтӑр ҫуттӑн 
Ашӗнче хам иртнине.
Ҫавӑнпа санран кӑшт юттӑн 
Уйрӑлап ҫак ирхине.

Эс те маншӑн, тен, пит ҫунмӑн, 
Ш ухӑшламӑн ман ҫинчен.
Халь ларатӑн ҫума-ҫумӑн, 
Ы ранах пулан инҫе.

Ҫутӑлать. Ҫап-ҫамрӑк уйӑх 
Ш упкалать ав тӳпере.
Пит ан иртӗн, пит ан ҫуйӑх, 
Сиввӗн ҫеҫ чупту пӗрре.

1927

* * *

Как я хотел себя уверить,
Что не люблю ее...

М. Лермонтов

Часран часах хама эп шантаратӑп 
Сана тек юратмастӑп пуль тесе.
Анчах мӗскершӗн-ха ман асӑмра та, 
Куҫ умёнче те — эсё... шав эсех!

Мёскершён ман чёрем сана усрать-ши: 
Сан илемне парӑннипе кӑна.
Е ҫав терн таса чунна кура-ши?
Пӗлме пултараймастӑп эп ӑна.

1927



* * *

Санпа эпирчченех ҫак ҫӑлтӑрсем ҫуталнӑ, 
Эпир сӗмленӗпӗр — ҫуталӗҫ ҫаплипех.
Анчах шанас пулать: ҫын ҫӑлтӑрпа ҫуралнӑ, 
Ун куҫӗ хупӑнсан — пӗр ҫӑлтӑр сӳнетех.

Санпа эпирчченех шавланӑ ҫакӑ тинӗс,
Эпир ш ӑпланӑпӑр — вӑл шавлӗ ҫав-ҫавах. 
Анчах шанас пулать: ӑна илтетӗн тин эс, 
Этем чӗнми пулсан — пӗр хум чарать шава...

1928

* * *

Тулли уйӑх — лирика ҫулпуҫӗ — 
Ак каллех сана асилтерет.
Эс кулатӑн, кӑмӑлу сан уҫӑ, 
йӑлтӑртатрӗ шур шӑл икӗ рет.

Эс кулатӑн манӑнми, пӗртен-пӗр, 
Хӑвна ҫеҫ пилленӗ куллупа.
Кул, выля! Анчах ан иккӗлентӗр 
Куҫусем тӑван сенкер тупа.

Сӑвӑҫӑн сӑмахӗ сӑн-сӑпатлӑ, 
Ҫавӑнпа тупа та тӗссӗр мар.
Эп пӗрре ҫуралнӑ, пӗрре ватлӑп, 
Ҫавӑнпа васкатӑп та ҫырма.

Сӑввӑмсен кунҫулӗ хамран иртӗ: 
Этем чунӗ ирӗкленнӗ чух 
Шӳлкеме-сурпан та, катанпир те 
Сӑвӑ чухлӗ кирлӗ пулас ҫук.

Эс кулатӑн, кӑмӑлу сан уҫӑ, 
Мӗншӗнне пӗлетӗп, ан кала... 
Тулли уйӑх — лирика ҫулпуҫӗ — 
Хутӑшайрё кайрӗ санпала.

1 9 2 8

* * *

Сан ялу — мухтавлӑ Кушкӑ, 
Ураму сан — Чечен кас.
Тусӑм, кам-ши пирён Пушкин? 
Кам ятне сума сӑвас?

Сӑввӑмӑр пит чухӑн халӗ, 
Сӑвӑҫсем ҫукпа пӗрех.
Пӗр Кӗҫтукӑн чун хавалӗ 
Ялтӑрта^гӗ ӗмӗрех.

Иртнӗ пурнӑҫ сӑн-сӑпачӗ 
Сӑхлантармӗ тек пире. 
Аталанчӗ урӑх каччӑ,
Урӑх хӗр халь Силпире.

Эсӗ ху та ӗнтӗ урӑх, 
Шӳлкеме-тевет ҫакман. 
Сӑн-питӳ шупкалнӑ, шурӑ, 
Ҫийӳнте ҫӳхе сӑхман.

Пир кӑнтарӑмӗ те мар-мӗн, 
Кӗнеке сан умӑнта.
А ллу хултӑрчӑ кустармӗ, 
Вылянтарӗ кӑранташ.

Ахалех сана чӗнет-мӗн 
Явӑнса юхан Кӑнна:
Эс унта шыва кёместён,
Хур чӗппи кӗтен кӑна.

Эп пӗлетӗп: ушкӑн-ушкӑн 
Саншӑн хаклӑ Чечен кас. 
Ҫапах кам-ши пирён Пушкин, 
Кам чапне пуҫа таяс?

1928



* * *

Чӑвашра сан пекки эп курманччӗ, 
Анчах ман пытарма халӑм ҫук: 
Хӗпӗртерӗ те чунӑм... хурланчӗ 
Санпала юнашар ларнӑ чух.

Сӑмаху айӗнче шухӑш урӑх,
Вӑл сана пӑхӑнтарнӑ пуль ҫав. 
Ҫуркунне ешерет йывӑҫ-курӑк, 
Кӗркунне хӑртмаллах вӑл ҫулҫа.

Ӗмӗрлӗх нимӗн те ҫук-ӗҫке, 
Ҫутҫанталӑк пире — хӑна килӗ. 
Ҫитӗнсе ҫурӑлайнӑ ҫеҫке,
Сана камӑн алли татса илӗ?

Асӑмра темиҫе сӑн пур ман, 
Кашниех хӑйне майлӑ хитре.
Сан пекки эп ҫапах та курман,
Сан пекки кунта мар — ӗмӗтре.

1928

* * *

Салху ан лар, пуҫна ан ус,
Ман куҫӑмран ан тар, ан ютшӑн. 
Пёр эс кӑна аппа та туе 
Пулма пултарӑн ман кунҫулшӑн.

Эс ҫеҫ тиркеш поэт чунне 
Хӗвеллӗ шан&ҫ тӑхӑнтарӑн.
Санра ем-ешӗл ҫуркунне,
Куҫ пек тулли эс, чун пек тарӑн.

Нумаййӑн эпӗр тӗнчере,
Кашни-пӗр пурӑнӑҫ тытатпӑр. 
Анчах кашнин расна чӗре:
Пӗрин хавшак, теприн вӑл паттӑр.

Пулать этем: вутла ҫунать,
Сӳнми хӗвел пек ун кӑварӗ. 
Хавшаннӑ, ывӑннӑ чуна 
Хӗлхем сапса вӑл ялкӑштарӗ.

Аташнисемшӗн чӗр маяк 
Пулса вӑл ҫул кӑтартса пырӗ.
Вӑл ҫунӗ, ҫунӗ пӗрмаях,
Хӗрӳллӗ ҫунё, ҫутӑ, ырӑ.

Ана паллаҫҫӗ аякран,
Ана парне курсе саваҫҫӗ.
Вӑл хӑй вилсен те — нихӑҫан 
Сӳнмест ун ҫутӑ сӑн-сӑпачӗ.

Ӑна усраҫҫӗ этемсем,
Унпа хӑйсен чунне виҫеҫҫӗ... 
Енен хӑвна, ӗмӗтленсем: 
Ҫапла пулмашкӑн тивӗҫ эсӗ.

* * *

Сан сӑну ҫине те сулхӑн ӳкӗ: 
Ҫумӑра вылять хӑш чух шевле. 
Санпала пиншер чӑваш Анюкӗ 
Иртнӗ ҫамрӑк ӗмӗрне шеллет.

Куҫусем ялан капла ҫиҫеймӗҫ, 
Тутусем те тӗссӗрленӗҫ, тен... 
Ӗлӗкхи пекех санпа эп ҫепӗҫ, 
Елӗкхи пекех чӗлхем чечен.

Ӗмӗрте пӗрре кӑна саватӑн,
Пёрне ҫеҫ чунтан хӗртет кӑвар. 
Ыттисем — е виҫҫӗн, е тӑваттӑн — 
Вёсем пурте ют, вӗсем эс мар.

Вӗсем пурте сйсӗнкёсӗр сивӗ, 
Чӗрене чӗртме пултарас ҫук.
Пёр сана ман юррӑм пырса тивӗ, 
Пёр санпа тӗлленёп пӗччен чух.

Эс мана тӗл пулнӑшӑн ан ӳкӗн, 
Эп сана шыранӑ тахҫанах. 
Ҫавӑнпа пиншер чӑваш Анюкӗн 
Сӑн-сӑпачӗ те санпа танах.

19 2 8

* * *

Кирек кам пулсассӑн та эс халё,
Эп сана юратрӑм тӗппипех.
Сӑвӑпа тӑртаннӑ чун хавалӗ 
Санпала ман ҫеҫпӗл ҫеҫки пек.

Кӑмӑлӑм тӗтресӗр, ӗмӗт уҫӑ,
Пӗчӗк мар пек ыранхи тивлет. 
Анчах ма кӗрхи сӗм шурӑмпуҫӑн 
Сан куҫу салхуланса илет?

Ма эс ассӑн сывласа яратӑн,
Ма пӑхма хушмастӑн ху ҫине?
Е куратӑн эс вара манра та 
Ӗмӗрхи хӗрарӑм хуҫине?

Эп малтан санпа этем пуласшӑн, 
Тус, тӑван пуласшӑн, вара тин 
(Кам пӗлет: тен, каярах юлсассӑн!) 
Эп пулма пултарӑттӑм арҫын.

Эп сана сывлаймиччен ыталӑп, 
Ирӗлсе йӑлтах шӑраниччен. 
Ывӑнассӑн туйӑнмасть ҫак алӑ,
Ҫак тута та сивӗнмӗ, ӗнен.

Манпала эс вилӗме ҫӗнтерён,
Чёрё сим эп сапӑп чӗререн. 
Тӳсеймесӗр ҫыртнӑ хӗр минтерё 
Ӗнсе кайӗ сывлӑш вӗрирен.

Анчах ху... мӗскер м^на эс парӑн? 
Мӗнпе хаклӑ пирён самана?
Е чура пек мӗскӗн сӑмах а р ӑ м 
Ҫырлахтарӗ тетӗн-и мана?

# *

Ӑшунта мёскер ларать-ши санӑн: 
Пирӗшти е хуп-хура ҫӗлен? 
Ятӑмран чӗнмесӗр ыталатӑн, 
Куҫӑмран пӑхмасӑр тимсӗлен.

Ӗмӗрне те кивелми пӗр ҫемӗ — 
Ю ратушӑн чун тирне сӗвӳ.
Сан умна пӑхса тинкернӗҫемӗн 
Ҫӳлерех ҫӗкленчӗ пек хӗвӳ.

Ҫӳлерех ҫӗкленчӗ те анмарӗ, 
Чӗрепе чӗре тӗл пулчӗҫ пек. 
Ӗшеленчӗк тутасен кӑварӗ 
Чӗрене тирет вӗри хӗҫпе.

Йӑпшӑнатӑн акӑ, чӑмӑртатӑн, 
Сывлама пӑрахрӑм пӗр самант. 
Ман суран тӳрленнӗччӗ пӑртакӑн, 
Ҫӗнӗрен ӑна эс ан амант.

Эп пӗлместӗп-ҫке, пӗлместӗп халӗ: 
Те ҫӗлен, те пирӗшти санра?
Те санпа ман ӗмётӗм ҫуталӗ,
Те пуҫа тултарӑн сӗм анрав?

Каҫарсам мана, вылянчӑк шухӑш! 
Каҫарах, вӗҫерӗннӗ чӗре!
Телейпе асап ялан вӑл хутӑш, 
йӗкӗреш ҫӳреҫҫё тӗнчере.

Кам сывлать, камра вӗренӗ сисӗм — 
Ҫав пурне те курӗ астивсе.
Ним те мар ӑна хӗреслӗ ҫиҫӗм,
Ним те мар хаяр аслатисем.

Анчах кам хӑйне, пӗлетӑркаҫӑ, 
Л ачаканалла илсе каять —
Ун пеккишӗн пурте тарӑхаҫҫӗ,

‘ Ана пурте парӗҫ ирсӗр ят.

Ҫавӑнпа хӑратӑп та эп питӗ,
Тем ларать-ха санӑн ӑшунта:
Тен, ҫӗлен те пулӗ, пирӗшти те,
Тен, ачаш лӑн та эс... сӑхӑн та!

* * *

Никам та ал сулса юлмарё.
Ют курӑнчӗ тӑван ҫыран.
Анчах та эсё... манпа мар-и 
Ҫак пӑрахут ҫинче пыран?

Хакла хумастӑп кӑтартуллӑ 
Илем-эрешсене питех.
Ман хурлӑх — ӗненӳллӗ хурлӑх: 
Тен, халь санпах пуль эпё те.

Ятран чӗнсе эс пӑшӑлтатрӑн: 
«Пӑрахмӑн-и? Пӑрахмӑн-и?»
Сан сӑмахна эп хӑвӑрт татрӑм, 
Тупамҫӑм пулчӗ — чуптуни.

Ытарайми, анчах салхуллӑн 
Тӑраттӑн эс, каҫарсамах.
Мӗнпур халичченхи кунҫулӑм 
Вӗҫсе вӗлтлетрӗ ҫав самант.

Сахал унта илемлӗ мусӑк, 
Пулсан та ӳкӗнӗҫсӗр мар.
Каҫар мана иртнишӗн, тусӑм, 
М алашлӑх ячёпе каҫар.

Эс ҫеҫ ӑшра, эс ҫеҫ... Эхер те 
Эс те вӗлт ҫеҫ вӗҫсе иртсен,
Вара эп юратса пӗтернӗ,
Пӗтернӗ пурӑнса та, тен...

Пулма пултараймасть! Эс манӑн — 
Чӗрен чи ҫепӗҫ чӗлӗхӗ.
Туятӑн эс, эс ӑнланатӑн: 
Чунӑмӑрсенӗн пӗр чёлхе.

Эс — ман ӗҫченлӗх, канлӗх, ӳсӗм, 
Эс пурӑнма хавхалатан.
Эс — ҫӗнтерӳ. Эс ман чи хӳхӗм 
Сӑмах. Эс вилӗмсӗрлӗх ман.

* * *

Я вас любил... 
А. Пушкин

Сана саваттӑм эп. Тен, халь те 
Сӳнмен-тӗр ман ӑшра ҫав вут: 
Тен, сан куҫу ӑна хускатӗ, 
Чӗртсе хыптарӗ тепёр хут.

Сана саваттӑм эп: пӗр ҫепӗҫ, 
Пӗр кӳлешӳллӗн тарӑхса;
Пёр сӑмахсем пӗтсе килетчӗҫ, 
Пӗр чараймастӑмччё сасса.

Сана саваттӑм эп. Тен, урӑх 
Нихҫан та савас ҫук ун пек. 
Чӗрем ҫинче ҫап-ҫутӑ хурлӑх. 
Асапӑм ҫук. Вӑл пулмӗ тек...

1928

142



* * *

Эс ан хуйхӑр урмӑш сӑвӑҫушӑн,
Ун чӗри кӑшт хытнӑшӑн ан ҫун.
Сан сӑнна ялан усрас пёр шут ун, 
Санпа ҫеҫ сывлатӑр тетӗп чун.

Ҫывӑхрах та... инҫерех пуласчӗ,
Ан кӑкартӑр сӑнчӑр ирӗке.
Каҫарах мана эс, каҫарсамччӗ: 
Юрату — чун сӑнчӑрӗ пекех.

Ш ухӑшра кӑна сана тытсассӑн, 
Тикӗсрех куратӑп ҫул-йӗре.
Вирлӗрех янрать ун чух ман сассӑм, 
Ӗмӗтӗм те ҫутӑ, ҫӳлерех.

Ун чухне никам та, нимӗскер те 
Ҫӗнтерессӗн туйӑнмасть пире. 
Санпала ҫума ҫунат ӳстертӗм — 
Ярӑнса вӗҫмешкӗн ирӗкре.

Ҫӳлерех ҫӗкленӗттӗмччӗ эпӗ, 
Йыхӑрать, чӗнет пек самана.
Пӗлӗтри ҫут ҫӑлтӑрсен хисепӗ 
Хушӑнассӑн туйӑнать мана.

Ы тларах хавасланасчӗ манӑн, 
Каяс ҫулӑм вӗҫӗмсӗр-и, тен... 
Тӳпене ҫитсен те калле анӑн, 
Чӗрӳнте хӑват ҫитеймесен.

Ҫавӑнпа ан хуйхӑр эс, ан хуйхӑр, 
Сӑвӑҫун чӗри пӑртак шӑнсан. 
Сивӗллех сан илемне вӑл туйтӑр, 
Пӗр чӗре пек пултӑр санпа ман.

* * *

Нихӑҫан юрламӑп, нихӑҫан! —
Тесе хам ӑшра эп тупа турӑм.
Анчах сан ҫине пӗрре пӑхсан — 
Иксӗлми пек туйӑнать ман юррӑм.

Ансӑртран, пӳртре пӗр-пӗччен чух,
Эс пурри ҫинчен аса илсессӗн,
Чӗрене чӗртмесӗр тӳсме ҫук,
Сӑвӑпа хыпмасӑр тӳсейместӗн.

Алла лекнӗ татӑк-кӗсӗк хут 
Ним те мар вӗт ахаль чух пӑхсассӑн. 
Ун чухне вӑл — ҫулӑм, вӗри вут, 
Ялкӑшать, ҫунать унта ман сассӑм.

Саспаллисенче ман юн вӗрет,
Ман юнпа вӗсем ҫавраланаҫҫӗ. 
Салтаксем пекех ӗрет-ёрет 
Сӑвӑ йӗркисем аталанаҫҫӗ.

Эп вӗсенӗн командирӗ пек,
Эп вӗсенён ыв&нми ҫар пуҫӗ. 
Парӑнманнине ҫёнтерӗпех, 
Пӑхӑннисемпе ман кӑмӑл уҫӑ.

Хӑйсене хӑйсем вёсем хуҫа,
Эп ҫӗнтернӗшӗн парне ыйтмастӑп. 
Никам умӗнче те хам пуҫа 
Ы тлашши усмастӑп та йӑтмастӑп.

Пёр сана эп, сана ҫеҫ хӑш чух 
Чӗрене касса памашкӑн хатӗр. 
Анчах эс ӑна йышӑнас ҫук:
Хӑвӑн та, тен, ытлашши пулать-тӗр.

* * *

Сивӗ ҫумӑр сирпӗнчӗ, ҫӑвайрӗ, 
Тёссӗрленчӗ янкӑс кӗркунне. 
Савнӑ тусӑм! Кам тути-ҫӑварӗ 
Ӗмсе илнӗ санӑн сӗткенне?

Кам арки ҫине тӑкса хӑвартӑн 
Чӗрӳне ҫутатнӑ ахаха?
Кам ӑна пуҫтарӗ, мӗнле таркӑн 
Вӑрлама хӑяйӗ, кала-ха?..

Хуларах-и, пӗр тӳлек ялта-и,
Е ҫулла, е шартлама хёлле,
Ман чӗрен алхаслӑ ҫӑмӑлттайӗ, 
Эп сана тӗл пулӑп-ха каллех.

Ӗмӗте каллех санпа ҫӗнетӗп: 
Вӗри сывлӑш... ирёлнӗ тута...
Куҫ хупса чуптунӑ каҫсене те — 
Пӗтёмпех асилӗп минута.

Пӗтӗмпех асилӗп те хӑвалӑп, 
Ҫухатасшӑн пулӑп хӑвӑртрах. 
Урӑхла хастарлӑх, урӑх калӑп 
Пӑркӑчлё мана вӑл вӑхӑтра.

Кам пӗлет: халь хывнӑ сӑвӑ-юрӑ, 
Тен, ун чух та пулё хисепре. 
Анчах юн капла вӗреймӗ урӑх, 
Сӗврӗлсе лӑпланӗ кив ҫӗпре.

Тен, эс ху та шӑпӑртах лӑпланӑн 
Ҫумӑр умён ҫил лӑпланнӑ пек. 
Пӗр ӳпкевсӗр килӗштерӗн манӑн 
Ҫумӑр витёр тухнӑ кӗввёмпе.

1928



* * *

Ют ҫӗрте, пӗччен сехетсенче, 
Пуҫна йывӑр шухӑшсем килсен, 
Асна ил таҫта инҫе-инҫе 
Саншӑн ҫуннӑ чун пурри ҫинчен.

Асна ил — ҫак аслӑ тӗнчере 
Ш ӑнӑҫман чӗре пурри ҫинчен; 
Сан пекех вӗри вӑл, ҫав чӗре,
Сан пекех канусӑр та... пӗччен!
1928

* * *

Кантӑкран карӑнать кӑвак шуҫӑм,
Тул ҫути ӑнтӑлать пӳртелле...
Сана мар юрататӑп эп, тусӑм,
Сана мар манӑн куҫӑм тӗллет.

Санӑн сӳннӗ сӑну халӗ, ахӑр,
Теприне асилтерчӗ мана.
Вӑл санран кӑшт кӑна ҫамрӑкрах-тӑр, 
Хытканрах та пулас кӑш т кӑна.

Анчах унӑн чӗри, чӗри урӑх,
Эс пӗлетӗн-и: мӗн вӑл чӗре?
Пӗр чечексӗр хӑран йывӑҫ-курӑк 
Хитре мар пек мана тӗнчере.

Ун чӗри ахӑртнех чечекли-тӗр, 
Ахӑртнех чуна хушӗ ҫунат.
Сан хӑюсӑр, йӑваш куҫу витӗр 
Унӑн куҫӗ кӑваррӑн ҫунать.

Мӗн тӑвас! Пётӗмпех тӗрёсси-ёҫ, 
Кӳренсе кӑмӑлна пит ан хуҫ:
Сан черченкӗ, имшер хулпуҫҫийӗ... 
Сан туту... те турпас вӑл, те шуҫ?

Ӗнтӗркенӗ те сивӗннӗ чунӑн 
Чеченки пулайман, пулас ҫук.
Ну ӑҫтан манпа тан халь эс ҫунӑн, 
Халь — эп ҫулӑм ҫеҫке сарнӑ чух!

Вӑл кӑна ман чуна сывлӑм сапӗ, 
Вӑл кӑна — тёс найми, йӑмӑх сӑр. 
Унпа ҫеҫ сӑвӑҫӑн ҫӑмӑл чапӗ 
Хӑрса ӳкмӗ харам, вӑхӑтсӑр.

19 2 8



* * *

Ӑҫта пулсассӑн та эс халӗ,
Кирек ӑҫта пулсассӑн та,—
Санпа пӗрле ман чун хавалӗ,
Ман юррӑм санӑн асунта.

Пӗрре ҫеҫ мар юратӑн, савӑн,
Пӗрне ҫеҫ мар ыталӑн эс.
Анчах пӗрехҫи пулӗ санӑн,
Асран яраймӑн пӗрне ҫеҫ.

Ҫынсем усламшӑн ҫеҫ ураҫҫӗ,
Тесе мана эс ан кала.
Ман сан сӑнна ялан усрасчӗ,
Илсе каясчӗ хампала.

Ҫынсем хӑйсемшӗн ҫеҫ чӗтреҫҫӗ,
Тесе те эс ан ӳпкеле.
Ҫут тӗнчере пурнать поэзи,
Ҫавна парне ман кӳмелле.

Парни вӑл — хам та, ман савни те... 
Ӑна пёлместён эс иккен.
Мана халь йывӑр, йывӑр питӗ: 
Чӗремҫём уйрӑлчӗ икке!

* * *

Кун пек каҫ вӑл пулать пӗрех ҫех, 
Иккӗ курмӑн ӑна, иккӗ илтмӗн: 
Шӑпчӑксем шӑхӑрса, пӗрӗхсе 
Карса илнӗ ҫӗре... тен, ҫӗр пинӗн!

Чапсӑр-сумсӑр, юратнӑшӑн ҫеҫ,
Хӑй савнийӗн тӑп-тӑп йӑви ҫийӗн 
Сӑвӑлать вӑл турат ӑшӗнче,
Анӑрать итлесе улмуҫҫийӗ.

Тусӑм, тусӑм, хӑҫан эп сана 
Ш ӑпчӑк пек пусма ларнӑн курайӑп? 
Хӑш тӗлте сан йӑву? Тупсанах — 
Чарӑнмасӑр янратӑп юрра эп.
1928

Вӑрман ҫара. Тумхах тункаталать хире.
Ҫӳхен пӑрланчӗ ҫырма шывӗ.

Чӳк уйӑх ҫилӗсем саламатла хивре,
Мана халь урӑххишӗн сивӗ.

Ҫанталӑк мар шӑнтать, шӑнтать пӗр эс ҫукки: 
Сӗм каҫ та, тӑрӑ кӑнтӑрла та,—

Умра пӗччен сӗтел е йышлӑ тус ӗҫки,—
Сан патналла эп ӑнтӑлатӑп.

Эс ҫеҫ асра, эс ҫеҫ... Пур иртнӗ ултава,
Пур сурана манса сан урлӑ,

Сана эп умӑмри ҫап-ҫутӑ ҫул тӑвап:
Санпа пурнать ман пултарулӑх.

1928

* * *

Пӗлетӗп эп, систерчӗ чунӑм:
Эс иккӗленнӗ ман пирки.
Минтер ҫине куҫҫулӗ ҫунӑ, 
Саланнӑ хӑмӑр ҫӳҫ тӗрки...

'Хутран эс, кӗнеке вулуҫӑн, 
Пӑхатӑн тӗлсӗр айккалла...
Сан умӑнта ман шухӑш уҫӑ, 
Итле — чӗрем чӑнне калать.

Ан тив, пире тиркевсӗр пурнӑҫ 
Асаттӑр уйрӑм сукмакпа:
Ман куҫӑмсем юта юп курмӗҫ, 
Эсех юлташ, эсех — аппа.

Эппин атя иккӗленместпёр,
Эс маншӑн йӑлт ӗлӗкхи пек. 
Ҫурпа та пёр, кӗрпе те эс пӗр — 
Чуна сыватакан чечек.

1929

*  *  *

Урамра ҫил-тӑман та сӗм-тӗттӗм.
Эс пӗлместӗн. Эс чирлӗ выртан.
Эп сана йӑпатмашкӑн килсеттём, 
Компресу мана пӑврӗ мӑйран.

Сӑмах ҫеҫ — саншӑн халь пит те йӳнӗ, 
Халь эп хам та кунта ытлашши. 
Сӑвӑра сӑрхӑнан поэт юнё 
Ма сана чёртмелле пулман-ши?

1929

* * *

Ак тухрӑм эпӗ Атӑла та... 
Каятӑп, тусӑм, сывӑ пул!
Асра сана эп ыталатӑп,
Кӑкру тавра ман сылтӑм хул.

Туятӑп акӑ: вирлӗ-вирлӗ 
Тапать сан ҫитӗннӗ чӗрӳ.
Ана халь чӗре-тантӑш кирлӗ, 
Мӗскер вӑл сӑвӑри хӗрӳ!

Тӑхта эппин пӑртак, ан хуҫӑл, 
Каймастӑп эп таҫта юта. 
М алашлӑх ячӗпе чун уҫӑ, 
Пӗчченлӗхӗм те ҫап-ҫутах.

Тӗреклӗ, ҫирӗп вӑйӑм-халӑм, 
Ҫанталӑк ҫех пӑртак йӗпе... 
Ш упашкара салам эп калӑп 
Хам тунсӑх тусӑн ячӗпе.

1929

* * *

Мӗн-ма апла иккеннине 
Пӗлетпӗр эп те эс,
Анчах санран халичченех 
Ман чунӑм сивӗнмест.

... Тин ҫеҫ тухсаттӑм эп ялтан, 
Санпа паллашсанах 
Хамран эп ютшӑнтӑм: йӑлтах, 
Йӑлт пӑхӑнтӑм сана.

Эп вӑтанаттӑм ӗлӗкхи 
Чарусӑрлӑхӑмран,
Ун ӗмӗлки, ун кӗлетки 
Тухсассӑн ӑнсӑртран.

Ю ратакан поэт — ухмах:
Ӳксе ӳпне-питне,
Санпа эп хатӗрччӗ утма 
Сӗм хӑямат тӗпне.

Пӑхасчӗ ҫех, илтесчё ҫех 
Сивлек филосӑфла,
Анчах чӗр сисӗм хёртрӗ тек, 
Вӗрин ( ывла-сывла.

Эп кӳрентертӗм пуль сана? 
Халь акӑ куҫ умне 
Салхуллӑ сӑн тухсассӑнах —
Эп хыттӑн ӳкӗнеп.

Каҫарӑн эс, халу ҫитсен, 
Ы лханӑн... пултарсан!
Пӗр ҫакӑ чӑн: ман чун писмен, 
Ялан вӑл пулнӑ сан.

1930



* * *

Хӑҫан та пулин, пурӑнсан-пурӑнсассӑн, 
Манма пуҫласассӑн, сасартӑк пӗрре 
Ярин юрласа ман умра уҫӑ саслӑн 
Чӑваш хӗрачи «Чӗнтӗрлӗ кӗпере»,—

Эп ӳкӗп хуйха, эп тӳсеймӗп, эп тухӑп, 
Куҫа пытарса ҫынсенчен; тухсанах 
Асилӗп уявлӑ, шӑв-шавлӑ та шухӑ 
Пуҫламӑш яш кунӑмсене, Хусана.

Асилӗп ҫав юрӑ пек хумлӑ та хӳхӗм 
Ман питём ҫумне шӑлӑнан ҫӳҫсене. 
Чӗрем тулли шеллӗм, ӳпкевӗм те ӳкӗм 
Сасартӑк ҫав асаилӳпе ӳсӗнӗ.

Асилӗп апрель тумлавне, шурӑ ҫуртӑн 
Улах пӳлӗмне, ешерен пахчана...
Ӗҫҫийӗ пуҫланнӑ: экзаменччӗ... Куртӑн, 
Тӗл пултӑн ӑна — эс хӑвна ачаннах.

Ачан янӑрать ун еасси те, пӗчченӗн 
Путса хамӑр йӑх кунҫулне ш алалла. 
Унпа, пӗр унпа иртнӗ кунӑм чечен-мӗн, 
Ун ылтӑн уки чунӑма явалать.

Хӑҫан та пулин — хулара-ши, ялтах-и?— 
Пӑртак сивӗнсе ҫитереххӗн, тепре 
Асилӗп сасартӑк, яланлӑх, йӑлтах эп, 
Илтсен ӑнсӑртран «Чӗнтӗрлӗ кӗпере».

Кӗпер чӑлт та тумӗ: пусатӑн, каҫатӑн; 
Анчах ун айне сӑвайланнӑ чӗре —
Ҫав юрӑриллех — никампа нихӑҫан та 
Тек пусӑрнаймасть, ыратать вӗҫсӗрех!

1930



* * *

Ан ӳпкелешсем, Сетнер, 
Мӗншӗн ҫынна ӳпкелес?

Ман чун халь ҫак кӗвве ӗнерчӗ, 
Тӑван тапра чӗннипеле-тӗр...
Ун чух кашни партак Сетнерччӗ, 
Кашни пӑртак Нарспиччӗ эпӗр.

Ман пурнӑҫӑмӑн пуҫламӑш — 
Нихҫан асран кайми ял шкулӗ. 
Мӗн чухлӗ савӑнӑҫ, куляиӑш, 
Хӑюлӑх, именӳ мӗн чухлё!

Вуниккӗре — вунвиҫҫелле-ши? — 
Ман сисӗм пуҫласа вӑранчӗ. 
Савнийӗн сачӗсем ем-ешӗл, 
Савнийӗн куҫӗсем кӑвакчё.

Эп — чухӑн ҫын ачи, юратнӑ 
Хӑюсӑр, вӑрттӑн та салхуллӑн. 
Мӗн чухлӗ шанчӑк эп ҫухатнӑ, 
Мӗнле кӑмӑлӑмсем ман юлнӑ!

Мӗн чухлӗ мӗскӗнленнӗ, ахӑр, 
Хавхаланан вӗри чунпа эп,

Ӑшра хыпӑнтарсан пӑлхавӑр 
Поэзин ҫӑп-ҫӑмӑл ҫункавӗ!

Тасаччӗ ӗмӗт, шухӑш ҫӳллӗ... 
Кунҫул пурне те ӳпӗнтерчӗ: 
Юратуран асилӗм юлӗ,
Чӗр сисӗмрен — шупка ӳкерчӗк...

1930. Тбилиси



* * *

Тӗттӗм каҫ. Кӗрхи йӗпе-сапа.
Ун чухне мана мӑйӑх сӑрманччӗ... 
Манӑна пуҫланӑ сӑн-сӑпат 
Ҫӗнӗрен ман асӑмра сӑрланчӗ.
Эп ун чух вунвиҫҫӗри ача,
Асӑнман та ялӑмран тухмашкӑн. 
Анкарти, арпалӑх, укӑлча —
Хӑйне майлӑ пӗр тӗнчеччӗ маншӑн. 
Ш ухӑшсем ман тикёсчӗ ун чух. 
Ҫутҫанталӑк кунсерен чиперччӗ. 
Ваттисем тӑватчӗҫё учук,
Эп ҫиеттӗм юсманпа икерчӗ.
Хӑш чухне ҫӳреттӗм эп кӗлле. 
Сӑхсӑхаттӑм. Мӗншӗнне пӗлместӗп. 
Эп ҫуралнӑ ҫурт — тёлӗнмелле! — 
Тиркеместчӗ йӗрӗх те, хӗрес те. 
Тӗттӗм каҫ. Кӗрхи йӗпе-сапа.
Ун чухне мана мӑйӑх сӑрманччӗ. 
Чакӑр куҫлӑ сар хӗр-тантӑшпа 
Манӑн чёмсӗр юрату тапранчӗ.

1930

* * *
Ҫак самант сан ҫинче манӑн шухӑш, 
Асӑмра сан сассу — ян, ҫинҫе.
Юнӑм урнӑ Кура евӗр шухӑ, 
Лӑпланасчӗ — ҫыранӑм инҫе.
Ҫыран — эс, сан ҫинче манӑн шухӑш.

Сакартвело 1 хӗвелӗ хӗрӳллӗ,
Хӗвелтен те хёрӳ — юрату.
Тепӗр ҫур сехетрен тӑрӗ юлӗ 
Руставели чӗлхи, Кура, ту... 
Сакартвело хӗвелё хӗрӳллӗ.

Ытарма ҫук грузин хӗрупраҫӗ 
Хӗвеле пула пуль хӳхӗм пит.
Куҫусем санӑн ҫулӑм упраҫҫӗ.
♦Сывӑ пул,— терӗн эс,— мшвидоби!»— 
Грузинла янӑрать ҫак ҫу каҫӗ.
Сывӑ пул, Кетеван, сывӑ пулччӗ!
Ман пекех ҫул ҫинче эс паян. 
Курнӑҫма пӳрмесен — сӑвӑ юлчӗ, 
Тӗнчене, тен, вӑл тухӗ кайран...
Сывӑ пул, Кетеван, сывӑ пулччӗ!
1930

1 Сакартвело — Грузи (грузинла).

* * *

«Кӑтра шур пӗлӗтсем тӑртаннӑ, 
Ҫумасть пуль ҫумӑр,— терӗн эс,— 
Пуҫелӗк пултӑр — чӑматанӑм,
Сан аҫамна ҫие витес.

Айра — лӗпленнӗ сарӑ хӑйӑр,
Вӑл вӗриленӗ час каллех.
Эпир халь иккӗн-ҫке, ан хуйхӑр, 
Тӑнла-ха, тинӗс мӗн калать...»

Ҫапла мана эс йӑпататтӑн.
Эп — Коновалов евӗрлех —
Пӗлӗтелле пӑхса, тӑнланӑн 
Выртаттӑм, тусӑм, месерле.

...Ш авлать, пуплетчӗ Хура тинёс 
Тӗнче ҫинчен, кунҫул ҫинчен...
Ҫук, тавӑраймӑн ӑна тин эс -— 
Ш ӑвать иккен, иртет иккен.

Юрлать, юрлатчӗ тинӗс хумӗ —
Кӗске такмаклӑн, вӑрӑммӑн,
Пӗр хурлӑн, пӗр хаваслӑн... Ку мён? 
Ку — ман хавасӑм, хурӑм ман.

Сӗм кӑнтӑр каҫӗ тӗпсӗр тарӑн. 
Эпир — ҫап-ҫамрӑк этемсем, 
Таҫтан тӗл пулнӑ та, тӑваннӑн, 
Выртатпӑр шиксӗр пӗркенсе...

Эп маннӑ эс х ӗ р н е ,  юлташӑм! 
Мана, тен, уншӑн намӑсрах? 
Кайран сана эп пач ҫухатрӑм, 
Анчах ҫав каҫ ялан асра —

Ҫав пӗр тумтир айӗнче иккӗн 
Ача пек чыслӑн ҫӗр каҫни.
Ах, ма мана, ма халӗ пит хӗн 
Ун пек пулма, пӗлместӗн-и?

Каллех палланӑ евӗрсем — 
Ӗлӗкхиллех, чӗп-чӗррӗнех 
Асилӗнсе — кёвве кӗрсе 
Ыраттараҫҫӗ чӗрене.

Каллех, ҫак кантӑкран пӑхса, 
Апрель тумлавӗпе пӗрле 
Юхтар — ӑшра — куҫҫуль: тасан, 
Ачан, кӗлтунӑ евӗрлех.

Каллех — йӗпе тротуара 
Вӑл халь тиркемӗ-ҫке тесе,
Сӑна, итле те тух, вара —
Йӑван тирпейсӗр кӗтессе!

1931

* * *

Ҫуса иртейрӗ ҫумӑр. Нӳр. 
Панель пӗлев пек ҫуланать.
Ак эсӗ те каятӑн. Кӳр —
Асра усрам эп аллуна.

Ҫӗрле. Шет, икӗ сехетсем. 
Ҫывӑрассӑм ҫук тул ҫутличчен. 
Лӑплан. Ан йыхӑр. Ан кӗтсем. 
Час эп те пулӑп ҫул ҫинче.

1931

Эс марччӗ пӗрремӗш, эс мар юлашки, тен... 
Паллах, кунпала каппайни килёшмест. 
Анчах ку таран эс манран юлман шит те, 
Пёр ҫавӑншӑнах ҫак сӑвва тивӗҫ эс.

Ӑҫта эп пырсан та — ҫӗршыв ал тымарӗ 
Тапатчӗ ман сисӗмсӗр мар ӳтӗмре.
Анчах никам майлӑ та чунӑм выртмарӗ: 
Сан хыҫҫӑн пурне те тиркет пек чӗре.

Кӗслен эп пуҫларӑм, сӑрнайӑн ӗнертӗм,
Эп пултӑм трибун халӑх ушкӑнӗнче.
Анчах сан ҫинчен калаймарӑм пӗрне те,
Эс шав ман ӑшра пурӑнаттӑн пӗччен.

Пуҫтах тӗнчекасмӑш, хастар ҫулҫӳревҫӗ, 
Сӑрлавсӑр артист, ывӑнми ҫӑмӑлттай —
Эп куртӑм йӑлтах: ҫил ман витӗр вӗретчӗ, 
Лӳшкетнӗ сив ҫумӑр мана хӑмӑлта.

Эп аслӑ ҫулсен хӗрринче ҫёр каҫаттӑм 
Сурат ҫумнелле йӑпшӑнса сӑввӑмпа.
Мӗскер эп тӗнчешӗн? Тусан пӗрчи, атом. 
Анчах эс хистеттӗн: шыра ҫӗн шӑпа!

Эп пулӑҫӑсен киммипе Атӑл урлӑ 
Вашлатнӑ, ҫунан вутсене виртлесе.
Эп пулнӑ хаваслӑ, салхуллӑ та пулнӑ, 
Сана, ӑшӑмри пёр сана итлесе.

Эс марччӗ пӗрремӗш, эс мар юлашки, тен, 
Ма тин пытарас: эп сӑпайлӑ пулман. 
Анчах ку таран эс манран юлман шит те, 
Санпа, пёр санпа ҫӗкленет кӑмӑл ман.

1931



ЧУРЕЧЕ

Манми яш ӗмӗр ҫуртӗнче 
Эп астӑвап пёр чӳрече...

Тӑсмак та ансӑр кӗлитур. 
Унта ман тусӑн йёрё пур.

Мӗн чухлӗ эпӗр иксӗмӗр 
Вӑрӑм ҫӗре кёскетрӗмӗр!

Часрах тухасшӑн ҫӗр вӗҫне 
Сехет ӗҫлетчӗ хӑй ӗҫне.

Анчах телейлисем ӑна 
Пӑхмаҫҫӗ, паллӑ тахҫанах.

Телейлӗ пулнӑ эпӗр те, 
Пӑхман пулсассӑн сехете!

Чунсем тасаччӗ, тӳрӗччӗ,— 
Упратчӗ хупӑ чӳрече.

Вылянӑ та, чуптунӑ та, 
Анчах юмах туса чӑнтан.

Кунсем-ҫулсем расна ҫӗре 
Асатрӗҫ тусӑмпа пире.

Яр уҫӑлчӗҫ шӑпамӑрсен 
Тем пысӑкӑш чӳречисем.

Эп куртӑм хам пек тӗнчене, 
Вӑл та курать хӑй енченех.

Эп утрӑм пӗр сукмакпала,
Ун — хӑйӗнле сукмак, паллах.

Анчах ҫав яш лӑх ҫуртӗнчен 
Эп пӑхнӑ ансӑр чӳречен

Ҫути сӳнмен: тен, ҫур чӗре 
Ман юлнӑ ҫав чӳречере!
1931



ВИҪШЕР ИӖРКЕН

Пӑх чӗрӳне... 
Данте

I

Пӗрремӗш астӑву ман — хуран айӗ.
«А пап!» тесе юнарӗ те анне,
Ҫат ҫыпӑҫрӑм хам ларнӑ вырӑна эп.

Анне тухса уттарчӗ шыв патне. 
Л ӑратӑп сак ҫинче. Ҫулла. Яр-уҫӑ 
Умри пӗр чӳрече урам енне.

Вута пӑхса тинкернӗ шиклӗ куҫӑм. 
Апап — мӗскер вӑл? Чӗрӗрех кӑвайт 
Ш ӑрт-шарт тӑвать ҫунса кӑварлануҫӑн.

Эп пит ҫав ялкӑш ан кӗрен кӑвак 
Япалана анса тытса пӑхасшӑн,
Анчах анне сӑмахӗ куҫ пӑвать.

Кӗтӳ кӗрет. Пӳрт ҫумӗпе вӑраххӑн 
Чаркаланса утаҫҫӗ ӗнесем.
Сӗнкеҫҫӗ сурӑхсем анранӑ халлӑн,—

Пуҫне чиксе, кӑшт ӳсӗркелесе.
Тусан. Хӗвел анса пытаннӑ, ахӑр. 
Ларап кӗтмен пекех ҫын килессе.

Тӑкӑрлӑкран тухайрӗҫ симӗс, капӑр 
П алланӑ витресем сулкаланса —
Эп кӑшкӑрса та ятӑм чӑтаймасӑр:

«Анмарӑм!» терӗм мӑнкӑмӑлланса. 
♦Маттур, маттур! * тесе чӳрече умён 
Анне иртет, ман пуҫӑмран шӑлса.

Ун пек хаваслӑх нихӑҫан тек пулмӗ: 
Темскер пултарнӑ пек сикет чӗре. 
Халичченех асра ҫав сисӗм хумӗ.

Ун чух эп пулнӑ пулӗ виҫҫӗре.

II

Ю рлаттарса пур шӑтӑк-шӑхӑра,
Ҫил, мечӗт тӑрринчи санкрав асан пек, 
Хӑй сассине илтмесӗр шӑхӑрать.

Урайӗнче урхамахсем касап эп 
Сӳсе пӑрахнӑ пушӑт хуппинчен. 
Манран инҫе атте-анне асапӗ.

Ҫӑка хӑма ҫинче пёр вӗҫӗмрен 
Урхамахсем юмахалла юртаҫҫӗ,
Ури ҫӗре лекмен пекех вёсен.

Эп васкатап, хистеп тата пӑртакҫӑ: 
Часрах, часрах — аяккарах кунтан 
Ҫилҫунатсем ҫине ларса тарасчӗ!

Тем ҫӳллӗш ту, мӑн тинӗс, сӗм вӑрман 
Тӗрлет, хӑй пӗлнё пек, айван ӑс-пуҫӑм, 
Курать вӑл аҫтаха та арӑслан.

Кутник панчен тӗпелелле чупуҫӑн,
Сак хӗррине сасартӑк перӗнсе,
Чӑл-пар ванать пӗрремӗш ҫутӑ шуҫӑм.

* Авланиччен тӳрленӗ-ҫке!» тесе 
Анне, ман юнлӑ сӑмсапа куҫҫуллӗ 
Пите шӑлса, каллех туртать сӳсе.

Мӗнле илемлӗ, вӑйлӑ ҫын! Мӗн чухлӗ 
А чаш лӑх унӑн ҫӗмӗрт куҫӗнче!
Ҫавна эп пуҫласа туятӑп пулӗ.

Пӑхап, куҫа илместӗп ун ҫинчен.
Сёвем тӑсса анан йӗке, тӳнмесӗр, 
Урайӗнче ташлать ик-виҫ хутчен.

Анне юрлать: ҫырла татать чипер хӗр... 
Аҫта-ши вӑл? Курасчё ҫав хӗре.
Е манӑн аннерен те вӑл чипер-тӗр?

Ун чух эп пулнӑ, ахӑр, пиллӗкре.

III

Эп пулнӑ пёр ача. Пёччен те чурӑс 
Ӳсме тӳр килнӗ. Кӳршӗ хӗр Праски 
Мана астукаланӑ — лайӑх юрӑҫ.

Садра выртатчӗ хурама каски.
Кӑмпа шӑтатчӗ. Эпӗ шӑвараттӑм. 
Ҫиеттёмӗр каска кӑмпи яшки.

Каҫ-каҫ пӗччен тула тухма хӑраттӑм: 
Тем тӗрлӗ усала та тёселе 
йӗри-тавра ҫӳренӗ пек кураттӑм.

Вӗренекен ачасемпе пӗрле
(Вӗсем ҫуллен ик-виҫҫӗн пурӑнатчёҫ)
Хавасчӗ кӗнекеллё сӗтеле.

Саспаллисем асамлӑн курӑнатчӗҫ,
Тӳсме хал ҫук туртатчё кӑранташ,
Шур грифель тем пултарнӑн туйӑнатчӗ.

Хутран ҫав япаласене йӑваш,
Хӑюсӑр алӑпа, пёр ним чӗнмесӗр, 
Тыткаласа пӑхаттӑм эп кӑшт-кашт.

Саспа вулакана, куҫа илмесӗр,—
Пёр ун ҫине, пёр кёнеки ҫине 
Пӑхса илеттӗм эп куҫ пӑвнӑ евёр.

Ҫапла хам тӗллӗнех ҫыру мӗнне *
Чухла пуҫларӑм эп пӑртак-пӑртакҫӑн, 
Ҫул уҫрӑм тӗлӗнтермёш тёнчене.

Пӗрре, атте-анне туя кайсассӑн,
Улах хӗр-пикисем юрла-юрла 
Тӗрленӗ хыҫҫӑн ҫывӑрма выртсассӑн,

Чӗвен тӑрса утса эп вӑрӑлла 
Пӗр хӗр пуҫелӗкӗ патне ҫывхартӑм, 
Минтерӗ айӗнче лекет алла

Палланӑ кӗнеке... Вӑшт-вашт кӑлартӑм, 
Мӑч-мач ҫунан чӗпкуҫ пек ҫутӑпа 
Пӗр сывламасӑр вулама тапратрӑм.

Тӑван чӗлхем! Ку эс-и? Юн тапать. 
Чӗре сиксе тухас пек кӗртлетрӗ. 
Ашра тӗвӗленет таса тупа:

Умри мал ӗмӗтӗм — чӑваш Сетнерӗ, 
Чун туртӑмӗ — Нарспи ҫак тӗнчере! 
Ҫёрӗпелех ман ыйӑхӑм килмерӗ...

Ун чух эп пулнӑ ҫиччӗре.

1932



*  *  *

Вӑл савнӑ ӑна тахҫанах,
Анчах каламаш кӑн именнӗ: 
Малтан — ҫитӗнмен папкана 
Татса хӑртасран вӑл шикленнӗ; 
Кайран, ун ҫулҫи ешерсен,
Вӗри сывлӑшне кӑлармасӑр, 
Сыхланнӑ ӑна ӗнтесрен,
Куҫпа киленсе пулнӑ сапӑр.
Халь вӑл шухӑшлать: камшӑн-ха, 
Кама эп капла турӑм ырӑ?
Чечек ӗлкӗрсен кам-ши халь 
Татса хӑй умне ӑна тирӗ?

1932

*  *  *

Кӗрхи йӗпе-сапаллӑ каҫ 
Ҫилсем лӑкаҫҫӗ алӑка, 
Чӳречёне... Лӑкаччӑрах! 
Симпыл вӗрет кӗрекере. 
Тӑхтавлӑ сыпкӑмсемпеле 
Ана, кичемлӗхпе пӗрле, 
Ӗҫетӗп эп. Ӗҫеп пёччен,
Инҫе хам тенӗ ҫынсенчен: 
Инҫе ачалӑх туссенчен,
Яш тантӑшӑмсенчен инҫе, 
Инҫе хам ҫамрӑклӑхӑмран, 
Хавасӑмран, шухлӑхӑмран; 
Инҫе ҫитмен ӗмӗтсенчен, 
Телей пек илӗртен чечен 
Ю ратуран, сив мухтавран — 
Инҫе, инҫе, эп... катара!

1932. Сиктӗрме

180



* * *

Сана аса илсессӗн, лирӑ 
Пайтах чӗнмен ҫӗртен 
Янӑрама пуҫларӗ ырӑ 
Пур хӗлӗхӗпелен.

Эп ш ухӑш ларӑм: ҫакӑ-ши-мӗн 
Хавхалану вӑл ман?
Ма урӑх кирлӗ мар-ха нимӗн? 
Ҫыран, ҫыран, ҫыран...

Авалхисем ӗненнё музӑ 
Пёр чёрӗлес пулсан,
Сан евӗр пултӑрахчё, унсӑр 
Вӑл маншӑн ҫук нихҫан.

1933

* * *

Туллилӗх. Август перёкечӗ. 
Чӗрӗлтететчӗҫ вӗршӗнсем.
Хутран лӗп ҫумӑр пӗрӗхетчӗ,
Ҫӗмел ларатчё сӗршӗнсе.

Вӑрман. Ҫӑкалӑх, хырлӑх — хутӑш. 
Ҫулланӑ йывӑҫ — йӑвӑ, тан.
Е яр уҫланкӑ, чӑтлӑх уртӑш... 
Ҫӗршыв — чӗр Шишкин, Левитан.

Сайра сыхланнӑ пӗрчӗк-пӗрчӗк 
Хӑмла ҫырли юлашкисем.
Эс пит хавас, эс питё пӗчӗк,
Нӑртак тупмашкӑн май килсен.

Эс алхасатӑн. Ик ҫырлаллӑ 
Сапак татса мана сёнен.
«Пӗри, шупки, ку — эпӗ, паллӑ, 
Тепри, хӗрли, ку — эсӗ»,— тен.

Ах, тусӑмҫӑм! Ш упки — тасалӑх, 
Мал ӗмӗт вӑл, тулас сӗткен...

Ан хапсӑн, куҫӑм, ан ас, алӑ, 
Теетӗп халь эп инҫетрен.

Нумай ҫырла татса эп илтём: •
Пёри — телейччё, тепри — шар... 
Пытан, лӑплан, ман ҫут асилём! 
Эп тивӗҫ мар, эп тивӗҫ мар...

1933



* * *

Кӑнтӑрлари лӗп ҫумӑр евӗр 
Час иртрӗ пирӗн юрату.
Сыв пул! Ан ӳпкеле. Квит эпӗр: 
Иксӗмӗрте те ырату.

Кӑнтӑрлари ылмаш лӑ ҫил пек 
Час улӑшӑнчӗҫ сисӗмсем.
Каях. Чипер кайсам! Ан кил тек. 
Кив сурана ан вистесем.

Кӑнтӑрлари ачаш хум майлӑ 
А саилӳ те иртӗ час.
Иртин. Лӑпки паха: нумай вӑл 
Кӳретчӗ ӳкӗнӗҫлӗ сас...
1933

* * *

Мамӑк ҫурӑлнӑ тапхӑр. 
Ш ӑрӑх тӑраҫҫӗ кунсем.
Эпӗр иккӗн утатпӑр,
Хирёҫ ҫилпе ӳпӗнсе.

Ҫил каскӑн мар, тӳлек ҫеҫ, 
Ме кӑкӑра — вӗр, вӗрех! 
Ш ухӑшӑмсем тӗвлеҫҫӗ 
Пурнӑҫ ҫинчен пӗр кӗввех...

Вӑхӑт ҫурать акӑ мамӑк, 
Вӑхӑт пуян ҫимӗҫрен. 
Тусӑм! Яш кун кӑна памӗ 
Вӑхӑт пире ҫӗнӗрен.

Иҫӗм ҫырли сёткенӗ 
Сиплӗх илсе йӳҫнё пек, 
Пурнӑҫ пире йӳҫётет-мён 
Хӑйӗн йӑли-йӗркипе.

Ҫул иртнӗҫем хӑватлӑ 
Йӳҫнӗ сёткен-эрех,

Симӗссӗн те кӑваккӑн 
Вӑл ялкӑш ать черккере.

Ҫул иртнӗҫем эпир те 
Витёмлӗрех, тӑрӑрах. 
Ҫук ӗлӗкхи шух иртӗх 
Савӑшура, сӑвӑра...

1933



* « ж
Кӑтраланать, чӗтренкелет хумҫи. 
Хумсем ҫинче ҫӳрет аташнӑ ҫил.

Хӗрсем каҫаҫҫӗ Атӑл леш енне, 
Хӗрсем пӗлесшӗн мар эп пӗчченне.

Тин тухнӑ хур чӗппи тӗслё берет 
Паян ман чӗрене вӗчӗхтерет.

Беречӗ айӗн шиклён, хурлӑрах 
Вӗҫет ик кӑвакарчӑн урлӑрах.
Пӑхсам! Ачаш эс, ҫеиӗҫ пулмалла. 
Пӑхсам! Эс мёншён именни паллах.

Ман ӗмӗт сӑпӑ: хамӑр йӑлӑмра — 
Ҫаран ҫинчех е ҫӗмёртпе йӑмра

Хӳттисенче — хулпа хула кӑшт ҫех 
Сӗртӗнтерсе, таткаласа чечек,
Утта таптанӑшӑн, тен, ӑнсӑртран 
Ш трафа лексе, кулса чунтан-вартан,

Санпа эп ҫӳреттӗм, берет хуҫи!.. 
Чӗтренкелет, кӑпӑкланать хумҫи...
1933

Ыйхӑм ҫук. Татах, татах-шим 
Хускалса ӗлёкхисем 
Канлӗхе манне татасшӑн, 
Чӑнлӑха тёлӗклесе?

Ш алта куҫ, янравлӑ сасӑ, 
Хупӑ кӑмӑллӑ, йӑваш...
Ма мана сывлатнӑ ассӑн 
Ҫав хӗрарӑм, ҫав чӑваш?

Х алӑх халӗ, иртнӗ чиксӗр 
Хӗн-асапё — пӗтӗмпех 
Курӑнман-ши ҫав сӑн витӗр 
Кинора кӑтартнӑ пек?..

Чӳречен пӗр куҫӗ уҫӑ: 
Вӗлтлетет пуҫламӑш юр. 
Ҫӑкасем ҫӑра та усӑк.
Улать йытӑ. Уйӑх пур.

188

Лампа. Даль. Графин. Онегин. 
А ллӑ ҫиччӗмӗш ҫавра1. 
Тёрёсех пуль ҫав, коллегӑм: 
Эпёр пурте ҫапларах.

1934

1 Замечу кстати: все поэты — 
Любви мечтательной друзья.

А .  П у ш к и н  («Евгении Онегин», 
пёррем ёш  сы пӑк ,  1 — VII).

* * *

Эп таврӑнӑп-ха сан патна.
Ан ӳпкеле, сӑввӑмсенче 
Тупаймасан ху сӑпатна: 
Сарлакаланчӗ ман тӗнче.
Эп таврӑнӑп-ха сан патна.

Калаймӑп: намӑс амантма 
Самантшӑн сывӑ чӗрене.
Ҫук, юра ту вӑл самант мар: 
Пёр сӑвӑра, пёр чӗррӗнех 
Эп таврӑнӑп-ха сан патна.

Аҫта эс халь: кулатӑн — а 
Яш уш кӑнра е пёр-пёччен 
Ӳпкелешетӗн кӑшт кӑна — 
Ялан, поэтлӑх иртиччен,
Эп таврӑнӑп-ха сан патна.

Мана сас панӑ самана 
Тёл-тёл манах халь тиркесен, 
Ан ман: санран вӑл, эс мана 
йӑваш латтарнӑ йёркесем...
Эп таврӑнӑп-ха сан патна.

1934

Илткелетӗп кассӑн-кассӑн: 
«Ма эс сивӗ пӑр пекех? 
Сӑввусем ҫине пӑхсассӑн — 
Пасарать куҫ хӑрпӑкӗ».

Нимӗскер чӗнме аптрарӑм, 
Хуравларӑм тӗрлӗ май: 
Ватӑлатӑп, ҫук хастарӑм, 
Ҫук савни хастарлама...

Кам чӗрин ачаш кӑварӗ 
Вӗрилетӗ ман сӑвва?
Кам яланлӑх йӗр хӑварӗ — 
Эп ҫавна кӑна савап.

Тен, ирттернӗ юратса та, 
Тен, вӑл шухӑшран писем? 
Анчах паллӑ: ырӑ сатӑн 
Пулмалла-ҫке улмисем.

Аҫта ҫимӗҫ? Эп курмастӑп. 
Астиветӗн — аплах мар... 
Юратас та теп, юрлас та: 
Ҫӗнӗрен,'эппин, пуҫлар.

1935

Пурте, савни те мана, савманни те, 
Чунӑм тӗпне йӗр хӑварнӑ пулсан, 
Пурте паян ман уявӑма килтёр,
Чи кӑмӑлланӑ тумне тӑхӑнса.

Ку юлашки ман тулли кёреке-тёр,
Тек нихӑҫан капла хыпмё талантӑм. 
Л арӑр кӗрсе, пикесем-чиперсемӗр, 
Итлӗр: сиртен пӗрне ҫеҫ эп сӑхлантӑм.

Курӑр: таш ш а пӗрне ҫеҫ чӗнтӗм эпӗ. 
Пинӗн чӗре алӑкне ав шаккаҫ.
Пушӑ хирти шывсӑр типнӗ тӗве пек 
Чунӗ вӗсенӗн те, ман та ҫак каҫ.

Ш ырӑр ҫӑлкуҫ, сывлӑм-юн пӗрӗхсемӗр! 
Сирпӗнтӗр сиплӗх йӗри-тавралла.
Ан ӳкӗн эс, чӗрӳне вӗҫертсен-пӗр:
Ванӗ те вӑл чӑмӑртанӗ каллех.

Сирӗншӗн, ҫур тутӑра кӑна сирнӗшӗн, 
Пӗр сывлӑшпа ҫеҫ сывланӑ пулсан та, 
Е куҫӑмпа ҫеҫ киленнӗ-и — сирӗншӗн 
Ман сӑвӑпа кӑпӑкланнӑ пуҫ-алтӑр.

Сирӗншӗн, кӑнтӑр вунта тӗлёкленнӗшён, 
Каҫ ҫывӑрмасӑр хитре асапланнӑшӑн, 
Пурнӑҫ пӑрне сирӗнпе ирӗлтернӗшӗн, 
Чӑрсӑр чуна сирӗнпе тытса чарнӑшӑн!

Сирӗншӗн ман шерпетлӗ сёткенсем кӗҫӗр 
Ҫак сӑвӑра сӑрхӑнаҫҫӗ туп-туллӑн. 
Мейӗрччӗ савӑш курки, астивсе ӗҫёр!
Ме ҫул курки, ӑсанан яш кунҫулӑм!

Ш ӑппӑн шуса ҫывхарать Вальпурги ҫёрё, 
Ш ӑнк варринче эпӗ — Фауст-асамҫӑ.
Эй, Мефистофель! Эп ырлӑх курки ӗҫрӗм. 
Ҫак саманта эс яланлӑх чарсамччӗ!

* * *

М ӑчлатми ик ҫӑлтӑр куҫлӑн 
Шав пӑхатӑн... Кам эс, кам? 
Мӗн курайӑн-ши? Мӗн шутлӑн 
Ман ҫинчен эс, тӑпӑлккам?

Асунта усратӑн пулӗ 
Тёрлӗрен халап-юмах.
Тикӗс мар этем кунҫулё 
Сана хушё сых пулма.

Пит нумай сана каланӑ 
Чӑннине те суйине.
Иртнӗ пурӑнӑҫӑм манӑн 
Ҫӑмӑлттаййӑн туйӑнех.

Ӳкӗнетёп, тусӑм, ҫавӑ 
Пуш вутра эп ҫунн&шӑн, 
Ӳкӗнетӗп с&вӑҫа вӑл 
Ҫунтарса тӗп тунӑшӑн.

Пёр сана, сана итлесшӗн 
Ҫак кунран эп малашне,

Кӑмӑлу пулсан — пиллесшӗн 
Пӗтӗм чунӑн ачашне...

Мӑчлатми ик ҫӑлтӑр куҫлӑн 
Ш ав пӑхатӑн та пӑхан...
П ӑх та кур эппин: эс пуҫлӑх, 
Эс тӳреҫём пулӑн ман.

Килет, килмест... Килет, килмест... 
Шав тинкерет хӑлха.
Ҫук, ш аккамарӑн иккен .эс 
Паян ман алӑка.

Илтмен пулсанччё сан ятна, 
Асамлӑ куҫпӑван!
Тататӑп ак — туятӑна? —
Чуна строфан-строфан.

Стена ҫинчен сан сӑнусем 
Хӗртеҫҫӗ ӗмӗте.
Мӗнпе эп лӑпланам, тӳсем?
Ҫук нимӗн мелём те.

Ҫине-ҫине вёриленсе 
Тулан чёр сисёме 
Чарсамӑр, тунсӑх кёввӗмсем,
Мел парӑр сивёнме!

Килет, килмест... Килет, килмест... 
Утатӑп пӳлӗмпе.
Паян килмерёнех-мӗн эс.
Тен, килмён ӳлӗм те?

Камран тарасшӑн, ҫепӗҫӗм? 
Ыран, хӗвел ансан,
Туту ҫинче вӗҫе-вёҫӗн 
«Каҫар» шӑранӗ сан.

Кӗрейӗн'алӑкран — «каҫар*. 
Илтсе ӗлкӗриччен 
Ӑна эп хуплӑп, пӗр ырҫа 
Тӑкса вӗри мерчен.

«Каҫар» — эс салтӑнатӑн. Эп, 
Илсе сан тумтирне,
Ҫакичченех вӗтеленеп 
Сӑмаххуна ирме.

Ларатӑн эс: «Каҫар»,— тен. Ман 
Илтессӗм те килмест...
Ахалӗн мар мана паян 
Кӗтсе суптартӑн эс!

ЬЭЗб



* * *

Пуш уйӑх пӗтсе кӗҫ килетчӗ,
Каҫ кӑчӑр пулатчӗ щӑн пӑр...
Ан тив, манӑн юррӑм тивлечё 
Санпа паянтан ӑшӑнтӑр.

Ютран эс килсе юта кайрӑн, 
Хӑвартӑн самантлӑх телей.
Ҫӗре ҫитиех пуҫа тайрӑм 
Сана сӑввӑмпа эп пӗрле.

Сыв пул! Уҫӑ мар пурнӑҫ пилӗ. 
Эс манӑн. Лӑплан эс. Ман —
Ҫак март, Ш упашкар, хӑна килӗ 
Асра тӗрӗленӗ ялан.

1935

Ю маххӑн кӗтӗн ман пата, 
Ю маххӑнах тухса каятӑн.
Анчах эс, кам пулсассӑн та,
Ҫёре ҫитех мана таятӑн.

П аян каларӑн пӗр сӑмах:
♦Манпа эсех пыратӑн»,— терӗн. 
Эппин эпех? Эппин чӑнах?
Эппин нимрен те именмерён?

Тавах, чиперӗм, тавтапуҫ!
Эс уншӑн хуҫӑлса аманӑн.
Ӑҫта уҫсассӑн та вӑл куҫ — 
Пиллеп ӑна: вӑл сан, вӑл манӑн.

Ӑна эп курмӑп нихӑҫан,
Вӑл манӑн чёлхене пӗлеймё.
К ала ӑна: хӑюллӑ, тан 
Ю ратуран вӑл ‘ тёвёленнӗ!

193(?)

Эс ман чӗремӗн чӗлхине 
Сӑмахсӑрах чухлаттӑн, тусӑм. 
Ҫапах сан кӗнекӳ ҫине 
Ҫырасшӑн эп сывпуллашуҫӑн.

Каллех юратнӑ юрруна 
Итлетӗп эпӗ. Иртрӗ уйӑх. 
Санпа пыма пуҫтарӑнать 
Иксӗмӗр ҫеҫ пёлен пӗр хуйӑх.

Ман тантӑшӑм! Ху ҫёрӳнте 
Ҫав хуйхӑмӑр телей пулайтӑр. 
Куҫна тётре ӳксессӗн те,
Туту мал ӗмӗтпе кулайтӑр.

Пӗрремӗш туртӑшупалан 
Чи кайранхи асапуччен эп 
Тархаслӑп пур чунтан-вартан: 
Вӑй патӑр, тӳсӗм патӑр тейёп.

193(?)

* * *

Савниҫӗм! Ман анне тӑван чӗлхипеле 
Ача чухне мана калатчё те сӑмах,
Сана ман халь ҫапла, ҫапла чёнес килет, 
Тӑп-тӑп кӗлеткӳне ҫумма чамӑртасах.

Ман ылтӑн ҫупкӑнӑм, ман иксӗлми сӗткен! 
Санпа иксёмӗртен калчаланан чуна 
Тӑртаннӑ кӑкӑрна пӗрремӗш хут сӗнсен, 
Чӗнсемччӗ ҫав ачаш сӑмахпалан ӑна.
193(?)

Мӗскер вӑл пурнӑҫшӑн пӗр уйӑх! 
Анчах санпа ҫак вӑхӑтра 
Нихҫан туйманнине эп туйӑп,
Ҫӗр хут юн тапрё хӑвӑртрах.

Нихҫан капла эп пурӑнманччё — 
Капла туллин, капла ансат. 
Мӗнпур пытанчӑк вӑй тапранчӗ, 
Сана пула хавхаланса.

Мӗнле ансат! Ҫук ним тӑртанӑҫ, 
Йӑлт пӗлнӗ пек пёрне-пӗри! 
Вылявсӑр, йӗкӗлтевсӗр, тӑнӑҫ, 
Анчах илемлё ҫав тери.

А лла вёрентнё кайӑк евёр 
Чӗрем лӑш ячё ҫунатне.
Эс ним хушусӑр та хистевсёр 
Ҫывхартӑн чурӑс чун патне.

193(?)

Ют ҫурт. Ют хурӑн. Ют ҫерем. 
Паранкӑ склачӗ патӗнче 
Ҫӗрӗпелех улать пёр йытӑ.
Вӑл сӑнчӑрта. Вӑл каҫсерен 
Астутарать: ҫак ҫут тӗнче,
Ҫак пурӑнӑҫ — ачаш та хытӑ. 
Хӑвна хупсан, тулти вара —
Епле пулсассӑн та — паха, 
Илемлё, илӗртӳллӗ, тунсӑх. 
Пралукё вӗҫҫӗн склад тавра 
Ҫӳрен йытта та тунсӑха 
Пӗлтерейместён — ҫавӑ хурлӑх! 
«У-у!...* Салху кӑмӑлпалан 
Ӳпкелешет кашкӑрпӑван.
Сивлек. Сӑрӑлтатать ҫанҫурӑм... 
Йыт сӑнчӑрӗ пек сӑввӑм ман 
Карӑнкалать ҫавран-ҫавран,
Пӗр сассӑр п&вӑнать чӑн юррӑм...
1938

* * *

203



* * *

Нумайранпа эп макӑрманччӗ, 
Паян — вӑтанӑҫӑм таҫта...
Чӗрем кӳлешӳпе тӑртанчӗ, 
Улман-улман куҫҫуль ҫӑтап.

Ҫук, тусӑм, ҫук, Отелло мар эп, 
Эс ху та Дездемона мар:
Мӗнле хавас сана эп парӑп — 
Ҫаплах асап мана эс пар.

Эс манӑн сӑн&ма пытартӑн, 
Мёскер тӑватӑн эс унпа? 
Пӗлетӗп: витёнӗ сӑпатӑм 
Ҫурма ҫултах сивлек хумпа.

Эс ӑнланаймӑн, ырӑ тусӑм,— 
Салхуллӑ куллӑм айӗнчен 
Мӗн тилмӗрет ман хурлӑ куҫӑм, 
Эс ӑнланаймӑн... нумайччен!

193(?)

Пӗлместӗп: турпике-и, мар-и? 
Анчах хӗрарӑм вӑл. Ку паллӑ. 
Тултарӑп вӑтӑр, хӗрӗх, аллӑ — 
Ҫаплах вӑл куҫӗнчен пӑхтарӗ. 
Сӑмахё ун сахал, словарӗ 
Ҫителёксӗр ҫыракана.
Анчах ӑнлан пӗрне кӑна —
Пёр сӑмахран вӑл пин кӑларӗ. 
Кала-ха, тейӗн, ырӑ ту:
Мӗнле сӑмах вӑл? — Ю р а т у .

1935

ИКӖ СӐН

1

Ы лмашӑнсах тӑрать ун куҫӗ: 
Пӗрре кӑвак, тепре сенкер;
Хӑш чух, шӑрҫи пысӑклануҫӑн, 
Сӗм-тӗттӗм авӑр пек синкер.

Ак-ак сана хыпса ҫӑтӑссӑн 
Кӑпӑкланса вӑл ҫаврӑнать. 
Путсан ишсе тухма ан асӑн! 
Путма — такам та пултарать.

2

Хаваслӑ ушкӑнра ларать-и — 
Вӑл пуринчен хаваслӑрах: 
Ш ӑнкӑртатса кулса ярать те — 
Итлен ун сассине анчах.
Сасартӑк шухӑш а каять-и 
Такам ҫинчен е тем ҫинчен — 
Хаш сывласа пуҫне таять те — 
Пур тӗнчере хӑй пӗр-пӗччен.

1940

К А Ҫ Х И  М ӖЛКЕСЕМ

...Хӗвел ансан, мӗнпур ӑннӑ-ӑнманӑ 
Ӗҫӗмсене мансассӑн ерипен,
Кавказ тӳписене шупка тӑхланӑн 
Тӗссӗрлесе, сив уйӑх ҫӗкленсен,
Тахҫан иртсе ҫухалнӑ самананӑн 
Ӗмӗлкисем тухаҫҫӗ инҫетрен.

Хисепсӗр юланут вӗҫе-вӗҫӗн
Таҫтан капланнӑ шӑрчӑк пек куҫаҫҫӗ,
Тӗлпулуна хирсе хӗҫе-хӗҫӗн,
Ту хушшипе кӗшӗлтетсе каҫаҫҫӗ.
Ахру, юрлу, кулу... Е вил, е ҫӗн — 
Калле ҫул ҫук. Кӗртмест хускалнӑ Ази.

А нӑҫалла тапать этемлӗх хумӗ.
Ман йӑх та пур. Европа хысине 
Вӑл пӗрӗхӗ ытти нумай йӑх умён 
Ӗрчевлӗ, каскӑн, тӳсӗмлё юнне,
Хӑй ҫеҫ кайран пин ҫул ытла астумӗ 
Аттилӑ Атӑлпа пӗр иккенне...

1931. Тбилиси

* * *

Уйӑхран эп ыйтрӑм: ма эс, уйӑх, 
Тӗксӗмленнӗ тивӗҫсӗр тесе.
Вӑл каларӗ: сана пуснӑ хуйӑх,
Ҫавӑнпа сӗмлерӗм хам тӗсе.

Ҫӑлтӑртан эп ыйтрӑм: ма эс, ҫӑлтӑр, 
Ярӑнатӑн, терӗм, йӑр та яр?
Вӑл каларӗ: кӑмӑлу ҫуталтӑр,—
Ни ачаш ан пул эс, ни хаяр.

Ш ӑпчӑкран эп ыйтрӑм: ма эс, шӑпчӑк, 
Юрламастӑн, терӗм, юрруна?
Вӑл каларӗ: сан чӗрӳ пит шӑпчӗ, 
Хускатма хӑймарӑм эп ӑна.

1927

• П У Л Е Р КӖВВИСЕМ

Куккук ҫӑкри чӗркуҫ таран, 
Чӗркуҫ таран куккук ҫӑкри. 
Асран кайми ана-ҫаран 
Каллех ӑшшӑн-ӑшшӑн пӑхри?

Каллех хушпу, тухъя, тевет 
Ҫакать юсавлӑ Ҫарӑмсан. 
Такам сасси чуна тивет,
Анчах ӑна эс ан ӑмсан.

Ҫеҫке! Ҫеҫке! Мӗнле йӑваш, 
Мӗнле телейлӗ сан яту!
Ҫеҫке! Ҫеҫке! Эп те чӑваш, 
Пулар-и иксӗмӗр тату?

Ах, апла мар... ах, апла мар... 
Ҫунса курман-ха сан чӗрӳ. 
Пурин те мар вӗт ҫак кӑвар, 
Пурин те мар кун пек хӗрӳ.

Мерчен тухъя, кёмёл тевет!
Те савӑнам эп, те йёрем...

2 1 0



Пӗлместӗн. эс — мана ӗмет 
Йӑваш кӑмӑл, хавшак чӗрем.

Пӗлместӗн эсӗ — ҫак ӗшне 
Мана нимрен те пахарах. 
Кӗрер-ха, тусӑм, чи ӑшне 
Сума сумашкӑн Пӑлхара.

1927. Ҫӗртме уйӑхӗ. Пӳлер



* * *

•

Ах, аппа! Эс ӑсан тараса пек 
Манӑн пуҫ п шкӗнет ҫӗрелле.
Пусӑри шывпала мана сап эс,—
Эп пӑртак ҫуталам, хӗрелем.

Илеме манне тахшин вӑрларӗ,
Эс ҫаплах-мӗн кӗрнеклӗ, хитре. 
Хӗрхенетӗп сана: йывӑр мар-и 
Ху куҫу пек тулли ик витре?

Ӗҫпе пирён хӗрсем пике мар та,
Сан ҫапах хулпуҫҫийӗ чечен.
Эп ялтан тахҫанах тухса тартӑм, 
Анчах чунӑм. ман халь те хресчен.

Ӗмӗрех юрламашкӑн эп хатёр 
Юратса Нарспипе Сетнере.
Пёр чун ҫеҫ маншӑн та макӑрать-тӗр 
Халиччен эп ютра ҫётнӗрен...

Эс пӗлетӗн, эс ӑнланан вёт:
Ман сӑвва пахалаҫ йӳн хакпа. 
Ы рлӑхне курас ҫук ӗнтӗ, ан кӗт, 
Хурлӑхне — тӳссе пулмӗ, аппа.

Ҫавӑнпа вӗт юта эп тарса та — 
Ман кичемлӗ, сархайнӑ тёсе 
Силпире ҫитӗнмен Ш ахразада 
Розӑпа чиперлеттӗр тесе.

Юмахри илемсем.,. Пултӑр канӑҫ, 
Ҫӑмӑл пултӑр вёсен вилтӑпри! 
Емӗртен ӗмӗре сире манмӗҫ, 
Ш ахразада, Офели, Нарспи.

Юмахри илемсем! Ма, аппаҫӑм, 
Вӗсем ҫук-ши пурнан ҫӗршывра? 
Эп шырарӑм вӗт ирӗн те каҫӑн, 
Кӑлӑхах иккен — ан та шыра.

Кӑлӑхах-мӗн ман пек сӑвӑҫа вӑл, 
Ӗмӗтленнӗ ӗмӗт ҫитес ҫук.
Ҫавӑнпа хурланатӑп та ҫавӑ, 
Ҫавӑнпа тӑкӑнать те куҫҫуль.

Ҫавӑнпа ҫак хыткан тараса пек 
Усӑнать те ман пуҫ ҫӗрелле. 
Пусӑри шывпала мана сап эс — 
Эп пӑртак ҫуталам, хёрелем!

1927



* * *

Шурӑмпуҫ шуса килсессӗн ерипе, 
Таврара шӑп чух,

Куҫ пӑвайрӗ мана шӑпчӑк юррипе — 
Ы тарма хал ҫук!

Кам чунне вӑл ҫемҫетесшӗн савӑшать: 
Савнинне-ши? Е 

Ҫӗршывне аслӑлатан ҫӗн чӑваша 
Йӑпатас теет?

Тавтапуҫ, апла пулсассӑн, тавтапуҫ!
Пӳлерпе Сӑвар 

Ҫыннине, Тимур керменӗ, алӑк уҫ:
Вӑл — хӑна, ют мар.

1926. Самарканд

ТӐВАН ПОЭТА

Ан хӗрхен, тӑванӑмҫӑм, хӑвна, 
Хӗрхенмелли вӑхӑт мар иккен. 
Янраттар — ҫырах эс сӑввуна,
Юн тумласа тӑтӑр чӗрӳнтен.
Ан хӗрхен, тӑванӑмҫӑм, хӑвна.
Чӑвашсем вӗт пулнӑ, тет, Пӑлхар, 
Асӑнсах йерессӗм килет.
Паян анне чӗлхи вилме мар — 
Чӑн-чӑнах тепре вӑл чӗрӗлет. 
Чӑвашсем вӗт пулнӑ, тет, Пӑлхар.
Чӑн поэт пулсассӑн эс, ӑнлан: 
Пурӑнӑҫна тума ӗлкерӗн, 
Хӑвӑншӑн ялан вӗт пурӑнан, 
Анчах тӑван йӑхна мӗн кӳрён? 
Чӑн поэт пулсассӑн эс, ӑнлан.
Поэтсем ҫыраҫҫӗ юнӗпе,— 
Есенинпа Ҫеҫпӗл пӗртӑван.
Анчах йӳнӗ вёсен юнӗ пит — 
Куҫне хупсассӑн тин кӑшкӑрсан. 
Поэтсем ҫыраҫҫӗ юнӗпе.
Этем тени ӗнтӗ выльӑх мар, 
Мӗншӗн татас ҫунан ӗмӗте?..
Пӗри сӳнсен, тепри ялкӑшар, 
Юрлар телей сунан ӗмёрте!
Этем тени ӗнтӗ выльӑх мар.
1927

*  *  *

Ыран ирех вӑрат мана, анне,— 
Шурӑмпуҫ кӑвакне эп курам. 
Кашта ҫинчи тухъяллӑ автанне 
Сассӑмпа хупӑрлайса хурам.

Ыран ирех вӑратчӗ ыйхӑран — 
Пахчари шӑпчӑка эп илтем. 
Мерчен-ахах пӗрчиллӗ курӑкран 
Сӑввӑма тӑхӑнтарӑп илем.

Ыран ирех вӑрат мана, ирех — 
Эреветлӗ чӗкеҫ эп пулам.
Чӗкеҫ чӗвӗлтетеи чӗлӗхсӗрех 
Чӗлхене чӗлӗхлем те юрлам.

1927

ХӐНАРА

Чӳрече ҫинче чечек,
Ячӗ у» — Бухар кӑни.
Эп цаян каймастӑп тек,
Эп паян — Пӳлер хӑни.

Ҫутӑ куҫлӑ ҫурт хуҫи — 
Икё ҫивӗтлӗ инке.
Ҫаврака ун хулпуҫҫи,
Ун ури — чипер йӗке.

Ун тевечӗ хӗррипе —
Икӗ ярӑм хурткуҫҫи. 
Тулӑн-шалӑн ерипе 
Кумкалать вӑл — чун уҫҫи.

Йӗрӗлче пек тутинчен 
Тухрӗҫ ӑшӑ сӑмахсем,
Ҫак ҫынна эп куриччен 
Чӗлхемре пулман вӗсем.

Йӳҫӗ авӑрлӑ чӑмра 
Йӳҫсе ҫитнӗ мӑрссала.
(Ҫав ятпа ку тӑрӑхра 
Ҫӳретеҫҫӗ симпыла.)

Симӗсрех тӗспе ҫиҫсе 
Чашкӑрать тулли курка. 
Пӑтӑпа тулса пиҫсе 
Ларчӗ ак касман кӑркка.

Чавсине хитрен авса, 
Инке тытрӗ куркине. 
Куҫӑмран тӳрех пӑхса 
Тӑчӗ вӑл ури ҫине:

«Тав та чыс хӑнамӑра, 
Пурнӑҫ кайтӑр малалла!.. 
Тепӗр тапхӑр сар чӑмра 
Чашӑлтатрӗ мӑрссала.

Ҫук, каймастӑп эпӗ тек: 
Эп паян — Пӳлер хӑни. 
Чӳрече ҫинче чечек,
Ячӗ ун — Бухар кӑни.

1935



АТӐЛ

...Риме! Ҫеҫенхир шуйхашать ҫӗр пин саслӑн. 
Кӑлкан тӗмӗсем астивеҫҫӗ хӗҫе.
Хӗвел юн кӳлленчӗкӗ пек кусса тухрӗ, 
Пушаррӑн хыптарчӗ мӗнпур таврана.

Риме! Васкаварлӑн утсем йӑлмаклаҫҫӗ.
Чӗнӳ, шӑхӑру, кӗҫенӳ, тулхӑру...
Ҫар пуҫӗ хӑй чатӑрӗнчен курӑнсассӑн, 
«Мухтав Атӑла!» ҫухӑраҫҫӗ ҫынсем.

Риме! Тапса сикрӗ эшкер урхамахӗ.
Шуйттан кустӑрми кустарать ҫиле май.
Вӗҫет ҫилхесем. Хирлӳсем карӑнаҫҫӗ.
Йӗнер айӗнче лаш а ашӗ пиҫет...

1930

* * *

Эс манӑн халӑхӑм  ҫинчен, 
Ҫӗршыв ҫинчен ыйтатӑн, тусӑм. 
П&х ман ҫине: мана пиччен*, 
Тӳнтер те пӗлтӗн кутӑруҫӑн.

Супан этемлӗх несӗлне 
Хунсем касса кӗнӗ тӑваррӑн, 
Истори анисем ҫине 
Шух варвӑрсен ятне хӑварнӑ.

Эп — ҫав тӑвар. Пӗр пӗрчӗ пек. 
Ман юн кайран нумай пӑтраннӑ. 
Пин ҫул ытла п ӑ л х а р ч ч ӗ  эп, 
Унтан мана ч ӑ в а ш ят панӑ.

1935

* Пиччен (диалект) — питьен.





ИККӖЛЕНУ

Ак иртрӗ тепӗр кун. Туман-ха нимӗн те. 
Ирпе листанӗ календарь тепре.
Чӑнах та ман хевтем пӗтсех пӗтним ӗнтӗ, 
Е манӑн вӑл пулман та чӗрере?

Е эп пуҫтах чунпа, хӑюллӑ чӗремпе 
Ҫука пур турӑм-ши хам ӑшӑмра?
Нихҫан суха тивмен пӑрахӑҫ ҫерем пек 
Арӑвӑма мӗнех вӑл ман пера?

Ман ӗҫ — Сизиф ӗҫӗ: тӑрмаш ҫав чулпала, 
Кустар ӑна сӑрт-ту тӳпинелле.
Хӑҫан, мӗнле мелпе унта улӑхмалла? 
Хӑҫан ун тӳпине ман ҫитмелле?

Ҫитеймесессӗн — мӗн тӑрмаш малла?
Тытам эп шӗшлӗ пӗрех хут алла!
1927

АРХЕОЛОГА

Тип-тикӗс тӑваткал. Йӗри-тавра канав.
Тӗш хытарса хуллен чӑштӑртатать сар тулӑ. 
Упраннӑ кӗнеке калать иккен сана:
Пин ҫул авал кунта хула кӗрленӗ пулнӑ.

Тытатӑн кӗреҫе. Тем тӗрлӗ самана 
Эс чавнӑ ҫӗр ҫине тӑпра сийленӗ хулӑн. 
Анчах пёр нухратрах куратӑн эсӗ муллӑ, 
Ш ӑв-шавлӑ пасара, тӳсме ҫук нушана.

Чӳлмек катти чӗртет сӑрапала юрра;
Ют кёреке умне тухса тӑрать салхуллӑ, 
Чӗркуҫ таран ҫарран, тӑм ҫӑракан чура.

Тупатӑн кивӗ хӗҫ: элек пуҫне вӑл ҫулнӑ 
Е, чӑнлӑха касса, хӑтарнӑ суяна?
Кам ун хуҫи? Тарҫи? Иӑлт калӑн эс ҫакна.

1935. Сӑвар

ВИРЬЯЛ ХӖРӖСЕМ

Ш ап-шурӑ шупӑрлӑ, хура ураллӑ — 
Чарлан пекех вирьял хӗри-пӑраҫӗ 
Ким варрине карталанса лараҫҫӗ. 
Улт сар кӗсмен, вуникӗ хӑмӑр алӑ.

Эп вӗсене куратӑп, ир-и, каҫ-и: 
Витрисене витсе, ялан янравлӑ 
Йӑлӑмалла е каялла каҫаҫҫӗ.
Сӗт сиплӗхӗпеле сывлать йӑмралӑх.

Иӑмӑкӑмсем, вӑрман кайӑкӗсем! 
Савса ыйтас килет, пӗлтерӗрсем:
Ма тӑр-ҫуллах хура тӑла сыратӑр?..

Кунта асра пуль, тен, ӗмӗртенхи 
Чӑтлӑхсенчи ҫӗлен-калта сӑххи,
Е урӑх-и сӑлтав? Этнограф, калӑр!

1936

ЧӐВАШ

Эп ватӑ ҫав тери! Истори шурӑмпуҫӗ 
Кӑвакарайнӑччӗ — вӑрантӑм ыйхӑран. 
Кунҫул ани ҫине уттартӑм янкӑр уҫӑ 
Пуш пӗлӗт айӗпе малтисемпе пӗр тан.

Тӗрен тивмен ҫӗре ман йывӑҫ акапуҫӑм 
Хуратрӗ ҫӗклесе пайтах асаппалан.
Кӑкланчӗ ерипен пиншер ҫулхи кӑлкан: 
Кайран акакана — ӗҫ ҫӑмӑл кутӑруҫӑн.

Аҫта ҫитмерӗм-ши? Асра яланлӑх пур 
Вут пек хӗртен хирсем, нихҫан кайми кӗрт-юр. 
Лӗп тинӗссен тӗпне анса мерчен кӑлартӑм...

Телейшӗн хушӑнан мулпа илем ҫинче 
Этемлӗх ҫӳпҫинче — пӗлсе тӑтӑр тӗнче! — 
Иурин тенкипелен пӗр хак ҫӳрет нухратӑм.

1939

КОМПОЗИТОР ПАТӖНЧЕ

Г. Я. Хирбю кӑмӑлне

Ҫак пӗчӗк пӳлӗме аслӑлатать мӑн шухӑш.
Паха ӗмӗтпелен тухап сан патӑнтан.
Эс тупнӑ кӗвӗсем хастарлӑ та салху кӑшт, 
Тӳссе тӑвӑлнисен кӑмӑлӗпе пӗр тан.

Сӑрнай сассипеле хум-шавлӑ Атӑл хутӑш 
Йёрсе те тарӑхса пӑлханнӑ авалтан.
Юрра саван ҫӗре ҫӑвар уҫма паман!
Ҫавна халь ылханса ҫунать ман тепӗр хут ӑш.

Янран илем ӑсти! Мёскер сунам сана?
Хаяр кёрешӗве ҫӗкленчӗ самана,—
Юратнӑ халӑхна ӑмӑрт ҫунат хушсамччё.

Ш анатӑп хамӑрти сӳнми чун хавалне. 
Пёлетёп: ҫут тӗнчен йӗркесӗр вӑй-халне 
Гармони тумалла чӑн ирёк ёҫ хӑвачё.

1939

ЭЛЕК

Пӗлетӗп: куҫӑма хупсассӑнах,
Ман пуҫ вёҫне пырса вӑл ларӗ.
Малтан — пӗрре, унтан ик-виҫ сӑмах,
Вара чӑп тулӗ ун ҫӑварӗ.

♦Поэт? Пулин! Вӑл хамӑр пек ҫынах. 
Нимпех те иртеймен».— ♦Каларӗ!
Пиртен ҫӗр хут варланчӑк мар-и?» —
♦ Ҫӗр ҫеҫ-и? Пин!»— ♦Чӑнах, чӑнах, чӑнах!..»

Чёрне ӳсме те чарӑнмӗ-ха ман —
Пуҫне вӑл ҫӗклӗ, ӗмӗрхи тӑшман. 
Пӗлейӗттӗм: хӑҫан ӑнланӑн,
Ҫук чунупа намӑсланса?—
Поэтӑн сурчӑкё те — санӑн 
Суя куҫҫулӳнтен таса!
1939

ХӐТӐЛНИСЕМ

...Пӳртне-и? Вучахне те хӑварман.
Кӗл ҫех парӑлтатать кӗрхи ҫилпе.
Ҫапах та пурнӑҫ, пурнӑҫ чарӑнман. 
Калай листи ҫинче ыраш типет,
Ана кӑларнӑ вӑрттӑн шӑтӑкран.
Ҫынсем паян тин таврӑннӑ ирпе, 
Пытарнӑ вӗсене хура вӑрман.
Ҫарран. Ҫийӗсенче ҫӗтӗк кӗпе.

Кӑлтӑртатать сулмаклӑ ал армань.
Ана ҫаврать ӗшеннӗ хӗрача,
Кулсан — шупка ш ӑл тунине куран. 
Мӗнрен кулать?— Пёлет пӗр хӑй анчах. 
Мӗн ма кулать? Мана вӑл кулнӑ пек 
Хаяр тӑшмансенчен хӑтӑлнипе.

1943. Орел облаҫӗ

САЛАМПИ

Телейсёр савӑшӑн пӗртен-пёрех калчи...
Байрон

Нумаййӑнччӗ вӗсем — хура, кӑвак куҫли... 
Китай ҫӗршывӗнчен Суоми таранччен 
Чӑваш ӑрӑвӗсем кӗшӗлтетсе куҫни 
Курнатчӗ ҫав пӗр мар куҫсен сӑнарӗнче.

Нумаййӑнччӗ вӗсем — асли те кӗҫӗнни, 
Танни те тан марри ман ҫул тӑршшӗнче. 
Анчах илтмерӗ, ҫук, илтмерё эп чӗнни:
Вӑл пулчӗ аякра, эп юлтӑм пӗр-пӗччен!

Кӑна эс чухлама пултарас ҫук халех, 
Кайран пит ӑнланма, тен, пулмӗ те кирлех: 
Илем те, чӑнлӑх та пырать улӑшӑнса.

Ун чух... ун чух поэт, куҫран пӑхса хӗре, 
Хӑй халӑхӗн чунне шыранӑ илемре...
Санра халь ман ӑна тупасчӗ, иҫмасса!

1943. Тула ҫывӑхӗнче

п Ар  ҫ у р ӗ

А халь те халӑхӗн хуйхи 
Кӗреймӗ пӗлӗт ҫӳпҫине, 
Тата пӑр ҫурӗ... Ю лашки 
Сапа пулах йӗпе ҫине!

Ы рашӑн ешӗл пучаххи 
Кӗтсе илеймӗ тӗшшине. 
Улма чечекӗн ҫупаххи 
Мехелсӗр сирчӗ тӗввине.

Ш анать вителӗксӗр панча, 
Сарӑпламасть ача анчах: 
А лхаслӑ, шухӑ шӑлйӗрен 
(Пулсан пулать тӑваттӑра) 
Чӗкӗнтӗр пек урипелен 
Кула-кула таптать пӑра.

1944. Чарне Лозе. Польша

ХАВХАЛАНУ

Вӑл лартрӗ юлашки пӑнча. 
Кӑвапине касман ача пек 
Турткаланать сӑмах. Анчах 
Ӗмӗрлӗхех ҫуралчӗ чапё.

Ҫунса кёлленнӗ ӑвӑс ҫапӑ. 
Икерчӗ сивӗннӗ. Анмасть. 
Апат-и, тум-и халь, сӑвап-и? 
Ҫак саманта тӗнче тӑмасть!

Куҫкӗскире ҫунать асапӗ:
Ик куҫӗ — ик хура алмаз,
Ыран ӑна ҫӗршыв пуҫҫапӗ, 
Паян вӑл — тӑлӑх, ют, усрав... 
Пур ҫутҫанталӑк — хӑмла хапӗ, 
Ун мухмӑрӗ — ҫак пӗр пуҫра!
1948

ХӖВЕЛ УРИ

Чӗлхеҫӗпе чӗлхе пирки калаҫрӑм.
Вӑл ӳпкелерӗ кӑш т сӑвӑҫсене.
Эп пур — вёсен хутне кӗрсе тавлашрӑм, 
Ҫапах та шухӑш ӳкрӗ пуҫ ҫине.

«Мӗскер ш ыратӑр?— терӗ ҫав юлташӑм.— 
Пӑхма вӗренӗр халӑх куҫӗпе.
Пёлесчӗ санӑн, иҫмасса: чӑвашӑн 
Хёвелӗ те утса ҫӳрет ҫын пек.

Ураллӑ вӑл, ярӑнтарать хӗвел
Ҫынпа пёрле шултра утӑмпалан...
Хальччен те сӑнаман-и? Питӗ шел!»

* '
Хёвел ури... Илтетпёр ачаран.
Анчах ҫав сӑнлӑха нихҫан та ман ӑс 
Художник пек тавҫӑрайманччӗ. Намӑс!
1949

АТӐЛ КУҪӖ

Хӑш чух хӗлле, шыв-шур шӑнсассӑн, 
Пӑрланнӑ Атӑл анинче 
Ҫавра кӳлленчӗк асӑрхатӑн,
Вӑл ҫап-ҫутах хёл каҫиччен.

Пӑр хулӑн — аршӑн пур, виҫсессӗн. 
Кӳлленчёк парӑнмасть пӗччен.
Вӑл — Атӑл куҫӗ: халӑх темшӗн 
Ҫапла каланӑ ун ҫинчен.

Ҫил уртӑр, ш артлама кастартӑр — 
Вӑл кӑчӑр та пулмасть иккен, 
Чӳхенкелет кӑна хуллен.

Ҫапла, ҫул иртнине пӑхмасӑр, 
Хавхалану ман чӗрере 
Тапса тӑринччё ӗмӗре!
1949

БАКЕН

М. Я. Сироткина

Эс курнӑ-и?— Ҫӗрле Атӑлпала 
П ӑрахутпа е кимӗпе каюҫӑн 
Пӗр хупланать, пӗр ялтӑрать каллех 
Иӑваш та лӑпкӑ ҫутӑ чӗрё куҫӑн;

Пӗр хум ҫинче вӑл авӑсӑнкалать,
Пӗр чӑмнӑ евӗр... Руль тытса пыруҫӑн 
Ана аякранах курса паллать,
Вӑл сӳнмесессӗн — малалла ҫул уҫӑ.

Ҫак пурнӑҫра ҫын ҫутӑрах ҫунасшӑн, 
Вӑл тинӗсри маяк пек курӑнасшӑн, 
Кам тиркӗ пархатарлӑ ӗмӗте?

Анчах ман асӑмра кирек хӑҫан та 
Ҫав пӗчёк пӑнчӑ: тёксӗм ҫутатсан та — 
Вӑл ҫул уҫать, вӑл вырӑнлӑ ҫӗрте.

1949

САЛАМ СОНЕЧӖ

Н. В. Никольские

Тахҫан-тахҫан, ача чухнех,
Сире пӗрремӗш хут тӑнлуҫӑн, 
Эсир мана кӑтартрӑр уҫҫӑн 
Чӑвашӑн тӳсӗмлӗ чунне.

Хусанӑн хӳмисем ҫумне 
П уласлӑх хӑпаратчё куҫӑн, 
Ҫунатланса вёҫетчӗ чунҫӑм 
Часрах тухасшӑн ун ҫулне.

Паян ҫав кун ҫывхарчё мар-и? 
Мӗнпур Тӑван ҫёршывӑм тӑрӑх 
Янрать чӑваш ӑс-халӗ хурҫӑн.

Эппин — шӑтрех, сая каймарӗ 
Эсир акса хӑварнӑ вӑрлӑх. 
Тавсси, профессор! Тайӑн, пуҫӑм!

1958

235



ЯН АМОС КОМЕНСКИИ

Сӑнне пӑхсан — йӑваш та ырӑ кӑмӑл 
Куратӑн ватӑ вӗрентекенре...
Мӗнле вӗри вут-ҫулӑм, мӗнле тӑвӑл 
Кӑларнӑ ҫак ӑс-хакӑл, ҫак чӗре,
Ун савнӑ ҫӗршывне тӑшман пуссассӑн, 
Хӑйне вара тӗнче касма тивсен!
Тӑван ҫӗрте пророк эс пулаймастӑн. 
Анчах ӑҫта ҫитмен, мӗскер тӳсмен — 
Вӑл чехшӑн чех чӗлхи упрасшӑн ҫуннӑ, 
Пур халӑхш ӑн чӗлхе алӑкӗ уҫнӑ*. 
Чӑваш пуҫпа эп килнӗскер, туятӑп,
Ҫав аслӑ алӑкран эпир те кӗнӗ:
Умра эп Яковлев сӑнне куратӑп,
Вӑл — ҫак Коменскин вӗренекенӗ.

1961. Прага

* Автор кунта Коменскин Европӑпа Азири нумай чёлхене ку- 
ҫарнӑ <■ Чӗлхесем патне уҫнӑ алӑк* ятлӑ кёнеки ҫинчен калать.

ИӖКЕЛ

Йӗкел шӗкӗлченмесӗр пит ӳкмест: 
Ҫил-тӑвӑлпа кӑна вӑл хӑш чухне 
Персе анать те — ним тума пӗлмест, 
Сип-симӗслех ҫӗртет хӑй вӑрлӑхне.

Чипер чухне вӑл саралсассӑн тин 
Хывать ҫап-ҫаврака тӳпеттейне.
Пат! патлатса ӳкет вара туллин, 
Унпа мухтаннӑн тутӑ кӗркунне.

Сӑввусене пит васкаса тирсен — 
Кайран хӑвах вара намӑсланан. 
Юман ҫинчи йёкел пек туличчен 
Кашни сӑмахӑм ҫитӗнтӗрччӗ ман.

Эп пурнӑҫра тӳсӗмлех мар, пӗлетёп, 
Поэзире — тӳсмешкӗн вӗренетёп.
1962

* * *

...Ҫук! Килӗшеймӗп ӗмӗрне!
Мӗнле ан пултӑр-ха манпа 
Ҫак хыр, улатакка е чӗмсӗр 
Ҫак чӗрӗ е ҫӗрӗшӗнен 
Кив ҫулҫӑ айӗнчи кӑмпа?
Нур чӗрӗ чун — ман тус вӑл ӗмӗр!

Ҫак чарлана та курмӑп-и, 
Хупланӗ-и ҫак ким вӗҫни ’ 
Хумхантарса ҫак Атӑла?
Пӗлетӗп: Гамлетӑн шӑпи, 
«Пулатӑп-и е ҫук?*— тени,
Халь «ҫук» тесе вӑл татӑлать. 
Ҫапах... ҫапах та ман пуласчё, 
Май пур пулсан — кунтах юласчё! 
1962





АСЛАТИ

Аманнӑ ӑмӑрткайӑк пек 
Сас пачӗ ӗмӗр аслатийӗ,
Чӑваш  ҫӗршывӗн анӗпе 
Вӑл кайрӗ тертлӗ Атӑл ҫийӗн.
Хум ҫӑтрӗ хуҫӑк ҫиҫӗме— 
Типшаррӑн, пуринчен те кулнӑн... 
Чуна кун евӗр пиҫӗхме 
Миҫе пин ҫул-ши кирлӗ пулнӑ?

1941

САЛАМПИ 

1

Пӗчӗкҫеҫҫӗскерӗм!
Ма эс пысӑк мар-ши? 
Ҫырӑттӑн чиперрён 
Кунсерен пёр аршӑн.

Салтака манмашкӑн 
Епле эс пултарӑн?
Вӑл сана ачашшӑн 
Асӑнать, мӑнтарӑн.

Ун лутра ҫӗрпӳрчё 
Санпа ҫеҫ илемлё.
Кӳр чуппине, кӳрччё!.. 
Вилӗм тек килей мӗ.

2

Чӗвӗл-чӗвӗл чӗкеҫсем 
Ларчӗҫ бруствер хӗррине. 
Алӑ вӗҫҫӗн ҫӗклесе 
Чӗкеҫрен чӗлхе илме 
Эп сана вӗрентеймерӗм, 
Каҫарах, пӗчӗкҫӗскерӗм!

241



Вӗлле хурчӗ тутанать 
Ҫеҫпӗле те ӳхлӗме.
Сим кӳмешкӗн тутуна,
Ҫу пек ҫепӗҫ пуплеме — 
Пылпа ҫу эп сӗреймерӗм, 
Каҫарах, пӗчӗкҫӗскерӗм!

3

Кунӗн-ҫӗрӗн ҫумӑр, ҫумӑр, 
Тӑхлан ҫумӑр пуҫ ҫинче...
Эс, юрать-ха, ҫума-ҫумӑн.
Эс, юрать-ха, пит инҫе.

Хӑш чухне эп, ывӑнсассӑн, 
Сан сӑнна пӑхатӑп та — 
Ҫӗкленет каллех ман сассӑм, 
Ватӑлма каллех тӑхтап.

Хӑш чухне, стройра пырса та, 
Юнпа хытнӑ ҫӳҫсене 
Эп куратӑп та — сасартӑк 
Тӑп тӑратӑп, ҫӳҫенеп...

Кунӗн-ҫӗрӗн ҫумӑр, ҫумӑр, 
Тӑхлан ҫумӑр пуҫ ҫинче...
Эс, юрать-ха, ҫума-ҫумӑн,
Эс, юрать-ха, пит инҫе.

4

Урамра ҫилсем кумаҫҫӗ, 
Ш ӑтӑк-ш ӑхӑр шӑхӑрать. 
Иксёрех эсир кун-каҫӑн, 
Япӑхатӑр, ахӑрах.

Кив тетте те пушӑ аркӑ,
Кам кӳрес-ха ҫӗннине? 
«Чӑвашла юрласа пар-ха»,— 
Тетӗн эс асаннӳне.

Асаннӳ юрлать... Пӗлесчӗ: 
Мӗн юрлать-ши ватӑскер? 
Ман пуласчӗ пӗчӗкҫеҫҫӗ, 
Ҫип-ҫинҫе те кӗп-кёске.

Ман халап-юмах итлесчӗ, 
Сывламасӑр, санашкал, 
Савӑнса вӗҫне ҫитесчё, 
Сӗтӗресчӗ ҫунашка,

Халь ак эпӗ, итлесен те, 
Манас ҫук салтак хӗҫне. 
Вӑрҫӑ юмах мар, иккен те,— 
Ман пӗлесчӗ ун вӗҫне.

Анчах эп пӗлеп, пӗлетӗп: 
Х алапла кирек мӗнле,
Эс пур чух вӑрҫӑ вӗҫне те 
Чӗррӗнех эп ҫитмелле.
1942



АННЕНЕ

Каҫсерен сывлатӑн ассӑн, 
Асӑнман ҫӗр ҫук. 
Таврӑнмассӑн, таврӑнмассӑн 
Туйӑнать хӑш чух...

Сан таса сӗтне эп манмӑп 
Нихӑҫан, анне,
Мӗншӗн йӑпшӑнмӑттӑм мамӑк 
Ҫунату айне?

Анчах халь пурне те мар-и — 
Ывӑла, хӗре —
Куҫран пӑхрӗ, ыталарӗ 
Пёр анне пире.

Вӑл — асаплӑ та суранлӑ, 
Ҫапах ӗмӗр сыв 
Эпир иксӗмӗр ҫуралнӑ 
Сарлака ҫӗршыв.

Ҫав аннешӗн кӗрешмешкӗн, . 
Пӑшал, туппа 
Чуптуса, эпир пиншерӗн 
Турӑмӑр тупа.

Ҫав аннешӗн ӑнсӑртран 
Пуҫӑма хурсан,
Чӑн, вара тек таврӑнай 
Айӑп ан тусам.

Ачаран эс вӗрентеттӗн,
Лайӑх астӑвап:
Амӑшне хисеплесессӗн — 
Ӗмӗрлӗх сӑвап.

Хӗрлӗ пурҫӑн ялав айӗн 
Чӗркуҫленнӗ чух 
Туйрӑм эп: ҫӗршывсӑр халь-мӗн 
Пур аннем те — ҫук.

Чап, хисеп кирек хӑҫан та 
Ҫав ҫӗршыв ятне:
Ҫав ятран ман ят та, сан та, 
Асӑмри анне!

1942. Сталинград фрончё



* * *

Август каҫӗ ҫӑлтӑрлӑ та тӗттӗм. 
Тӗлӗретчӗ пирӗн пуҫ хула.
Эп сана «йӑпатмӑш йӑмӑк* теттӗм, 
Эс мана — «пичче», теме пула?

Астӑватӑп, ҫын ҫине пӑхмасӑр, 
А якка тинкернё сан куҫна. 
Астӑватӑп сисӗмлё те ансӑр, 
Ҫавралса ҫитмен хул-ҫурӑмна.

Астӑватӑп ырӑ ылтӑн кӗрӗн 
Нарланса ҫиҫен парка ҫӳҫне.
Ҫӗнӗрен ҫав август ҫилӗ вӗрнӗн 
Чӗремпе эп тутлӑн ҫӳҫенеп.

Анчах темшӗн хурлӑ, темшӗн хурлӑ 
Ш ухӑшпа сана эп асӑнап.
Шав-кӗр урлӑ, вӑрҫӑ хирӗ урлӑ 
Ман илтесчӗ санӑн сассуна.
1942

Ҫ Ӑ Л Т Ӑ Р

Ман чатӑрӑн шӑтӑкӗнчен 
Пӑхать пӗр ҫӑлтӑр каҫсерен.

Шанас килет: ман ҫӑлтӑр вӑл, 
Манран инҫе ан юлтӑр вӑл.

Ӑҫта пулсан та эп — часах 
Мана вӑл туптӑр шыраса.

Вакун чӳречинчен пӑхса,
Мана вӑл ятӑр ӑсатса.

П алаткӑра е окопра 
Манпа вӑл пултӑрччё вара.

Разведкӑна е хурала 
Манпа вӑл тухтӑр каҫпала.

Эп аманса ӳкес пулсан,
Мана вӑл пӑхтӑрччӗ куҫран.

Тӑраймаслах хурсан пуҫа,
Ҫав ҫӑлтӑр хуптӑр ман куҫа.

Куҫа вӑл хуптӑр та манне, 
Каллех хӑпартӑр тӳпене.

Пӗрне-пӗри тек туламан 
Ҫынсемшӗн ялкӑштӑр ялан!
1942



* * *

Таҫта — пин ҫухрӑмра — ман сассӑм 
Кулать, йӗрет-и, тен.

Ҫапах та, эс асӑнмасассӑн,
Эп ҫав тери пӗччен!

Калаттӑн эс: «Хӗрӳ ман евӗр,
Ан юлтӑр тӑлӑха.

Юрат ӑна. Аттесӗр йывӑр»,— 
Тееттӗн. Кӑлӑхах!

V /

Ана эп манӑп-и, ӑна-и?
Ун ячё сӑвӑ пек.

Анчах мӗн-ма унпа сана эп 
Аса илетӗп тек?

Эй, ман тӑранайми, ман антӑх 
Ю ратӑвӑн чӗри!

Капла тапманччӗ вӑл нихҫан та, 
Ҫунманччӗ ку тери.

1942

ТӖЛӖК

Лермонтова астуса

Ҫеҫенхирте, хура ҫӗр ӳплере,
Эп, аманса минренӗокер, ҫӗр каҫнӑ. 
Ҫӗрӗпедех ӳленӗ-мӗн етре,
Эп ҫӗрёпех тӗлӗкёмре аташнӑ.

Эп курнӑ аслӑ шыв. Тӳлек хула. 
Шур ҫурт тавра ем-ешӗл ҫурӑн каҫё. 
Ман тантӑш-тусӑмсем, кула-кула, 
Кёрекере ӗҫсе-ҫисе лараҫҫӗ.

Хитре хӗрсем, ачаллӑ арӑмсем 
Мана хаяр сунмасӑр асӑнаҫҫё;
Курки кӗрекене ҫаврӑннӑҫем 
Ман ятӑмпа сӑра ӑсса йӑтаҫҫӗ.

Шӳтлеҫҫӗ шӳт. Тута вӗҫҫӗн. Ҫемҫен. 
Сӑмах вылять чуна кӳрентермесӗр. 
Юрлаҫҫё юрӑ. Нихӑҫан илтмен 
Илемлё кӗвӗ тӑсӑлать тӳлек ҫӗр.

Анчах пёри... пӗри ҫав ушкӑна 
Таҫтан ютран килсе ҫакланнӑ евёр. 
Ун шухӑшне чухлатӑп эп кӑна,
Мана та вӑл чухлать тӑванӗпе пӗр.

Салху ларать хӗр. Ш ухӑша кайса,
Ҫын сӑмахне те тёлсёр тавӑрать вӑл.
Тав куркине те, хурлӑхлӑн кулса, 
Йӑлаш&н ҫеҫ кӑшт астивсе парать вӑл.

Ун шухӑшӗ ҫӳрет инҫе-инҫе...
Тулли курка ҫине пӑхать те акӑ — 
Курать вӑл: ҫеҫенхирӗн варринче 
Суранланса выртать чӑваш салтакӗ.

Салтакӑн куҫӗсем ҫак хӗвеле,
Ҫак пӗлӗте тек нихӑҫан та курмӗҫ.
Тӑри ун ҫийӗн юрӑ кӗвёлет:
Пӗр вилӗмпе пин ҫыншӑн килчё пурнӑҫ...

Ҫапла хӗр сёмленет. Ҫапах та: *Ма,
Ма эп унпа юнашар мар-ш и?»—тет хӗр.

Ҫӗршывӑмӑр! Сана пурӑнтарма 
Юратӑва та парнене кӳретпӗр.
1942



* * *

Иртеҫҫӗ шурӑ пӗлӗтсем, 
Чӑваш  пӗлӗчӗсем иртеҫҫӗ; 
Хёвеланӑҫнелле вӗсем 
Пӗрне-пӗри тӗртеҫҫӗ.

Ҫав шурӑ пӗлӗтсемпеле 
Ш ӑвать чӑваш  шӑпи, элчелӗ. 
Вӑл сӳнмӗ, чарӑнмӗ, пӗлеп: 
Анан хӗвел илемлӗ!

Ш ур пёлӗтсен хӗррисене 
Ы лтӑнласа, хӗвел пытанчӗ, 
Ыран татах килессине 
Астутарса хӑварчӗ.

Иртеҫҫӗ шурӑ пӗлӗтсем, 
Тӳлек шывра мӗлкӗшленеҫҫӗ. 
Ш упашкара пуҫне пӗксе,
Пӗр сассӑр хӗвӗшеҫҫӗ.

Хӗвел пытанчӗ Атӑла, 
Атӑлтанах ирпе хӑпарӗ.

Чӑваш шӑпи Атӑлпала 
Тахҫан тӑванлӑ мар-и?

Анчах та шурӑ пӗлӗтсем 
Паян унран писсе иртеҫҫӗ: 
Хӗвеланӑҫнелле вӗсем 
Пӗрне-пӗри тӗртеҫҫӗ...

1942



* * *

Ҫумӑр, ҫумӑр, ҫумӑр...
Шав лӳшкентерет! 
Ырӑ-сывӑ юлӑр,
Ҫитрӗ ман черет.

Тулса ҫитнӗ Атӑл,
Мансӑр ан чаках.
Ӗмӗтӗм! Ан татӑл:
Кайрӑм салтака.

й ӑлӑм ра халь ҫеҫпӗл — 
Малтанхи ҫеҫке.
Тус—Ивник — вилес пек, 
Кунӗсем кӗске.

Вӗри чуншӑн сыхӑ 
Пулма хӗн, пӗлеп.
Ивнике пӗр ҫыхӑ 
Ҫеҫпӗл леҫрӗм эп.

♦Ҫуркуннем ман ҫитрё»,— 
Терӗ сӑвӑҫӑ.

Сасси витӗр витрӗ, 
Сывлӑш тӑвӑнчӗ...

Ҫумӑр, ҫумӑр, ҫумӑр — 
Хирнӗҫем хирет... 
Ятласа ан юлӑр, 
Тӑвансем, пире!

ҪУЛ ҪИНЧЕ

Ах, Тайпи, хура куҫлӑ Тайпи,
Ман ҫул-йышӑм, Канаш панчисем! 
Уйрӑлать, уйрӑлать ҫул юппи.
Сывӑ пул, чипер юл-ха эппин, 
Асилсем хуш ӑран, асилсем...

Кӳр ёҫчен аллуна, чӑмӑртам,
Ассӑн ан сывласам. Пӑх куҫран.
Эсӗ патӑн мана ҫӑмарта,
Ун пӗлтерӗшӗ халь хам ӑрта,— 
Ҫынсене калас мар-ха... Кайран...

Эпӗ таврӑнӑп-ха вӑрҫӑран.
Мӗн телейччӗ, ҫитсессӗн ҫаплах! 
Пӗлме ҫук: тен, ун чух сӑвӑҫран 
Эпӗ атӑҫӑ пулӑп... Ан ман: 
Пушмакна урӑха ан саплат.

Сывӑ пул, йӑмӑкӑм, сывӑ пул! 
Пӗртӑван мар-ши эс Нарспипе?
Чёре пулмӗ никамӑн та чул,
Эс ҫапах та мана алӑ сул 
Лӑпкӑнах. Иӑл кулса. Хальхи пек...

* * *

Ак ҫаплах — сывпуллашмасӑр, 
Пиллеймесӗр хӗрӗме — 
Ҫухататӑп пулӗ, ахӑр,
Эпӗ хам ӗмӗрӗме.

Ак ҫаплах — ӗлкӗреймесӗр 
Вӗҫлемешкӗн ӗмӗте —
Тӳнсе юлӑп... Манӑр эсӗр, 
Тӑпран пулмӗ тӗлӗ те...

Эп шеллеп хама. Каҫарӑр: 
Чӑваша шеллеп хамра.
Хӑҫан та пулин ӑнланӑр, 
Тавтапуҫ сире вара.
1942

* * *

Салтак фляги пуш-пушах, 
Ӗҫес килсе ӑш ҫунать. 
Пӗлсен, пӗлет шухӑша 
Ҫӳрен ҫӑрха — ҫилҫунат.

Эп кун кунлап, ҫӗр ҫӗрлеп 
Иӗнер ҫинче унпала.
Тӗнче вӑрҫи кӗр-кӗрлет, 
Куҫ йӑмӑхать юнпала.

Ҫил ман ҫӑрхан ҫилхине 
Пӗр пӗтӗрет, пӗр сӳтет. 
Ман чун вӗҫет инҫене,
Унта пике хӗр кӗтет.

Ҫап-ҫаврака куркине 
Вӑл куҫ пекех тултарать; 
Вӗре-вӗре кӑпӑкне,
Вӑл асӑнать, тутанать.

Сасартӑках куҫӗнче 
Синкер мӗлки сӑнланать: 
Савни маттур ут ҫинчен 
Й ӑваннӑнах туйӑнать.

Хӗр, вӑрӑммӑн сывласа, 
Лартать тулли куркине. 
«Тавсси!»—тес-мён, сӑйласа, 
Пӗлмест ман ӑш ҫуннине.

Пӗлмест мӗнпе юрасса 
Пин ҫухрӑмри савнине; 
Пӗлмест — кӗтсе, юратса, 
Мана хӑех ҫӑлнине.

ВӐРҪӐ ХИРӖПЕ

Хӗвеланӑҫ Бугӗ 
Сарлаках та мар. 
Пӗр чӑмса та тухӗ 
Леш енне хастар.

Тухӗ те силленӗ, 
Ҫаврӑнӗ вӑр-вар, 
Хӗвелпе хӗмленӗ 
Сывӑ ӳт йӑр-яр.

Хӑмӑр пилӗк-ҫурӑм 
Тӳсёмлӗ, патвар... 
Анчах урӑх юррӑм: 
Самани вӑл мар.

Пуҫ кӑлариӑ тулӑ, 
Тулӑра тулли 
Вӑрттӑн хурҫӑ вулӑ, 
Тупӑсен вулли.

Украина хирӗн 
Шалӗ-тулӗпе 
Утма тиврӗ пирӗн 
Вӑрҫӑ ҫулӗпе.

Ешӗл тулӑ витӗр,
Хӑмӑл хушшипе — 
Мӑкӑнь, мӑкӑнь — чиксӗр, 
Пётӗм уйӗпе.

Те акса хӑварнӑ,
Те шӑтать хӑех?
Тулӑ пуҫ кӑларнӑ,
Мӑкӑнь хӗп-хӗрлех.

Лӑпкӑ чух илемлӗн 
Курӑнать уй-хир.
Вӑрҫӑри этемӗн 
Пур хӑйне хуйхи.

Илемрен писетпӗр: 
Мӑкӑнь та — хире 
Юн пӗрхӗннӗ евӗр 
Туйӑнать пире...

* * *

Ҫӗр-йышӑмсем! Мӗн-ма пурне те ыррӑн 
Курас килет-ши манӑн ҫак самант?
Тӑван уй-хир, вӑрман, шыв-шурӑм, ҫырӑм, 
Мӗлкӗшленсе чуна эс ан амант.
Ман юнӑм юхрӗ Висла шывпала,
Ан хутӑштӑр вӑл тӑрӑ Атӑла.

Эхер те эп сире кураймасассӑн, 
Ҫӗршывӑмҫӑм, туссем, тӑван-пӗтен,
Ман тунсӑхлӑ, ман пӑшӑрханӑҫ сассӑм 
Ҫитейтӗр-и кӗрхи ҫилсемпелен.
Пӗр шухӑш а упратӑрччё инҫет:
Рехмет сире, пуриншён те рехмет!
1944. Польша. Красник

ҪӖНТЕРӲ ЮРРИ 

1

Ҫёнтерӳ юрри пуҫлатӑп.
2

Тултарсамӑр куркӑра, 
Кӑпӑклантӑр пыл сӑра!

3
Иртӗр, ларӑр тӗпеле,
Итлӗр чун-чӗрепеле.
Кӑна пурте пӗлмелле.

Камӑн ӗмӗт малалла — 
Ҫавӑн уҫҫӑн манпала 
Ярӑнса юрламалла.

4

Эп пӑхатӑп Сталинградӑн 
Медальне асӑрхарах.
Паян кун вӑл бриллиантӑн 
Ҫутатать ман кӑкӑра.

Симӗс хӑйӑвӗ ун маншӑн 
Изумрудӑн курӑнать. 
Тинкерсе ӑна пӑхсассӑн, 
Дон хумханнӑн туйӑнать.

Хӗрлӗ йӗрӗ — чӑн рубинӑн,
Ҫук унтан таси, ҫутти;
Ҫав йӗрпе ҫӗнтерӳ пынӑ 
Атӑлтан Рейна ҫити.

5

Ах, вӗриччӗ-ҫке ҫав август!
Ӗннӗ курӑк. Шывсӑр кавӑс. 
Эшелон силлет пире: 
Лӑстӑр-лӑстӑр... Сӑвӑр, авӑс. 
Сапала ҫеҫенхире!

Хӗвелҫаврӑнӑш чечекӗ 
Ҫаврӑнать хӗвеле май.
Станци. Кӑркӑс-и, узбек-и — 
Кӗсйинчен кӑларчӗ пекӗ, 
Тытӑнать вӑл хырӑнма.

«Сывлӑш!» — тет Хусан тутарӗ 
Юриех. Леш хускалмарӗ, 
Тавӑрать ҫапла кӑна: 
«Насредтин хуҫа каларӑш ,
Эп мулла-им? Мӗн мана!»

Шӳтлӗн-тертлӗн марш пуҫланчӗ. 
Кӗреҫе аври хистет.
Хӗтӗртет пӗр чӑрсӑр шанчӑк: 
Нимӗҫе эпир курманччӗ,
Ну... курман-ха нимӗҫ те!

6

Утмӑл ҫухрӑм утнӑ хыҫҫӑн — 
Хуп-хура та йӗп-йӗпе. 
П аллаш атпӑр вӑрҫӑн выҫкӑн 
Чалӑш  шӑл-ҫӑварӗпе.

Саманта сывланӑ чух 
Ҫӑвӑнма та вӑхӑт ҫук.

Вӑтӑршарӑн, хӗрӗхшерӗн 
Ҫӗкленеҫҫӗ ҫӑхансем. 
Кунӗн-ҫӗрӗн, кунӗн-ҫёрӗн... 
Кар-карлаҫҫӗ ҫӑткӑнсем.
Эх, мӑнтарӑн кӗреҫе!
Ма эс ансӑр тетпӗр ҫеҫ.
Анчах ҫӗрӗ чул пек хытӑ. 
Чӗрнесем юнланиччен 
Ҫатӑртаттарса эс тыт та 
Вырт ҫунан ана ҫинче!
Эс ҫуран, эс — хир патши,
Е юта пустарӑн-ши?!

Качӑр-качӑр танк хӗресӗ 
Чуна ҫӗҫҫӗн хайӑрать...
Эс ҫуран. Хуҫа халь эсӗ.
Ҫук тӑма, ҫак хӑйӑра...
Ур, тулаш эс, вил, анчах 
К аялла пёр шит ан чак!

Пулчӗ: вилчӗҫ те — чакмарёҫ. 
Аслӑ ҫӗрӗмӗр-анне!
Нихӑҫан манмалла мар эс 
Сталинградӑн салтакне. 
Манмӑн, манмӑн: ҫавӑнтан 
Ҫӗнӗ чап пуҫланчӗ сан.

7

Эпӗ — калӑпсӑр машинӑн 
Пӗчӗкҫеҫҫӗ пӗр винтти. 
Мӗльюншар ман пек вӗтти. 
Анчах чунӗ — пысӑк ҫыннӑн,

Мӑн чунех .ҫав вӗтӗсен;
Вӑл калать, итле пӗлсен:
Эп — этем! Ак манӑн чинӑм.

Кӗвӗҫместӗп эпӗ: пултӑр 
Генерал та, маршал та.
Анчах манӑн пур ш алта 
Хамӑн тивӗҫ, эпӗ шутсӑр 
Мухтанатӑп унпалан:
Хут ҫине нимрен малтан 
Ман ята ҫыраҫҫӗ, вулӑр.

«Салтаксем-юлташӑмсем!»— тет 
Пур приказ та малтанах. 
Анланас пулать ӑна!
Ҫавӑнпа... мӗскер тес ӗнтӗ?— 
Хамӑн хӗсӗк окопра 
Эп генералах вара,
Ана пинӗн итлесен те.

Ман окоп сыхлать ыр-сыввӑн 
Генералӑн блиндажне,
Генерал — хӑй маршалне, 
Маршал, калӑпӑр, ҫӗршывӑн 
Чёрёкне те — Мускава.
Ну, Мускав мӗнне хӑвах 
Эс чухлан... Асту, ан ҫывӑр!

Мускавра, хӑть бомбӑлатӑр 
Ҫӗр ҫурса ӑна тӑшман,
Куҫ хупмасть Тӗпком ялан: 
Вӑл курать сан окопна та, 
Калаҫать ачупала,
Чӑннипе, ӑна пула 
Эс ҫын евӗр пурӑнатӑн.

Ак ӑҫта эс ҫывӑхартӑн,
«Пёчёк винт», ерипеле. 
Чим-ха, эс пыра-киле 
Кремльте черкке хӑпартӑн... 
Халлӗхе тӗнче шӑпи — 
Сталинград чӗри таппи 
Хускатать сана хаяррӑн.

8

«...Ҫапӑҫса ыран вилсен, 
Коммунист тесе хисеплӗр...» 
Ак ҫапла салтак кӗскен 
Тӑрмалать кӗрхи сивлек ҫӗр. 
Ак ҫаплах эп те иккен 
Ҫыртӑм, ниМӗн тӗлӗнмесӗр,
Эп — чӗлхе лаҫҫи, анчах 
Тупаймарӑм тек сӑмах.

Шурӑмпуҫӗ кӑвакарчӗ...
Кӑвак мар ҫав, хӗп-хӗрлех! 
Камӑн мӗн — асра ват карчӑк 
Аннемех пӗкӗрӗлет:
Яланах вӑл вӑранатчӗ 
Шурӑмпуҫӗне пӗрле.
Миҫе ҫаврӑнчӗ-ши кӗҫӗр 
Ҫӗрӗпе вӑл, тӗлӗрмесӗр?

Карласа ларать мӑян, 
Хытхура та йӳҫ шурарӑм.
Вӑл та час минӑпалан 
Кукшаланӗ лакӑм-лакӑм.
Чӗрӗ, сывӑ-ха паян,
Кунӑма тин ҫеҫ пуҫларӑм... 
Хӗвел тухрӗ ерипе,
Вӑл та тупӑ етри пек.

Ик тӗнче. Ик ҫул. Ик шухӑш, 
Икҫӗр утӑм хушшӑмӑр. 
Чӑмӑртанчӗ чун. Юн шухӑ. 
Мӑян айӗн шурӑмӑр,
Вилӗмӳ патне зс шу-ха!
Те минут, те ҫур ӗмӗр...
Вӑхӑт ҫитрӗ. Кӗҫ гранатӑн 
Ш артлатса ҫӗр ҫурӑлсассӑн...

Ку таран эп ҫак ҫӗре 
Кайӑк юнӗ те тӑкманччӗ. 
.„Пӗтрӗ пӗр чун тӗнчере, 
Ӗҫӗсемшӗн вӑл хупланчӗ: 
Аллине тӑсса пӗрре 
Кӗрт ҫине этем йӑванчӗ.
Тем ыйтас пек — куҫӗнче 
Ҫиҫрӗ хӗм юлашкинчен...

Чунӑм час лӑпланаймарӗ:
Шав кураттӑм ҫав ҫынна... 
Анчах чи малтан хӑй мар-и 
Вӑл хӑмсарнӑччӗ мана? 
Ӗмӗрхи саккун каларӗ:
Хӗҫе хирӗҫ — хӗҫ кӑна!
Тайма пуҫӑн вӑл килес-мӗн... 
Вырӑнпах выртса вилес-мӗн...

Кам пӗлет: тен, ҫав кунне 
Пуҫласа эп пӳлтӗм пулӗ 
Антӑхан тӑшман ҫулне.
Ҫав траншейӑри юн кӳлӗ,
Ҫав йӳҫ эрём — ӗмӗрне,
Тен, вӑл чикӗ пулса юлӗ: 
«Ырӑпа усал чикки»,—
Тейё пурнӑҫ кӗнеки.



Ҫӗнтерӳ юрри юрлатӑп. 
Тултарсамӑр куркӑра та 
Тӑкӑр кӑшт тутаниччен: 
Таврӑнманнине пуҫ тайӑр, 
Тӑприсем ҫӑмӑл пулайтӑр 
Ҫӗре кӗнӗ паттӑрсен!
Вӑрҫӑ пулчӗ урӑм-сурӑм,
Кам пӗлет: тен, эпӗ юлтӑм 
Ротӑран та пӗр-пӗччен...

Вӗлтӗр-вӗлтӗр-вӗлтӗр юр...
Ҫуна ҫук та — йӗлтёр пур,
Йӗлтӗр пур та, йӗрё ҫук-ха.
Ҫил ха'яр улать ялан,
Сылтӑмран, сулахайран.
Тыттарать вӑл вӑрттӑн ҫупкӑ. 
Кӑчӑр пулчӗ Дон хӗрри,
Леш енче тӑшман ҫарри,
Мӗн шутлать вӑл? Пӗл-ха, чуп-ха!

Лӑпкӑ Дон лӑпках та марччӗ: 
Кӗперне, асту, ан сарччё — 
Бомбӑлаҫҫӗ сарсанах.
Кимӗпе, асту, ан курӑн, 
Вӑйкӑнатӑн чикём-пуҫӑн: 
«Фердинанд» куҫлать сана.
Вӗрен ан тӑс эс шыв урлӑ:
Ку шывра шултра, тет, пулӑ, 
Тунсӑхлать вӑл тахҫанах...

Сармаллах-ҫке кӗперне!
Пӗрне ватёҫ, тепӗрне...
Тен, пӗр ҫиччӗмӗш ҫӗкленӗ. 
Тытмаллах-ҫке кимхӳри!

9

Пӗри путӗ, ну — тепри... 
Теприне, тен, Дон хёрхенӗ. 
Тӑсмаллах-ҫке вӗренне! 
Вуннӑш... ҫирӗммӗш... пӗрне, 
Тен, сӑнаймӗ шыв леш енӗ.

Малтанхи юр кӑпӑш, лайӑх, 
Вӑтӑр ҫын — пӗр вунӑ халӑх, 
Вунӑ халӑх — вун чӗлхе. 
Ӗнтӗркет туркмен пӑртакҫӑ, 
Ҫӗпӗрсем кӑш т тӑрӑхлаҫҫӗ: 
«Ку хӗлле-и?! Эх-хе-хе!.. 
Чимӗр-халӗ — шӑрӑх пулӗ!..» 
Шуе а антӑмӑр каҫкӳлӗм 
Шыв хӗрнех, пӗр вётлӗхе.

Ак, атьсемӗр, пулчӗ каҫ!
Пёр хушуччӗ: вил те каҫ! 
Юхрӗ кимӗ, юхрӗ сулӑ: 
Пӗрене, хӑма та шпал 
(Ан йӗпентӗр ҫеҫ пӑшал), 
П лащ-палатка, ҫатан-хулӑ... 
Лӑпкӑ Дон, сыхла ҫарна,— 
Каҫарсам леш ҫырана,
Кур — епле эпир хӑюллӑ!

Чи шултра хума вататпӑр, 
Кӗҫ — ракета, кӗҫ тата пӗр... 
Ы лхантармӑш  асамат!
Аҫа ҫапрӗ, ҫурӗ ҫумӑр... 
Лӑпкӑ Дон, ан ур, ан ҫухӑр, 
Чӗрене эс ан хӑрат...
Чӗрере ҫав каҫ, пӗлетӗп, 
Вуннӑ мар — ҫӗр чӗлхепе те 
Пӗр сӑмахчӗ: С т а л и н г р а д .  

Ҫавӑнта ман тапмалла 
Пур чӗлхеллӗ ҫарпала, 
Ҫав ятпа ҫӗкленчӗ халӑх. 
Ҫавӑнта ман ҫитмелле 
Асаппа та тертпеле, 
Сарлака, юлташ, каҫалӑк! 
Авалхи тус Атӑла —
,Цон халь алӑ памалла 
Емӗр-ӗмӗр асӑнмалӑх.

10

Юрлӑ, ҫумӑрлӑ та ҫиллӗ,
Куҫ уҫма ҫук сӑлпӑран. 
Каҫпала шӑнтать те вирлӗ — 
Витӗрех эс пӑрланан.
Пӗр хӗлхем ҫунать пӑр айӗн, 
Унпа ҫеҫ чӑтать ӗнсе:
Ш ӑл ҫыртса, упаленсе,
Ҫиле хирӗҫ, ҫиле майӑн 
Тӑшмансем патне йӑлмак 
Сӗтӗретӗн эс, салтак!

Виҫҫӗр пинӗн йӑлмакланчӗҫ, 
Лекрӗҫ пирӗн мӑйкӑҫа. 
Хӑтӑлма вӗсем хӑтланчӗҫ — 
Мӑйкӑҫ пӑврӗ хӗл каҫах... 
Мина айӗн, тупӑ хыҫҫӑн, 
Хӑш чухне туртса ҫуран, 
Ҫӗмрӗлсе юлсан хуран —
Чӗр кӗрпе ҫисе е выҫҫӑн, 
Кун-ҫӗрне манса йӑлтах, 
Тӑрмашатӑн эс, салтак!

I I

Манас ҫук кӑра январӗн 
Ҫилсӗр вуннӑмӗш ирне. 
Тинкерсе темскер тӑнларӗ 
Икӗ лагерь пӗр-пӗрне.
Ш ӑпчӗ пӗтӗм ҫутҫанталӑк,
Вӑл та тем тӑнланӑ пек. 
Анчах иртрӗ майӗпе 
Ультиматум панӑ талӑк. 
Вӑрӑм талӑк пулчӗ-ҫке! 
Нимӗҫе — питрех кӗске...

Парӑнмасть, тет, нимӗҫ имӗш. 
«Ю рӗ!»— терӗҫ салтаксем. 
«Ху ҫине тиентӗр, нимӗҫ, 
Ҫылӑху-сӑвапусем!..»
Пӗлӗте ҫурса, хӗвел кӗҫ 
Печӗ анӑҫ еннелле.
Хёвелпе пӗр мехелех 
Тупӑсем ҫӗре кисретрӗҫ.
Пулчӗ ахӑр самана 
Асӑнмалӑх тӑшмана!

* * *

Юрлӑп, терӗм, юррине те, 
Калӑп, терӗм, халапне. 
Ю рлаймарӑм ҫуррине те, 
Калаймарӑм чёрӗкне.
Камшӑн хаклӑ манӑн тертӗм? 
Пулнӑ-иртнӗ тахҫанах. 
Каппаймастӑп эп, анчах — 
Рядовой пулса сӳнтертӗм 
Сталинградӑн ҫулӑмне.
Мӗн хушас-ха кун ҫумне?

Салтака мӗн? Кӑмӑл тултӑр: 
Вӑрҫӑ парад мар, бал мар. 
Хӗллене кӑҫатӑ пултӑр, 
Ҫуллана — пӑртак юр-вар. 
Ҫуркунне чечек ҫурсассӑн, 
Формировкӑра-мӗнте 
Чӗрене темскер ӗнтет... 
Ешеркке сада тухсассӑн,
Ашӑ куҫ тӗлне лексен — 
Аван мар пек, именен...

Мӗн тӑвайӑн, мӗн калайӑн 
Килсӗр-йышсӑр ҫынсене?
Тав тӑватӑп эп ҫав майӑн 
Дон хӗрарӑмӗсене.
Тав тӑватӑп ӑшӑтнишӗн, 
Типӗтнишӗн тӑлана,
Пылшӑн, ҫушӑн... Яланах 
Тав тӑватӑп чи хаклишӗн: 
Кӑмӑла ҫӗклентерен 
Юратушӑн — чӗререн!

Юрату! Ҫав ялкӑшатчӗ 
Аслӑ ҫӗрӗн чӗринче:
Вӑрттӑн ӗмӗтлӗн пӑхатчӗ 
Хӗрача пек пӗринче, 
Тепринче — кӗтсе илетчӗ 
Тин ҫураҫнӑ сар хӗрле 
Е салтак арӑмӗлле,
Е ват карчӑк пек пиллетчӗ,
Е кулса йӑсла-йӑсла 
Тӗл пулатчӗ ачалла...
Ҫӗнтерӳ юрри вӗҫлетӗп. 
Тултарсамӑр куркӑра.
Эп паян пӗрне ҫӗклетӗп: 
Юратушӑн пултӑрах!

Юрату иртетчӗ мар-и 
Штык ҫинчи ҫеҫкепеле? 
Ш ӑнӑҫусӑр чӗр ҫилле 
Хӗртрӗ мар-и ун кӑварӗ? 
Пёр тупа туса вӑл шав 
Чуптумарӗ-и ялав?

Юрату ҫӗнтерчӗ мар-и?
Унӑн ҫутӑ куҫӗнчен 
Хура мур, этем хаярӗ 
Пӑхаймарӗ нумайччен. 
Юрату вӑл — ӗмӗр сывӑ, 
Вилӗме ҫӗнен телей,
Вӑл сӑваплӑ Мавзолей, 
Парӑнми Тӑван ҫӗршыв вӑл. 
Уншӑн эп курка ҫӗклем, 
Уншӑн юррӑмҫӑм, чӗрем!

ҪУЛЛАХИ КАҪ

В. к.
Шур пӗлӗтсем шӑваҫҫӗ анӑҫа — 
Пӗри пулать лаш а, тепри тӗве... 
Кун иртрӗ. Тӑрса юлчӗ манӑҫа 
Никамшӑн палӑрми пур вак-тӗвек.

Ялйышӑмсем ёҫлерӗҫ уй-хирте, 
Анне тӑрмашрё кил ӑшчиккипе: 
Эп кклнӗ хӑнана, вӑл хӗпӗртет 
Чун патӗнчи пӗр ӗмёт ҫитнӗ пек.

Ҫеремлӗ картишне ларать сӗтел, 
Сӗтел ҫине сар кӑкшӑм вырнаҫать. 
Хӳме ҫурӑкӗнчен каҫхи хӗвел 
Кӗрекене сентел тӗспе сӑрлать.

Эпир сӑра ӗҫетпӗр тав туса,
Эп кил-ҫурта сунатӑп перекет. 
Анчах ман урӑххи килет аса,
Куҫ умӗнче йӑлт урӑх кӗреке...
Анне сисет. Вара эп сан ҫинчен 
Ирӗксӗрех кала пуҫлап ӑна.
Ӗҫетёп те — куркамӑн тӗпӗнче 
Куратӑп санӑн тунсӑхлӑ сӑнна.

Эс — ман хӑймалакса йӳҫен сӑра,
Эс — ман тулли куркам, ман вӑй кӳрен! 
Санран килет телейӗм пурнӑҫра,
Чӗрем сана чӑнне калать, ёнен...

Пӳртҫи тӗлнех ак хыпрӗ Ҫич ҫӑлтӑр — 
Ӗҫсе ӳпӗнтерейнӗ алтӑр пек.
Ан тив, ҫаплах кунҫул та ҫутӑлтӑр,
Хур кайӑк Ҫулӗ пек ялтратӑр тек.

Шав тӑсӑлать-ха пирӗн калаҫу:
Тӳлек, уяр! Аҫтан халех выртан?
Умра икерчӗ, тӑвараллӑ ҫу,
Умра мухтавлӑ, ӗмӗрхи шӑрттан.

Вӑл, ахӑр, астӑвать Аттиллӑна,
Ӑна тутаннӑ Чингисхан, Тимур;
Хаяр Иван юратнӑ, тет, ӑна...
Шӑрттан! Ун хӑйӗн кунӗ-ҫулӗ пур.

Сып-сывӑ та сӗтеклӗ хальчченех,
Сыв пултӑр малашне те вӑл, эппин! 
Ҫӗршер ҫул витӗр ҫитнӗ кучченеҫ, 
Кӗрекерен вӑл тухмӗ паян тин...

Вӑрах пырать-ха пирӗн калаҫу. 
Таҫта пытанчӗ уйӑх ывӑси.
Эпир иксёмӗрех, никам та ҫук: 
Анне те эпӗ — каскӑн йӑх асси.

Ак Алтӑр ҫӑлтӑр та ҫавӑрӑнать, 
А тӑлалла тӑсать хӑй аврине. 
Тытсам эс, тусӑм, тытса чар ӑна, 
Астив савса сӗнен тав куркине.

276



Мӗнпе эс йӑпанатӑн-ши ҫак каҫ? 
Санран хыпар та ҫук, чиперӗмҫӗм! 
Кунти лӗп ҫил вӗҫсе ҫитсен кас-кас, 
Мана эс асӑнса илмерӗн-шим?

Епле пулсассӑн та, паян сана 
Пурйншӗн те чунтан эп тав тӑвап. 
Никам та мар — пёр эс, пёр эс кӑна 
Мана тытса ҫыртартӑн ҫак сӑвва.

АВТАНРАН АВТАНЧЧЕН

1

Кял-ҫурт илемӗ — сар автан 
Виҫ тапхӑр хыттӑн авӑтсан, 
Тӑратӑп ӑш ӑ ыйхӑран, 
П ӑхатӑп тӗксӗм кантӑкран.

Кӗреннӗн-саррӑн хыпӑнать 
Ир шуҫӑмӗ пӑртак тӑрсан. 
ӲСет, ӳсет, йӑмӑхланать; 
Унтан таҫтан, Анаткасран,

Пасарнӑ йывӑҫ леш енчен, 
Кусса тухать хӗвел ҫатми. 
Ш ӑнса пӑрланнӑ кӗленче 
Ы лттӑнланать ытарайми.

Тем евӗр йывӑҫсем ҫинче 
Нихҫан курман-илтмен чечек 
Эрешленет куҫ умӗнче 
Таҫти асамлӑ тӗнче пек.

Час, тулӑн-шалӑн ҫӳрӳпе, 
Нӳрт сивӗнет. Тухатӑп эп. 
Поэт хушса хӑварнӑ пек — 
Юман вутти ҫурса кёреп.

Туратлӑ, шӑн вутсыппине 
Ҫапсассӑн — пуртӑ ыткӑнать. 
Ҫапан, ҫапан ҫине-ҫине,
Хӗрсе ҫитен те — тыт кӑна!

Ҫырма ларсан ҫапла малтан: 
Перо шумасть, сӑмах витмест. 
Чуна ҫӗн ӗмӗт ҫутатсан —
Тытса кӑна пыратӑн эс.

Турпас сикет йӗри-тавра, 
Ҫуркамӗ — сӑвӑ йӗрки пек... 
Юман вутти кӑмакара,
Сӑвви — сӗтел ҫинче типет.

Тёпел кукри таврашӗнче 
Анне пӗрмай пӗшкӗнкелет. 
Куймак чашларӗ (икерче 
Ҫапла калаҫҫӗ пирӗнле).

Унтан сӗтел ҫине ларать 
Ҫутатнӑ сарӑ сӑмавар.
Кунта эпир тутарларах —
Чее ӗҫетпӗр шӗвӗ мар.

Вара, умри хыр туратне 
Тӗллетӗп те эп куҫпала,
Перо тытап вӗри алла...
Уҫатӑп сӑвӑ тетрадьне.

2

Кашлать хыр йывӑҫ... Юр купи 
Казбек тӳпи пек туйӑнать.
Ун урлӑ телефон юпи, 
И ӑмраллӑ Ӗнчӗ курӑнать.

Унта, юрпа пӑр айӗнче,
Эп ачаран таптанӑ йёр.
Тем анлӑш тинёс те Енче 
Тӑраймӗ-тӗр, тӑраймӗ-тӗр.

Унта ҫӳренӗ ман шӑпа 
Чӗркуҫ таран йӗм тавӑрса, 
Сапланӑ пушӑт алапа 
Вӑл пулӑ сӗрнӗ тӑрӑшса.

Ик-виҫӗ кӑртӑш  е мулюк 
Курсассӑн ҫӗтӗк алара — 
Унран паха телей Те ҫук,
Лаш а та кирлӗ мар вара.

Унта ҫу кунёнче ҫичшер 
Шыва эп кӗнӗ ҫулсерен.
Ҫӳҫ типнӗ-типменех ишсе, 
Чӑмса алхаснӑ тӗрлӗрен.

Тӑватӑ тинӗс тӑварне 
Ӳтпе астивнӗ хыҫҫӑн тин, 
Ҫырмам мӗнле илемлине 
Туятӑп эп паян туллин.

йӑм ри  те ҫавӑ, шывӗ те 
Ӗмӗртенхи тӑван илем.
Эпир хурсем кӗтнӗ тӗлте 
Ҫӗкленнӗ ферма витисем.

Каҫ-каҫ унта вар хӗррипе 
Пырать, тет, кашкӑр-кашаман. 
Путек-ҫатак макӑрнипе 
Ш ӑлне хӑйрать ҫав ҫӗрҫӑтман.

Анчах йӗри-тавра хӳме. 
йы тти вӗрме чарӑнсанах 
Сиксе тӑрать те — итлеме 
Тухать хуралҫӑ хӑвӑртрах.

Пӑш ал кӗрӗслетсе каять. 
Тукмак хӳре хӑтӑлайсан — 
Шӑши кӑварӗ пек ҫунать 
Ун выҫӑ куҫӗ аякран...

Унта сысни нӑриклетет,
Ӗни, пӑрушӗ сас парать. 
Ҫӗршывшӑн мул та перекет 
Колхоз ӗҫченӗ пуҫтарать.

Унтах, ҫав Ӗнчӗ хӗрринче, 
Арча пек чыслӑ мӑн ҫуртра, 
Эртеллӗ ӗҫӗн штабӗнче 
Эп пултӑм ҫакӑ вӑхӑтра.

Пӑхатӑп пӗр стени ҫине — 
Куратӑп Иванов сӑнне, 
Пӑхатӑп эпӗ теприне — 
Тукай тухать ак куҫ умне.

Пӗр тантӑш чаплӑ поэтсем, 
Хальхи ял пуҫӗсемпеле, 
Авалхине ҫӗре чиксе,
Канаш тӑваҫҫӗ-мӗн пӗрле.

3

Кашлать-ха хыр. Эп ҫыркаларӑм. 
Харам пулман автан сасси.
Ӗҫ — ман телейӗм. Манӑн парӑм — 
Ялан чӑнне кӑтартасси.

281



Чӑнни йӑлтах уявлӑ мар-ха: 
Пайтах пӳрт ҫийӗ улӑмран, 
Тӑхӑнаймастпӑр пурте бархат, 
Шӗшле те музее паман.

Анчах ҫав ҫинчӗк улӑм витӗр 
Йӑлт урӑх пурӑнӑҫ тапать. 
Урамёсен ятне ҫеҫ илӗр —
Унта та вӗр-ҫӗнӗ шӑпа.

Ак пирӗн кас. Темле салхуллӑн 
Янратчё: «Хыҫалти урам».
Халь, ун патне ҫывӑхаруҫӑн,
Эс Пушкинӑн ятне куран.

Ҫаплах: пӗрремӗш ҫ-ӗнӗ пӳртӗн 
Кӗтессине, хӑма ҫапсах,
Поэт ятне ҫырса сӑн кӳртнё 
Таҫти ял хӗрринчи касса.

Пыран-пыратӑн та куратӑн:
Е телефон юпи ларать,
Е радио кашти — Мускавӑн 
Хумне тытасшӑн кармашать...

Ҫӑпатаҫи те урӑхланнӑ: 
Шӗшлӗпеле чавалансах 
Лӑрать-ларать те, хӑй хутланӑ 
Балкан ҫинчен хушать сӑмах.

«...Ак пирӗн ҫиччӗмӗш ноябрь, 
Пур халӑхпа чысланӑ кун. 
П ӑлхарӑн — тӑххӑрмӗш сентябрь, 
Ҫав кун патши тӗп пулчӗ ун.

Хам пултӑм Софире, хам куртӑм, 
Тет ват салтак кӳршисене.—

Аван ҫынсем. Вёсен те туртӑм —
Раҫҫей енне, Мускав енне...»

Ҫапла йӑли тухман тум айён 
Ҫӗнни ӳссе аталанать,
Уссе ҫитсессӗн вӑл — хӑй майӗн 
Ҫӗнетӗ пирӗн йӑлана.

Мирте Мирун пур тенӗ евӗр,
Ялта Якку пур тенӗ пек,
Ҫӗн кӗреке те (сискелетпӗр!)
Лекет кивкирӗк тӗлӗпе.

Хӑш чух эпир ютла пуплетпӗр, 
Асаттесен йӑлипеле:
«Ку — хамӑн, ку — ман мар»,— теетпӗр, 
А пирӗн «хамрӑн» темелле.

Хӑш чух пӗр шухӑш ҫеҫ: кун ирттӗр. 
Ӗҫрен васкатпӑр килелле.
Хӑш чух бригадир мар — ҫур литр 
Шута илет ӗҫе-хӗле.

Калаҫҫӗ: вӑрҫӑ пулчӗ, теҫҫӗ.
Хӑш чух килте ларнисемех 
Ҫав анлӑ кӗҫҫепе витеҫҫӗ 
Вӑтанӑҫсӑр сӑмсисене.

Анчах ҫав вӑрҫӑн чӑн салтакӗ 
Пит ытлашши сӑмахсӑрах,
Хӑрах куҫпа пулин те, акӑ,
Ял тытӑмне тытса тӑрать.

Вӑлах, пӗр ватӑ ҫын каларӗш,
«Ялти коммунистсен асли».
Ҫавсем ҫинче колхоз маларӗш,
Ун пархатарлӑ пуласси.

283



Ҫавсем, фронта васканӑ евӗр, 
Пусаҫҫӗ анлӑн, сарлака,
Ҫӳлтен хушассине кӗтмесӗр 
Юсаҫҫӗ пӗтӗм шӑйрӑка.

4

Хӗрсе кашлать ват хыр... Хӗреҫҫӗ 
Пуҫри хускалнӑ шухӑшсем. 
Сӑввӑмсене пырса кӗреҫҫӗ 
Тӗрлӗ ш ӑпаллӑ ялйышсем.

Ав ӗнерхи танкист. Пёлетӗп:
Яра куна вӑл хуп-хура,
Выртать ӳпне те, месерле те — 
Сиплет аманнӑ трактора.

Совет разведчикӗ ав халӗ 
Сӳсмен ҫӗлет, йӗвен йӗслет.
Кӑкри ҫинче Берлин медалӗ 
Хуллен кӑна чӗтренкелет.

Ав харсӑр санитарка пулнӑ 
Чипер пике больницӑра.
Вӑл гимнастёркӑсӑр,— шур тумлӑ, 
Хӗреслӗ тутӑрлӑ сестра.

Ҫартан килейнӗ хӗр сасартӑк 
Сасси пурне сисет иккен: 
М ускавалла уҫасшӑн алӑк,
Пуплет вӑл Барсова ҫинчен.

Хӑй халлӗхе, клубра каҫ-каҫӑн 
Аккордеон тӑсса ярсан, 
Янраттарать те кассӑн-кассӑн,— 
Хӗллех чечек те ш&пчӑк сан!

Унтан вӑл тантӑшне чӗнет те: 
♦Подгорный!» — тет купӑсҫине. 
Вара ҫав кӗвӗпе ӗнтеҫҫӗ 
Хӑюллӑ вырӑс ташшине.

Вӗсгм Европа ҫӗрне виҫнӗ: 
Румынии саплӑк анисем, 
Германии сарӑ хӑйӑр витнӗ 
Уй-хирӗ, Вена ращисем —

Йӑлт юлнӑ ассенче. Анчах та 
Ҫак пӗчӗк шывлӑ Сиктёрмех 
Вӗсемшӗн ӗнчӗ те, ахах та, 
Ытарайми ӗмӗрлёхех.

Вӗсем пӗлеҫҫӗ: ҫакӑ ялӑн 
Ирхи кӑвак тётёмӗсем 
Мёнпур Тӑван ҫӗршыв сывланӑн 
Мӑкӑрланаҫҫӗ ҫёкленсе.

Вӗсем пёлеҫҫӗ: ҫак уй-хирӗн 
Йӑрансӑр-йӗрсёр курнӑҫӗ — 
Татти-сыпписӗр пурнӑҫ пирӗн, 
Тӑван ҫӗршывӑн пурнӑҫё.

Вӗсем пӗлеҫҫӗ: ватӑ Улӑп 
Тӗми ҫинчи хурал юпа 
♦ Ялан ҫӗршывӑн сыхӗ пулӑп!» — 
Тесе кунта тӑвать тупа. .

5

Ак иртнё кун та. Хыр кашлать. 
Хӑҫантанпа ӑна паллап эп!
Ун айӗн чарӑнми юхать 
Асаттесен юмах-халапӗ.

Хӑш каҫ унта темле мулсем 
Иеленсе ҫунаҫҫӗ, тетчӗҫ.
Кӗреҫепе вара ҫынсем 
Чи ҫур ҫӗр тӗлӗнче йӗрлетчӗҫ.

Хӑш чух ҫав хыр тавра хӗрсем 
Уяв калаҫҫӗ сассӑр, тетчӗҫ.
«Вӗсем — хӗр халлӗн вилнисем»,— 
Тесе пире ӗнентеретчӗҫ...

Кашлать, каш лать хыр тӗрлӗрен... 
Эпир вучах чёртсе яратпӑр.
Кӑварӗ шӑранса ҫитсен,
Ш ала паранкӑ кустаратпӑр.

Тӑвар сапса, уйран сыпса,
Ҫиетпӗр «тӑлӑплӑ паранкӑ». 
Хӑюсӑр лампа мӑчлатса 
Сӳпи-сӳнми сывлать аран кӑшт.

Анчах улт-ҫичӗ ҫухрӑмра 
Электӑр тенӗ ҫутӑ пур, тет.
Ӑна ҫак пилӗкҫуллӑхра 
Эгхир ялта курасшӑн пурте.

Ҫав ӗмӗт ҫитнӗн ҫывӑха 
«Чӗпкуҫӗпех» сӑмах йӗрлетӗп. 
Урамалла пӑха-пӑха,
Ыранхине курса ӗҫлетӗп.

6

Каш лать ик юплӗ кукӑр хыр.
Ҫил ҫурҫӗртен вӗрет хаяррӑн. 
Ыран каллех юр хыр та хыр — 
Черетлё физкультура манӑн.

Ак кутсӑр-пуҫсӑр вӗҫтерет...
Хӑй кӑмаки ҫинче ӗшеннӗн 
Анне* пӑртак ӳсӗркелет,
Мӑрье улать такам хӗненӗн.

Аманнӑ, ҫӗмрӗлнӗ ура 
Вӑрҫа-харҫа асилтересшӗн — 
Сурать, пӗр вёҫӗмсӗр сурать,
Ниҫта кайса кӗре пёлместӗн.

Анчах, хӑй ҫутине кура,
Сержант килсе кӗрет каҫкӳлӗм, 
Хам пек тӳлек, хам пек хура,
Хам пек аманнӑ ҫын, ман кӳршӗм.

Вара, вӑл ҫӑлтӑр йӗрӗллӗ 
Мулаххайне хывса хурсассӑн, 
Пуҫлатпӑр хамӑр евӗрлӗ 
-Салтак тамашине пӑртакҫӑн.

«Пантера», «Фауст» сӑмахсем 
Аса илет хастарлӑ снайпер. 
Курман этемсене кичем,
Эпир — асӑнсанах чухлатпӑр.

Вӑл перчеткеллӗ аллине 
Мӑйран кӑкарнине сӑнап та — 
Манап ура ыратнине:
Ӑна, тен, ман пек мар асап-тӑр.'

Эпир чӗнместпӗр ун ҫинчен,
Щав малаллах ӗмӗтленетпӗр. 
Емӗтленни ҫитеймесен,
Тепри ҫитерессе пӗлетпӗр.

7

Хыр шав кашлать. Ман патӑма 
Кӗрсе ларать хисеплӗ ватӑ. 
Питтӑпайран пуҫлать сӑмах 
Манпа ҫав ҫын кирек хӑҫан та.

Тулти ҫил юррипе пӗрле 
Янрать ун ылтӑн пек сӑмахӗ.
Ҫак таврари Шелепилле 
Ана куратӑп яланах эп.

Мӗн чухлӗ мул ҫав ватӑра!
Мӗнле вӑл хаклӑ та, паха та! 
Сӑхап, сӑхатӑп эп вара,
Ҫӗр ҫумӑр сӑхнӑ пек сӑхатӑп.

Эпир калаҫнӑ хушӑра 
Пырса кӗрет пӗр шкул ачи.
Мана хӑй тетрадьне парать 
Ҫав саккӑрмӗш класс сӑвӑҫи.

Саспах вулатӑп сӑввине. 
Хӑюсӑрскер, пуҫне чикет те, 
Ҫӗлӗкӗпе хуплать питне:
«Кайран чӑрманӑр-ха, ҫитет»,— тет.

Вара эпир унпа пӗрле 
Ямбне-мӗнне виҫсе пӑхатпӑр.
♦ Пӗри сӳнсен,тепри кирлех»,—
Тесе пӑртак шӳт тукалатпӑр.

ҪУР УҪй сас йӗрки ҫинчен 
Пуплетпӗр самаях чиперрӗн...
Ҫав икё ӳсӗм хушшинче 
Хама эп туйӑнап кӗперрӗн.

Юхан кунҫул кисретнӗҫем 
Ан тив.пӗрре сӑвайӑм вантӑр, 
Эсир, каҫса ӗлкӗрнисем,
«Сыв пултӑр пурӑнӑҫ!» янратӑр.

Поэмӑмсем — сайра юпа, 
Сӑвви-хӑми те пит сайра пек. 
Анчах ан манӑрччӗ: юнпа 
Цементласа ӑна сарап эп.

Пёлетёп пуринчен малтан: 
Кёперём чёнтёрлё пулмарё, 
Анчах ун урлӑ каҫакан 
Курманнине курма пултарё.

г
Лере, малта, чечен ҫыран,
Малта вӑл чёнтёрлё-чечеклё 
Ванми кёпер: тӳпе таран,
Хёвел таран сире вӑл ҫӗклӗ.

Эпир хӗне ҫӗнтернӗрен —
Сав чёрё асамат кёперё —
Ҫёр пин эрешлё тёрёрен 
Ҫеҫке те ҫимӗҫ ҫитӗнтерӗ.

Унта та пёлӗҫ чӑвашла:
Вӑл ҫывӑх. Пулӑр хатӗр, хапӑл. 
«Ҫулҫи ҫупать, улми ташлать* 
Тени пулсассӑн — ҫавӑнта вӑл.

Эп хунӑ каштасем ҫине 
Хӑюллӑн пусӑр, каҫӑр урлӑ. 
Вара эп халь юрланине 
Ҫӗклентерсе туйри пек юрлӑр.

8

Хыр шав кашлать. Пӳрт-ҫурт, хуралтӑ 
Хуралчӗ. Вӑхӑт ҫывӑрма.
Инҫе Ш упашкара куратӑп,
Куратӑп ҫывӑх ҫыннӑма.

Хам ӑш ӑмра ӑна калатӑп 
Хальччен тухман сӑмахсене. 
Ы тараймасӑр ыталатӑп,
Тасалӑх, ҫӑмӑллӑх сӗнеп.

Атя, атя манпа пӗрле теп,
Ҫӳлтен ҫӳле, малтан мала.
Эп санӑн суранна тӳрлетӗп,
Манне эс сиплӗн хупала.

Хупа кӑна! Тумлам илсессён,
Эс тинӗс тавӑр халӑхна.
Тасалтӑр, ҫӑвӑнтӑр тирпейлӗн 
Унта вӑл, тав туса сана.

Ҫӳлтен ҫӳле! Хыпса ҫунсан та — 
Чи ҫӳллӗ тӳпере сӳнер.
Сан ҫуттупа тепри хускантӑр — 
Тата паха, тата чипер.

Малтан мала! Ирхи хёвелӗн 
Мал енченех-ҫке тухасси...
Хыр кашламасть. Сём каҫ шӗвелнӗ. 
Тулта каллех — автан сасси.

1948





* * *

Ш упашкара ҫитсе пыруҫӑн 
Тинкертӗм тӑрӑ Атӑла:
Сана асилтӗм, чакӑр куҫӑм, 
Санпа ҫӗклерӗм кӑмӑла.

Силлерӗ-ҫке пире шӑпамӑр, 
Силлерӗ Атӑл хумӗ пек. 
Салантӑмӑр та пухӑнатпӑр 
Чун патӗнчи ӗмӗтсемпе.

Вёҫет ман шухӑш Атӑл урлӑ, 
Ҫумма хушайӑттӑм ҫунат! 
Паян кампа ларса эп юрлӑп? 
Чӗрем пӗр саншӑн ҫеҫ ҫунать.

1945

* * *

Чечек ҫуратчӗ ҫуркунне, 
Юрлатчӗ кайӑк юрӑ.
Мана савнийӗм ун чухне 
Пӗрремӗш хут чуптурӗ.

Сасартӑк улшӑнчӗ тӗнче: 
Ялтрать вӑл асаматлӑн; 
Ҫиҫет, вылять куҫ умӗнче 
Йӑлт симӗссӗн-кӑваккӑн.

Кӗвёҫнӗ пек ман куҫӑмран 
Чечек пӑхса сӑнарӗ.
Пыл хурчӗ хӑй ҫине ларсан, 
Чечек вара... пӑхмарӗ.

1945

* * *

Мӗскер, мӗскер эс ман куҫран 
Чӗнмесӗр тинкерсе пӑхатӑн? 
Мӗскер курасшӑн ӑнсӑртран 
Куҫ хӳрипе сӑнатӑн?
Ҫавах эп, шан! Ҫавах эп, шан! 
Елӗкхиллех эп санӑн.

Мӗскер, мӗскер эс кулянан, 
Сисмесӗрех сывлатӑн ассӑн?
Е пысӑк хурлӑх курнӑран 
Савӑнӑҫна шанмастӑн?
Ҫавах эп, шан! Ҫавах эп, шан! 
Елӗкхиллех эп санӑн.

1945

*  *  *

Ах, эп курсаттӑм мӑшӑр куҫ — 
Хура та мар, кӑвак та марччӗ. 
Мӗскер-ши ку, мӗскер-ши ку? — 
Пӗрре пӑхсах вӑл пӑхӑнтарчӗ.

Ытараймастӑп эп ӑна,
Кӑмӑлӑмра та ҫав кӑна.

Сӑхлантарать те илӗртет, 
Кӳлештерет те шантарать вӑл. 
Лӑплантарать те тилмӗртет,
Ҫут тӗнчене йӑлт мантарать вӑл.

Ытараймастӑп эп ӑна,
Кӑмӑлӑмра та ҫав кӑна.

Хӑш чух ачаш, хӑш чух хаяр, 
Хӑш чух тӳлек, хӑш чух кӑварлӑ; 
Хура та мар, кӑвак та мар — 
Юратупа вӑл пӗр еӑнарлӑ.

Ытараймастӑп эп ӑна,
Кӑмӑлӑмра та ҫав кӑна.

1945

* * *

А тӑлтан тухать ҫур уйӑх 
П арас евӗр карӑнса.
Час кураймӑп сана урӑх, 
Час манаймӑп парӑса.

Сывӑ пул, сӑпайлӑ пул, 
Тутӑр тыт та алӑ сул!

Хум ҫӗклерӗ, хум силлерӗ 
Манӑн пӗчӗкҫӗ кимме. 
Куҫна ан шӑл эс, чиперӗм, 
Эп каймастӑп-ҫке вилме.

Сывӑ пул, сӑпайлӑ пул, 
Тутӑр тыт та алӑ сул!

И ӑлӑмра ем-ешӗл улӑх, 
Ҫутӑ-ҫутӑ кӳлӗсем.
Киммӗм тавӑрӑнӗ тулӑх,
Эс мана кӗте пӗлсен...

Сывӑ пул, сӑпайлӑ пул, 
Тутӑр тыт та алӑ сул!

1946

* * *

Курсам, мӗнле илемлӗ Атӑл!
Уҫ кантӑкна, уҫ кантӑкна.
Ман юррӑма пулсам эс хапӑл — 
Самант кӑна, самант кӑна...

Уҫ кантӑкна!

Итле, мӗнле тӳлек шыв анӗ:
Пёр хум та ҫук, пёр хум та ҫук. 
Ман кӑмӑлӑм хӑҫан лӑпланӗ? 
Лӑпланас ҫук вӑл сансӑр чух, 

Лӑпланас ҫук.

Шыва кӗрет чипер хӗр-уйӑх,
Сар ҫивтине вӑл сапалать.
Ман чунӑмра пӗр ҫутӑ хурлӑх: 
Ялан пуласчӗ санпала,

Ялан ҫапла.

Пире пиллет пур ҫутҫанталӑк.
Уҫ кантӑкна, уҫ кантӑкна.
Ҫак юррӑм юлтӑр асӑнмалӑх — 
Сана кӑна, сана кӑна...

Уҫ кантӑкна!

1946

* * *

Ш упашкар ҫӑкисем ҫеҫкере, 
Урамра пыл шӑрши, пыл шӑрши. 
Ман курасчӗ сана кёҫӗрех, 
Пахчана пымӑн-ши, пымӑн-ши?

Пахчара улах мар-ҫке тесе, 
Пӗрӗнсессӗн хура куҫ харши, 
Манӑн пӗчӗк кимме ӗненсе 
й ӑлӑм а каҫмӑн-ши, каҫмӑн-ши?

Ш ӑпчӑксем юрлама пуҫласан, 
Атӑл тӑрӑх каять ши те ши. 
Саварах ҫавӑрса юрласан,
Ман сасса илтмӗн-ши, илтмён-ши?

Ш упашкар ҫӑкисем ҫеҫкере, 
Ҫеҫкере пӗтӗм аслӑ ҫӗршыв. 
Юратасшӑн ҫунсассӑн чӗре,
Мӗнле шыв сапӑр-ши? Сапӑр-ши?

1951

* * *

Чӗкеҫсем ҫӳлте вӗҫеҫҫӗ,
Яр уҫатӑп кантӑка.
Вӗҫрӗ кӗчӗ пӗр чӗкеҫӗ,
Чӗртрӗ манӑн шанчӑка.

Эреветлӗ те теветлӗ — 
Ачаран астунӑ пек. 
Чӗвӗл-чӗвӗл чӗвӗлтетрӗ 
Хӑйӗн ҫепӗҫ чӗлхипе.

Виҫҫӗ ҫаврӑнчӗ те тухрӗ,
Уҫӑ юлчё чӳрече.
Тав юрри хавассӑн юхрё 
Янкӑр пёлӗт айӗнче.

Манӑн чунӑм ҫунатланчӗ, 
Тем ҫӗклерӗ кӑмӑла.
Чӗкеҫ пек вӗҫет ман шанчӑк 
Ҫӳлелле те малалла.

1952

299



* * *

П ӑлтӑра шӑналӑк карнӑ 
Шӑнасем аптратасран. 
Тӳшекне хӑпартса сарнӑ, 
Минтерсем — мачча таран.

Кирлӗ мар мана минтерӗ, 
Сӑхланмастӑп тӳшеке,
Ма тесен сӑмах чӗнмерӗ 
Эп пуплес текен пике.

Юрӗ, юрӗ, ӑшхыптармӑш, 
Ҫаплалла иккен телей.
Час ӑсанӑп акӑш-макӑш  
Атӑлпа эп вирелле.

Урӑха чӗрем иленмӗ... 
Тавтапуҫ, ытарлӑ куҫ,
Ик кун ҫурӑлӑх илемлӗ 
Асапушӑн тавтапуҫ!

1950

* * *

Ман ҫук юратнӑ вӑхӑтӑм: 
Хӗлле, ҫулла е кӗркунне — 
Пурне те эп тав тӑвӑттӑм,— 
Хастарлӑх кӳтӗр ҫын чунне. 
Тӑман, хӗвел, йӗпе-сапа — 
Пӗрне те ман ӳпкевӗм ҫук. 
Мӗскер ҫитмест мана ку чух? 
Санпа пуласчӗ ман. Санпа.

1955



ТАНГО

Кӗл-чечек аллейӗ, 
Кёл-чечек аллейӗ...
Ман телейӗм мар ҫав,— 
Ют ҫынсен телейӗ.

Ман телейӗм пурччё, 
А якра вӑл юлчӗ,
Чӗрене шар ҫурчё: 
Ш ӑнӑҫайми пулчӗ.

Эп ӳпкелеместӗп, 
Тилмӗрсе йӗместӗп.
Хам куррине, тусӑм,
Ан курсамччӗ эс, теп.

Кӗл-чечек аллейӗ, 
Кӗл-чечек аллейӗ..,
Ман телейӗм мар ку,— 
Ыттисен телейӗ.

Ярӑнать ӑш ҫумӑр — 
Пӗлӗтӗн куҫҫулӗ.
Мана айӑп тумӑр:
Ман пенни тем чухлӗ.

Ярӑн, ҫумӑр, ярӑн,
Сад пахчи, шӑварӑн. 
Ешӗл йывӑҫ-курӑк 
Сарӑлтӑр катмаррӑн.

Кӗл-чечек ӑллейӗ, 
Кӗл-чечек аллейӗ... 
Ман телей пулмин те, 
Пур такам телейӗ...

1956. Бухарест



* * *

Ҫаплах усратӑп ӑшӑмра 
Сан илӗртен сӑнна,
Сӗтел ҫинчи сар кӑкшӑмра 
Чечек усранӑнах.

Ш ан: хухмӗ ҫав чечек типсе 
Сар кӑкшӑм ваниччен. 
Вансассӑн... лартчӑр ыттисем: 
Чечекӗ пит чечен!
1957





ПОЭЗИ СИПЛӖ Ҫ И Л Ӗ

Пин-пин Ивановран пӗри.
Иван-и, Ян-и, Джон-и, Ж ан-и — 
Пӗр пек вёсен тӗп тымарри, 
Чӑваш  — хӑйле ятнех вӑл шаннӑ.

Нарспи, Сетнер те Тӑхтаман — 
Мӗнле тӗлӗнмелле янранӑ!
Поэт ҫавна ытарайман,
Вӑл наци сӑпатне шыранӑ.

Итапайсем иванланни 
Час акӑ икҫӗр ҫул та иртӗ.
Кунта, тен, пулӗ аванни,
Кунта, тен, пулӗ начарри те.

Кам мӗн шырать — ҫавна тупать. 
Историҫӗн ун хӑйӗн ӗҫӗ:
Чикӗлесе лартас юпа,
Ак ку — пуҫламӑшӗ, ку — вӗҫӗ...

Ҫырман чӑваш историне 
Уҫса хупмашкӑн кам пултарӗ?

Вӑл ҫырӑнӗ-ха малашне:
Паисийсӗр* пулман Болгари.
Вӑл ҫырӑнӗ-ха чӑвашла,
Чӗлхемӗр ҫӗклӗ-ха ӑна та.
Каҫса кайса вуламалла 
Вӑл ҫырӑнӗ тесе шанатӑп.

Паян эп, халӑх сӑвӑҫи,
Нимле чикке те уямасӑр,
Поэзи тӑтӑш ҫавраҫил 
Ҫӗкленине туятӑп ахӑр.

Ҫав ҫил чун-чӗрене вӗрет 
Пур нишлӗхрен те сыватасшӑн,
Вӗрет те витӗр витерет 
Хаяррӑн, ҫепӗҫҫӗн, ачашшӑн.

Ҫӳҫентерет те тепӗр чух,
Пӑртак иментерсе те илӗ.
Вӑл вӗрнине сисмесӗр ҫук,
Тавах, поэзи сиплӗ ҫилӗ!

Ы лмашӑнать тӳре-шара,
Саманасем ылмашӑнаҫҫӗ,—
Ҫынсем ҫаплах е Пушкинра,
Е Шекспирта ӑс-хал шыраҫҫӗ.

Чӑн-чӑн илем — ӗмӗрлӗхех,
Ана туртаймӑн урлӑ-пирлӗ.
Хӗвел пек, шыв пек, сывлӑш пек 
Этем чунне ялан вӑл кирлӗ.

...йӑлтах пурӑнмаллискерсем:
Тукай е марисен Чавайнӗ,

* Паисий Хилендарский (1722— 1798) — пӑлхарсен малтанхи
историҫи.

Е хамӑр Кӗҫтенттин тесен...
Комета пек ҫунайса кайнӑ.
Пит ватӑ халӑхсем эпир,
Ҫав вӑхӑтрах — мӗнле-ха ҫамрӑк! 
Культура кил-ҫуртне пӗр ир 
Яр уҫрӑмӑр, тӗртсе, мӑн алӑк.

Ҫав ир — Нева кӑвак ҫути,
Ҫав и р — «Аврора» шурӑмпуҫӗ.
Ак Смольнӑйри пӗр ҫын утти 
Мана халь илтӗннӗ пек пулчӗ...

Вӑл курнӑ витӗр куҫӗпе 
Кунҫулӑн тинӗсне пӗр харӑс:
Унта таса поэзи пек
Таҫта пёччӗн ҫул тытнӑ парӑс.

Ҫав парӑс Лермонтовӑн та,
Ыттин те хумсемпе кӗрмешнӗ.
Ҫав парӑссем ҫил-тӑвӑлта 
Пӗр революцие пӗрлешнӗ.

Пӗчченлӗх, харпӑрлӑх тӗнчи 
Пӗтсе пырать, пурнаймӑн уйрӑм, 
Поэзи — халӑх чунӗнчи 
Чи хаклӑ мул, чи ырӑ туйӑм.

Анчах та халӑх вӑл — ҫ ы н с е м ,
Вӑл кворум мар — хисепшӗн, шутшӑн. 
Эс кашнине ятран чӗнсем,
Чи йывӑр ун ӗҫне эс хутшӑн.

Ҫапах, поэт, пин ҫулхиллех 
Сӗтелӳнтен эс хӑпаймастӑн:
Ларатӑн шуҫӑм ҫуттиллех,
Бригадӑн сӑвӑ ҫыраймастӑн.

Мухтав ҫав харсӑр пӗччене!
Ҫук референчӗ, секретарӗ,
Ҫук ассистенчӗ... Тӗнчене 
Пӗччен хӑй сассине вӑл парӗ.

Тупман сӑмахӑн асапне 
Никам ҫине те вӑл хураймӗ.
Сӗтелӗ хушшинчен ӳпне 
Йӑваниччен вӑл лӑш кураймӗ.

Мухтав та чыс! Ахаллӗн мар 
Ун ырӑ ячӗ — п у л  т а р у  ҫӑ.
Ӑна, ялан хавхаланма,
Йӗри-тавра ҫул пултӑр уҫӑ.

Хамран килсен — ун пеккине 
Эп парӑттӑм транзит яланлӑх: 
Ҫӳре, итле ҫӗр кӗввине,
Санпа пуять ҫак ҫутҫанталӑк.

Ҫӳре, сан ӗмӗрӳ кӗске,
Нумайӗш хӗрӗхе ҫитмеҫҫӗ.
Ҫӳре, васка! Пӗлетӗн-ҫке:
Нумайӗш вӑтӑртан иртмеҫҫӗ.

Хӗвел патне вӗҫен Икар 
Хӗвел хурри пулсан, мӑнтарӑн, 
Поэт шӑпи ун евӗр мар:
Ш алтан ҫунать вӑл шӗл-кӑваррӑн.

Ҫапла ёҫленӗ аслисем.
Сан пур пулсан талант тивлечӗ, 
Ҫакна ялан асна илсем,
Ыран килес чӑваш поэчё!

1965

АВАН-И, ПУШКИН!

... Пире хирӗҫ сулӑ ҫине туса 
лартнӑ вилӗм таканӗ юхса 
анать-мӗн, ун урлавӗ ҫинче 
виҫҫӗн ҫакӑнса пыраҫҫӗ... Тул- 
ли уйӑх ҫав мӗскӗнсен сӑнсӑр- 
ланнӑ пичӗсене ҫутатать. Вё- 
еенчен пӗри ватӑ чӑвашчё.

А. Пушкин
1

Ҫав ҫул пире ун вилӗмсӗр сӑмахӗ 
Ҫитсе ҫӗклерӗ Атӑл хумӗ пек... 
Ялтан яла, ытти ӗҫе мансах, эп 
«Онегинпа» ҫӳреп, чӑвашлипе.

Кӗркуннехи тумхах пытанайман-ха, 
Ҫуран тӑман чупать ҫул хыттипе; 
Автомобиль айне пулать айван хӑй, 
Хӑй чӑрсӑр — ш алт ие путекё пек.

Вӗрет-сурать, асать арҫурилле те, 
Слюда ҫумне те ҫыпӑҫса виртлет... 
Ҫилпе такамӑн юррине илтетӗп, 
Таҫтан пӗччен шӑнкрав сасси ҫитет.

Таҫта сӗм пурнӑҫ кӗрчӗ-юрӗ тӑрӑх, 
Ҫил-тӑвӑл витӗр пӗр кӳме пырать. 
Хӑй ҫӗрӗнче те тыткӑнри пек тӑлӑх 
Пёр ҫын унта кун-каҫӑн ҫул тытать.

3 1 0



Пӗччен! Лаша таврашӗ те — жандармӑн 
Аксельбантне ӑна асилтерет.
Сӗм пӗлӗте пин хулӑпа ҫаптарнӑн 
Ҫаралнӑ шурӑ хурӑн шилетет.

Сив ҫӑлтӑрсем ҫине пӑхать вӑл халӗ, 
Хуркайӑк Ҫулӗ сассӑр йыхӑрать...
Телей ҫуках! Анчах та ирӗк, канлӗх!.. 
Кала-ха ун ҫинчен эс хытӑрах!..

Ҫӳлти хура юнеем, патша, Булгарин... 
Куҫ шуррисем вӗлтлетрӗҫ вирелле. 
Янаххине ун тӑлӑпӗ хупларӗ,
Пасарнӑ бакенбарчӗ ирӗлет.

Тӗнкӗлтетет пӗр ҫемлӗ шӑнкӑравӗ,
Чуна тивеҫҫӗ ямшӑк юррисем.
Чӗрме тупан сасси, ут тулхӑравӗ,
Ула юпаллӑ ҫухрӑмсем... Кичем!

2

Тин тунӑ уйӑх ылтӑн пулӑ евӗр 
Чӑмать сайралнӑ пӗлӗт хушшипе:
Пӗр пуҫёпе тухать вӑл, именмесӗр,
Пӗр хӳрипе ҫапать юмахри пек.

Ӑҫта кӳме? Шоферӑм кулса ячӗ,
Унпа кӑна-ши эп? Ҫук: пур тепри. 
Портфелӗмре ун кӗнеки, ун ячё,
Хӑй — ҫуммӑнах, ҫап-ҫамрӑк та вӗри.

Аван-и, Пушкин! — Ӑшӑ-и, ҫемҫе-и 
Ҫак ГАЗ минтерӗ ҫийӗнче сана? 
Каласшӑнччӗ пӗр юрату ҫинчен эп,
Ман чёрене хӗсет вӑл тахҫанах.

Пайтах пулать... Вӑййа эп пит ерместём, 
Сӑмах та вакламастӑмччӗ питех...
Кӑтра ача, ман патӑма кӗрсеттӗн, 
Паллаш рӑмӑр сӗм хӑйӑ ҫутипех...

Кӗрхи каҫсем вӑрах вара, чӗнмесӗр, 
Чавсаланса лараттӑмӑр ун чух.
Сисеттӗм эп: ҫунат ӳстернӗ евӗр 
Кӑтӑкланса ман ырататчӗ чун.

Сан вӗлтӗрен уки пек ҫӳҫӳнте те, 
Кӳренчӗкле кӳпшек тутусенче,
А яккалла пӑхан куҫусенче те 
Кураттӑм эпӗ урӑхла тӗнче.

Аслӑланатчӗ тӑвӑр пӳртӗм манӑн: 
Йӗре-йӗре ҫӳрен ҫил ачисен,
Чӳречерен шаккан кӗрхи тумламӑн — 
Йӑлт урӑхчӗ пӗлтерӗшӗ вёсен...

з

Ҫул хыҫҫӑн ҫул... Ак иртрӗ те ачалӑх. 
Сенкер тӗтреллӗ шуҫӑм ҫутӑлчӗ.
Куҫ уҫӑлчӗ. Яр сирӗлчӗ ш ӑналӑк:
Куҫ умӗнче тем пысӑкӑш тӗнче.

Ҫап-ҫарамас поэт чунӗпе утрӑм 
Асаплӑ-илӗртӳллё ҫулпала.
Ҫӑм&лах мар ҫӗклерӗ манӑн ҫурӑм, 
Каллех эп туртӑнтӑм сан патналла.

Ӑ нлантӑм: шӑхӑрса юрра ямашкӑн 
Ҫак пурнӑҫ туй та уяв мар ялан.
Поэзи куркине вара пӑртаккӑн 
Хушмашкӑн тиврӗ сивӗ шыв та ман.

Ҫӗршывӑма куллен ман ӳсрӗ парӑм.
Ҫурма ҫулта тавӑрӑнни — начар.
Каллех иккӗленӳ. Каллех шырарӑм. 
Каллех манпа эс пултӑн юнашар.

Ак эп сан тӑлмачу. Ш ӑпланчӗ музӑм:
Куҫ хӳрипе пӑхать те хушӑран, 
Тухъяллӑскер, тӑрать вӑл тайма пуҫӑн, 
Вилес пек кӳлешет ТатЪянӑран.

Эп санпала куҫа хупмасӑр лартӑм:
Кашни сан сӑмахун чӑн-чӑн тӗшне 
Шӗкӗлчесе илесшӗн асаплантӑм,
Мӗнле кӑнттам эп пулнӑ ун чухне!

Тавах: сӑмах тертне тӳсме вӗрентрӗн,
Сан урӑхла янран сӑввусенче 
Хам чунӑм кӗввиех пурне пӗлсессӗн,
Мӗнле вара эп савӑнмӑттӑмччӗ!

Хавхаланса, ҫунса та, тарӑхса та,
Хӑй вырӑнне лартсан сӑмахӑма,
Сём вӑрманта ҫул тупнӑ пек сасартӑк, 
Чёлхе ӑсти пек туйӑнтӑм хама.

Ямб пек яка та тикӗс пирӗн ҫул-йӗр,
Шав ыткӑнать вут куҫлӑ урхамах. 
Шап-шурӑ юр... Кайсан-кайсассӑн — ҫӳллё 
Хура вӑрман сиксе тухать умах.

Армак-чармак ват юмансем лараҫҫӗ 
Ҫара туратсемпе кар карласа.
Вӗсем Пугачева та курнӑ, Разин 
Ҫыннисене те юлнӑ палласа.

Эс курнӑ вӗсене. Ав вӑл ҫӗкленнӗ,
Виҫ ытама та кӗрейми юман.
Сан тӑвӑллӑ кунна-ҫулна ирттернӗ,
Манран та пултарать-ха вӑл юлма.

Анчах пире-и ҫак ҫӗрте ҫӗрмешкӗн?!
Эпир ун йышши мар. Ак эс паян 
Пур ҫутҫанталӑка тӗлёнтеретӗн,
Этемлӗх ҫамрӑклӑхӗ пек шавлан.

Кустар, машина, чун-чӗре ҫӗклентӗр,
Ҫил пек касса кӗр ҫӗнӗ ӗмӗре!
Кунта... кунта кӑшт чарӑнӑпӑр эпӗр:
Хӑна пулма чӗнеҫҫӗ халь пире.

Пӑхсам, поэт, кур халӑха паян ак,
Кур ӗмӗтне ҫитернӗ ҫӗршыва:
Ҫакса сулӑпала юхтарса янӑ,
Юнпа ӑна кӗлернӗ, вӑл сывах!

Хапхаранах тухса илет тӑванӑн 
Сана вӑл сарлака чӗрипеле:
— Пусма пек пултӑр ман саламӑм саншӑн, 
Кӗрсем, хӑнам, иртсемччӗ тӗпеле.

Пехил сана: пӗр пӗрчӗрен пин пӗрчӗ! 
Ларсам ман ирӗклӗ кӗрекене.
Сан вӑрлӑху вӑрман пек ӗрчетӗрччӗ!—
Тесе сӗнет вӑл савӑш куркине.

Ларар, поэт: хальччен ҫӑкӑр-тӑварсӑр 
Ӳсмен-ха вӑл эреш те ярапа.
Тӗппи курка! Сахал пулсан — ӑсатпӑр 
Юри хывтарнӑ Алтӑр ҫӑлтӑрпа.

1937 — 1949

БАЙРОН

Кам савнӑ, ачашланӑ-ши 
Ача чухне ӑна хавассӑн,
Хӑйне ҫуратнӑ амӑшӗ 
«Уксах» тесе мӑшкӑлласассӑн?

Кам колледжре ӑна юп курнӑ? 
Ытарайми хӗр Чеворт Мери, 
Пӗрремёш чун савнийӗ унӑн,
Ӑна «уксах ача» ҫеҫ терӗ!

Ялан хӑй тансӑр пирки урнӑ, 
Ялан ӳпкевлӗн ҫуннӑ вӑл. 
Уксахскерех Дарданелл урлӑ 
Ишсе каҫтарнӑ мӑн кӑмӑл.

Сӑнтан хитре, ӳтпе чӑтуллӑ, 
Кембридж университетне 
Чунпа вӑл темӗн анлӑш хурлӑх, 
Сив ютшӑну илсе кӗнӗ.

Улпут студентӑн кун иртет-мӗн 
Вӗреннинчен ытла — ӗҫсе.
Анчах пулас поэт тирпейлӗн 
Ҫырать «Ерҫӳллӗ сехетсем».

Лордсен палатинче ун вырӑн,
Анчах т у е  х у ш ш и н ч е  п ё ч ч е н  
Пулас шӑпа сунмасть пек ырӑ...
Ҫук! Ҫӗрӗк чунлӑ ҫынсенчен —

А яккарах, курман-илтмен ҫӗр 
Хушшинелле кӗрсе ҫухал:
Вӑл, Англие ик ҫул килмесӗр, 
Вӑтаҫӗр тинӗспе юхать.

*

Яш куҫсенче хӗвел кулсассӑн,
Тӑван ҫӗршыв тӗтри тем мар:
Вӑл таврӑнать. Сасси мӑнаҫлӑн 
Ҫӗкленчӗ тӑвӑл пек хатар.

Этемлӗх хӑлхине вӑл ҫапрӗ. 
Ш авлать, чӑшӑлтатать, кӗрлет 
Поэтӑн харсӑр хумлӑ чапӗ 
Салху «Чайльд Гарольдпа» пӗрле.

Халь уншӑн уҫӑлчӗ пур алӑк. 
Сасартӑк, пурнӑҫ ҫитнӗ пек,
Вӑл авланать: юлташлӑн алӑ 
Парать хӗр Анабель Мильбенк.

Пурнаҫҫӗ этемлех. Асра та 
Ҫук иртнӗ канӑҫсӑрлӑх ун.
Тӳлек вӑл. Хӗр ҫуралчӗ — Ада... 
Анчах та сӑвӑ мар-ҫке чун!

Сӑвву санран килет: аватӑн 
Хӑш майлӑ кирлӗ пек; чуна — 
Кӗвӗҫӳпе элек авать-мӗн,
Вӑл ҫын сӑмахӗпе ҫунать.

Пӑшӑлтату, ҫийӳ, суялӑх 
Чапа нихҫан та каҫарман.
«Ак ҫакӑн пек пул, ак ку лайӑх» 
Сӗнет хӑй идолне айван.

Юлашки хут, поэт пӗр туссӑр, 
Ҫавйисӗр, пӗлӗшсӗр юлсан, 
Ӗмӗрлӗхех хӑваҫҫӗ суккӑр 
Чунсем ӑна ак Лондонран.

Ж енев.кӳлли. Альп тӑвӗсем. 
Хӑй пек хуса кӑларнӑ Шелли. 
Кама, мӗне халь хӗрхенсе 
Йӗрес? Е хывнӑ сӑнчӑр шел-и?

Вӑл кунӗ-кунӗпе тулта,
Ҫук кӗвӗҫӳ, тӑшман элекӗ... 
Чуна ҫиен салхулӑх та —
Халь ҫӑмӑл хурлӑх пек. Элеги.

Вӑл килӗшес тет пурнӑҫпа, 
Лӑпланнӑ, мирлӗ Шелли евӗр. 
Куллен вӑл хатӗр курнӑҫма 
Пур инкекпе те пӗр ӳпкевсӗр.

Анчах ҫав канлӗхе кӗрет 
Хӗрхӳ асаилӳ... Хӑрушӑ...
Ун ҫуралать пӗччен «Манфред» 
Сӗм-хураран та хура шухӑш.

Уяв. Пӗр вӗҫсӗр карнавал. 
Юрлать те сиккелет Венеци... 
Хӑҫантанпа шыранӑ вӑл, 
Хӑҫантанпа ӗмӗтленетчӗ



Ҫак ирӗк, шухӑ, куҫ тулли 
Вӑр-вар ҫынсем пек пурӑнмашкӑн! 
Манфред хуйхи Беппо кулли 
Айне пулать, ҫӗрпе ҫырлахнӑн.

Вӑл вӑтӑрта. Мӗн мӑн кӑмӑл? 
Хаваслӑхра ӑна вӑл маннӑ.
Ун пурнӑҫӗ халь — ҫӑп-ҫӑмӑл. 
Минутлӑх тусӗ — Марианна.

Телей! Тен, ҫак ытахальтен 
Юратнӑ Маргарита эсӗ?
Эс ватӑ граф майри пуль, тен,— 
Мулпа ҫырлахайман Тереза?

Хӑш сӑн п ӗ р т е н - п ӗ р  вӗсенчен? 
Аҫта яш шухӑш чун хаваллӗн 
Ш ыранӑ, йыхӑр^нӑ — чечен 
Тивлетлӗ хӗр? Ӑҫта вӑл халӗ?..

«Х ӗрарӑм— чи хӑруш ӑ чун:
Унпа та, унсӑр та пурнаймӑн».
Ак халь мӗн тӑрса юлнӑ ун —
Чи аслӑ чӗрӗ Дон Ж уанӑн.

Уяв. Пӗр вӗҫсӗр карнавал.
Венеци ҫунатланнӑ мар-и?
Анчах унтан та тарнӑ вӑл —
Поэт, пӑлхавҫӑ, карбонари.

Кӑмрӑкҫӑсем тӳсен хур-шур 
Мантарнӑ лордлӑхне, тем хушнӑн: 
Итали ирӗкӗ! Мӗнпур 
Ноэзи ҫавӑнта халь уншӑн.

Телейлӗ эс, тӳлек кӳлле
Хӗрпе кӗсменличчен, хастаррӑн —
Чӗре тумне ярса йӳле —
Чару пӗлмен пуҫтах корсаррӑн

Хумханнӑ тинӗс варнелле 
Ишсе кӗрсессӗн ҫавраҫиллӗн!
Ҫав ҫеҫ, пӗр ҫавӑ парнелет 
Ҫынна чӑн юрату та ҫилӗ.

*

Пӗлмен вӑл Мисолунги шурӗн 
Лачакинче, сивчир лексе,
Хӗм юнлӑн мар — шупкан, шап-шуррӑн 
Юлашки хут чӗтренессе.

Хула ют тыткӑнра. Эллада!
Ахаль тумтирлӗ ҫак ҫынна 
Ҫарпуҫӗ пек эс пахалатӑн,
Вӑл ирӗке чӗнет сана.

«Хускалӑр, чурасем, хускалӑр! 
Ӑнланӑр: хӑвӑрсӑр сире 
Никам, нимле хӑват ку тапхӑр 
Ҫӑлаймӗ хӑвӑр Грецире...»

Ҫӗршывӗ ун — тӗнче, сисеп эп,
Тӑшманӗ тӗрӗк мар — чуралӑх.
Мӗне ӑна ҫарпуҫ хисепӗ?
Ӑна чӑн ирӗк пултӑр палӑк.

1932. Сиктӗрме



поэт
«Нарспи* ҫыракан Иванюк Ва- 
ҫинккин Кӗҫтенттинӗ вилни 
15 тулнине йывӑр кӑмӑлпа 
асӑнса ҫак повеҫе халалать.

Автор
I. Юрӑсен юрри

Хуралҫӑ пӳлӗмӗ. Кичем.
Маччи лутра. Кӗлет-и, лаҫ-и?.. 
Поэт ларать. Ун куҫӗсем 
Таҫта инҫетелле пӑхаҫҫӗ...

Сӑра-эрех кӗленчисем,
Пирус тӗпчӗкӗсем... Тирпейсӗр...
— Кӗҫтук! Ҫисем пӑртак, ҫисем, 
Кайран куҫарӑн. Ак, атьсемӗр!

— Тӑхта-ха, чим... Халех, мучей... 
Апатланах эс... Эпӗ ҫийӗп...
Поэт манать. Ун умӗнче 
«Кӗнекесенӗн кӗнекийӗ».

Хӑватлӑ «Юрӑсен Юрри».
Ана часрах куҫарттарасшӑн. 
Анчах вӑл васкамасть юри,
Вӑл Соломон чунне чухласшӑн.

«...Хӗрарӑм вилӗмпе пӗрех,
Унран ниҫта та пытанаймӑн». 
Кӗҫтук пытаннӑ ак пӗрре,
Пӗрре ҫеҫ мар — нумай пытаннӑ.

Ҫак пӳлӗмрех иккен тата, 
Эрех-пирус кӑна пӗлмен-мӗн. 
Хуралҫӑ хуҫнӑ ҫӑпата,
Кӗҫтук ун юмахне итленӗ.

«Ҫапла ҫав,— тенӗ ват чӑваш ,— 
Телейсӗр ҫын нумай ҫуралнӑ: 
Вӗри юнлин — ӑс-хал аяш, 
Ӑслӑраххин — чӗри суранлӑ...

Пурне те витнӗ нӳр тӑпра,
Кашни хӑй шӑпине кура ҫав. 
Силпийӗ хӑй те час вара 
Саланнӑ»,— тенӗ ват хуралҫӑ.

Пайтах тӗпченӗ яш Кӗҫтук, 
Пайтах ҫӗр ыйхӑсӑр ирттернӗ. 
Хӗрарӑм — вилӗм-и?.. Ҫук, ҫук: 
Хӑй Нарспине вӑл п у р н ӑ ҫ  тенӗ.

Кайран вара, мӑн хуларан 
Пӗр мусӑкҫӑ чӑваш килсессӗн, 
Вӑл никама та юратман,
Тӗнче ют туйӑннӑ вӗсемшӗн.

Каҫхи урам хӑни пулса,
Вӗсем нумай калаҫнӑ иккӗш. 
Ыррипеле пӗрлех — усал:
Ӗҫме вӗрентнӗ ҫӗнё «пиччӗш».

Вӑл астӑвать ак халь аван: 
Пуху пек халӑх... Пӑсӑк мусӑк.. 
«Чӑвашшӑн пултӑр! Тыт, тӑван! 
Тесе ӑна ӗҫтернӗ тусӗ.

«Сетнершӗн^»— тенӗ Кӗҫтенттин. 
Тумлатнӑ. Ӗҫнӗ. Ӳпӗнтернӗ’: 
Ҫавна кура тӑран пӗр ҫын: 
«Язычник... киреметҫӗ!»— тенӗ.

Вӑл астӑвать: вёсен класне 
П ӑлхавш ӑн кӑларса ярсассӑн, 
Ана инспектор хӑй патне 
Калле чӗнсе илет хавассӑн:

«Талант! Анчах чечен ахах 
Навус купи ӑшне ан лектёр... 
Революционер! Ха-ха! —
Тесе виртленё ват инспектор.—

Ну юрӗ, килӗшӗпӗр-ҫке.
Сана чёнтертём-ха юри эп: 
Чӗлхӳ пуян, хитре чёлхе! 
Куҫарӑн «Юрӑсен Юррийӗ».

«...Юратӑр,— тет кӗнекере,— 
Ӗрчетӗр йӑх, анчан ан манӑр: 
Кӳлешӳпе хыпсан чӗре — 
Хӑрушӑ тамӑкра ҫунатӑр».

Поэт ларать, шав куҫарать. 
Ш алта темскер хӑйӑлтатать ун. 
Тем уҫҫӑн сывлама чарать, 
Анчах ӑҫтан ӑна пӑхатӑн?

Аҫтан калайӑн ун ҫинчен?
«Йӑваш кӑмӑллисем телейлӗ»
Тесе вӗрентнӗ ӗмӗртен,
Епле вӗл пулӑшу кёленӗ?

«Ҫук,— тет хӑй ӑшёнче Кӗҫтук,— 
Илемлӗх аякра, чун пушӑ... 
Емӗтӗмсем ҫитмерӗҫ, ҫук.
Реакци ҫӗнтерет... Хӑрушӑ...»

II. «Истори хушнӑ ӗҫ»

Елккенех мар ун кабинечӗ,
Анчах йӗрке унта, тирпей.
Чее хыпарҫӑ кӗркелетчӗ,
А к халь те кӗчӗ вӑл ирпе:

«Кӗҫтук ӗҫет-тӗр, Иван Яккӑльч, 
Питӗрӗнсех ларать, кӗртмест.
Еҫре чӑрмав, хӑйне те шалккӑ... 
Йӑлт пӑсӑлчӗ...» «Мӗн тетӗн эс?!»

Ватти пит хытӑ ш ӑнӑрланчӗ: 
«Каллех эппин апла, каллех!
Мӗнле хастар, ӗҫчен ачаччӗ...
Ҫук, тӳсейместӗп эп текех...

Аҫта вӑл? — терӗ сиввӗн пуҫлӑх.— 
Атя, кӑтарт мана халех...
Асту-ха, ш ухлӑх хыҫҫӑн ш ухлӑх — 
Пӑлхав, хӗрарӑмсем, эрех...

Ак тамаша! Ман шкул, ман шкулӑм 
Хула кулли, шапа лӗкки!»
Ватти чӗтрет. Туйи ун хулӑн,
Леш «Аслӑ Петӗр патакки».

...Шаккарёҫ алӑка пӗр касӑ.
Тепре. Тата. Уҫмаҫҫӗ, ҫук.
♦Пыр, пуртӑ илсе кил»,— тет сасӑ, 
«Уҫ»,— терӗ хуралҫа Кӗҫтук.

Ватти кӗрет. Поэт тӑмарӗ,
Вӑл ларнӑ пуль ёмӗрлӗхех.
Ун кӑн-кӑвак тӑнлав тымарё 
Выртать кӳпченӗ сӗлӗх пек.

Хыпарҫӑ тӗрӗсне калакӑ:
Ҫӗрте пайтах пуш кӗленче... 
Алҫырусем те сапаланнӑ...
Ҫапах — перо ун аллинче.

Ун умӗнче каска пек библи, 
Пусарнӑн туйӑнать хӑйне.
Ун чунӗн суранне кам сиплӗ?
Ка&5 парё тавӑрса вӑйне?

Ваттин ҫилли лӑш тах тамалчӗ: 
«Ах, эс епле, этӑк итак...
Мӗнле поэт, мёнле тӑлмачӑ!
Ӗҫетӗн ак, туртатӑн ак...

Капла юрать-и? Ак айканлӑх! 
Манах пек хупӑнса ларан.
Ну, ҫитё. Тухӑпӑр... Ҫанталӑк 
Ы тла та кӑмӑллӑ паян...»

Ӑна вӑл хулёнчен ҫаклатрӗ.
Вара Сёве хӗрринелле 
Хӗруллӗн ӳкӗтлесе кайрӗ 
Ӗмёртенхи йӑлипеле: •

«...Тӗнчешӗн эп нимех те мар .та» 
Ман ӗҫӗм кирлӗ халӑха.
Пит чӑнкӑ пусмапа хӑпартӑм 
Тумашкӑн ҫакӑ ырлӑха,

Ҫырулӑха зп ырлӑх тетӗп, 
Ҫырулӑхӑн тӗп кӗнеки —
Вӑл библи иккенне пӗлетӗп, 
Ҫапла ҫак саманан йӗрки.

Истори хывнӑ мисси теҫҫӗ 
Ман ӗҫёме чухлакансем. 
Нумайӑшё ҫакна пӗлмеҫҫӗ, 
Пӑхаҫҫё яӑлхатма зӗсем.

«Чӑвашсене сутатӑн*,— терёҫ. 
Вӗсемтӗн хаклӑ кӗлетке.
Сӗт тутасем ялав ҫёклерӗҫ — 
«Тӑванлӑх, танлӑх...* Илтнё-ҫке!

Фантази, Константин, фантази... 
Культура кирлӗ чи малтан.
Вӑл пирӗн ҫук! Эпир-ха — Ази, 
Дикарь эпир, чӑн каласан.

Хура пӳртрен тухса пӗтмен те, 
Ӑҫта сиксе малтисемпе!
Реформа! Хам та эп тӗллентӗм, 
Яш чух вӑл пит илемлё пек.

Ансат пек ху тӗллён утмашкӑн, 
Пёрне те пуҫҫапас килмест. 
Анчах, кӑшт пурӑнса курсассӑн, 
Ӑна-кӑна чухлатӑн эс.

Тӗнче йӗрки вӑл — ӗмӗрхи вӗт, 
Сӳс пек татаймӑн кӑшласа.
Асав шӑлсен саккунӗ — кивӗ, 
Аса хӑйрас пулать, ӑса!

«Чӑвашсене вырӑслататӑн!» — 
Тесе пӗри мӑкӑртатать,
«Хӗрес ҫумне эс пӑталатӑн!» — 
Тесе тепри мана хӑртать.

Эп пуп та, мӗн те мар, пӗлетӗн, 
Анчах йӗри-тавра тӑшман 
И ӑш ӑлтатать хура ҫӗленӗн... 
Ш кула, шкула сыхласчё ман.

Епле зс сыхлама пултарӑн, 
Пусмасӑр аслисен йӗрне?
Кам урапи ҫине ларатӑн — 
Ю рлатӑн ҫавӑн юррине.

Ш ӑпам пит йывӑр ҫёклеттерчӗ: 
Истори хушнӑ ӗҫ ҫапла.
Мӗнпур асапӗ, хурё, терчӗ 
Ман пуҫ ҫинче-ҫке, шухӑшла!

Эсир манран ак ютшӑнатӑр, 
Пӗлместӗр ман пеккин чунне: 
Тен, ман чёре те ыратать-тӗр, 
Манра та ҫав чӑваш юнех.

Хӑш чух, пит тарӑхса ҫитсессӗн, 
Пур таврари чӑвашсене 
Ертсе каяйӑттӑмччӗ, тетӗн, 
Тӗнчен таҫти пӗр хӗррине!

Анчах саманисем халь урӑх, 
Ҫук ку чухне Моисейсем.
Еҫле те, ватӑ, тӳс те пурӑн, 
Ш алти пур тарӑхна ҫӗнсе...» -

Инспекторӑн сасси чётренчӗ, 
Шур тутӑрӗ пёр кӗсйинчен 
Вӑшт-вашт кӑна тухса ҫӗкленчӗ 
Кӗҫтук пӑхать ун куҫӗнчен:

«Тата ӑна мӗн пӑлхатать-ши? 
Кӗрсе курсанччӗ ун ӑшне...»

Поэтпала ҫырулӑх ашшӗ 
Чӗнмерӗҫ урӑх пӗр-пӗрне.

III. Ҫара ноябрь
Юрӑ

«Белеет парус одинокий 
В тумане моря голубом...
Что ищет он в стране далекой? 
Что кинул он в краю родном?

Играют волны, ветер свищет,
И мачта гнется и скрипит... 
Увы, он счастия не ищет,
И не от счастия бежит!

Под ним струя светлей лазури, 
Над ним луч солнца золотой.
А он, мятежный, просит бури, 
К ак будто в бурях есть покой!.

Аманнӑ пек янрать ҫак сасӑ, 
Анчах вӑл тап-таса, ҫинҫе.

Поэт, юрлан хӗре пӑхмасӑр,
Сӗнксе ларать диван ҫинче.

Вӑл хурлӑхлӑ. Ун тарӑн куҫӗ 
Пытараймасть иккен ҫавна.
Кӑларнӑ пирусне вӑл хучӗ,
Астурӗ:килте мар, хӑна.

Ак илтнисем чӑвашланаҫҫӗ, 
Сӑвӑланаҫҫӗ йӗркипе:
«Вӑл пур — шав тӑвӑлш ӑн ҫунать-ҫке, 
Ҫав тӑвӑл канлӗх кӳрес пек...»

Халь тӑвӑр туйӑнать мансарда,
Ишес килет ӑна таҫтан.
— Тамара! — терӗ вӑл сасартӑк,
Хӗр юрламашкӑн чарӑнсан,—

Тавах сире. Ку — манӑн лирик...— 
Хӑй ҫавӑнтах — каллех пӗччен.
«Эпир епле? Хӑҫан-ши пирӗн?» —
Тесе шутларӗ ӑшӗнче.

Тамара хирӗҫ пырса ларчӗ,
Хӗрхеннӗн пӑхрӗ куҫӗнчен:
«Ҫук, сирӗн вырӑс пулмаллаччё, 
Талантӑр хӑтӑлатчӗ, тен...

Эп ютшӑнмастӑп, ан ҫилленӗр,
Ҫапах та — тӳррипех калам —
Тӗнче сире нумай пилленӗ, 
Чӑвашшӑн... пысӑк вӑл талант!

Епле пулсан та, тӗттӗм халӑх: 
А валлӑх ҫук, мал ӗмӗт те...
Мӗн тупӑнӗ хӑват памалӑх?
Ҫук, ҫук, сире Раҫҫей кӗтет.

Культурӑсӑр ҫӗр ҫыннисемшӗн 
Эсир халь килнӗ пек ютран...
Ах, Константин! Паллашнӑҫемӗн 
Сире шеллетӗп эп чунтан...»

Тамарӑн ватӑ амӑш килчӗ:
«Каҫарӑр, эп — пӗччен, тесе...» 
«Паллаш, анне: чӑваш Да Винчи,— 
Тет хӗрӗ шӳтлӗн, хӗрелсе.—

Художник, сӑвӑҫ... каскалать те...» 
Ват карчӑк сӗнчӗ аллине.
Поэт, чуптӑванҫи пулать те,
Сӑнать пӗр харӑс иккӗшне.

Мӗнле чечен хӑтланкаларӑш! 
Именесси те ҫук пачах...
Ялта пулсан — чӑваш хӗр амӑш 
Мӗн калёччӗ хӗрпе качча?..

Асра ун амӑшӗ, мӑнтарӑн, 
Йӑмӑкӗсем... Курман чылай...
— Каҫарӑр,— тет татах хӗрарӑм 
Кӑштӑртатса хӑй тухнӑ май.

Художник куҫӗ асӑрхарӗ:
Кӑвак кӗпе, хӑла калпак,
Хулпуҫ ҫинче тӗве ҫӑм шарӗх*... 
Питне пӑхса илет вӑл ак:

Кӑшт палӑрать пек вӑрттӑн шухӑш, 
Аста пытарнӑ, пит ӑста!
Ку, ахӑр, уншӑн ӑнсӑрт тупӑш... 
Ҫакна сӑнарӗ вӑл тата:

-•* Шарӗх — шарф.

329



Тамара, амӑшӗ тухсассӑн,
Хытса пек тӑчӗ пӗр кана;
Унтан — пит сисӗнкӗсӗр — ассӑн 
Сывланӑн туйӑнчӗ ӑна.

Ҫак ҫур самантлӑх чӗрӗ сисӗм 
Ана хускатрӗ тӗппипех.
Юн ҫунӑхать... киленчӗк ҫиҫӗм 
Ҫӳрет тӑртаннӑ ӳт-тирпе...

*

Тамара Мускавран килейнӗ,
Вӑл — юрлама вӗренекен.
Кӗҫтук ун тантӑшне" иленнӗ, 
Мӗн-ма килмест вӑл халиччен?

Уҫаҫҫӗ чӳрече. Пӗр хушӑ 
Садран улма шӑрши кӗрет.
Поэт кӗтет. Анчах — хӑрушӑ! — 
Савать-ши халь вӑл ҫав хӗре?

Ҫук, ку ытахальтен кӑна ҫав... 
Пӗлет вӑл: хӗн куракансем 
Вилес чухне чӑрсӑрланаҫҫӗ,
Ҫав тапхӑр мар-ши ун та, тем?

Вӑл халӗ пит хавшаннӑ, чирлӗ, 
Сахал пек ш анчӑк малалла... 
Ҫапла: ӑна хӗрарӑм кирлӗ,
Этем ами... Ҫапла, ҫапла.

Олимпи пит кӳрнеклӗ, питӗ! 
Ачаш ача пек алхасать...
Хӑш чух ӑна вӑл Илемпи тет, 
Хӗпӗртесех ятне пӑсса. * ' '

Анчах самантлӑх ӑраскалшӑн 
Ҫынна кӳмешкӗн пысӑк шар...
Ана, тен, чирлӗ хӑвармашкӑн...
Ҫук, выльӑх мар вӑл, выльӑх мь

Вӑл халь урах, тӑп-тӑрӑ урӑ:
Капла пулмасть, пулмасть капла. 
Ҫук, курнӑҫмасть унпа вӑл урӑх, 
Тӳрех, хӑйнех ҫапла калать...

*

Пушар мӗлки пек каҫхи шуҫӑм 
Вылять сенкер чаршав ҫинче...
— Кӗттертӗм пуль? Ан ятлӑр, тусӑм 
Тени шӑнкравӑн илтӗнчӗ.—

Сӑлтавӑм пысӑк вара манӑн, 
Вӑрҫмасӑр та пултарӑр, тен.
Сире эп пёр сюрприз тӑвасшӑн:
Паян театрта «Кармен».

Мускав труппи! Каятпӑр пурте. 
Тамара, эс те,— виҫ билет.
Тен, хамӑр пӗлӗшсем те,пур-тӑр... 
Ах, ман халех юрлас килет.

Епле ӑна курмасӑр юлӑн?
Испани чунӗ, ташӑ, хор!
Тореадор, вӑрҫа! Хӑюллӑн!
Тореадор, тореадор!..

Илемлӗ мусӑк, тусӑм, паттӑр... 
(Олимпи ларчӗ ун ҫумне.)
— Ма пит сентябрь пек пӑхатӑр?.. 
(Тамара тухрӗ.) Мёншӗн, э?_

— Тулта сентябрь, ҫавӑнпа-тӑр.
— Анчах пирте, пирте вёт май!
— Ҫук, ман ӑш ра ҫара ноябрь... 
Олимпи, — терӗ вӑл,— эс кай.

Тамарӑпа кайса итлех эс,
Ман темшӗн... пуҫ ыратнӑ пек...— 
Куҫсем кӑна хӗре пӗлтерчӗҫ:
«Эс кайӑн халь ӗмӗрлӗхех».

Хӗр кӑнн хытать, унтан сасартӑк 
Кулса ярать: — Эй, янавар!
Хӑш чух эс хӑвӑлти сӑсар пек — 
Тӗнче ҫути курасшӑн мар...

Поэт тӑнлать... Епле вӑл шухӑ,
Мӗн чухлӗ вӑй вылять унра! 
Нӗлет-ши халь вӑл — мӗнле шухӑш 
Кӑш лать ҫынна ҫак самантра?..

IV. Пурӑнӑҫ курки
...Чуна ҫӗклен суялӑх маншӑн 
Киревсӗр чӑнлӑхран паха.

А. Пушкин

— Аҫта кун пек ҫӗршыв, ӑҫта? 
Кӑтарт-ха эс мана, тархасшӑн... 
Ҫӗршывшӑн эп черкке йӑтап, 
Тӑван патш алӑхш ӑн, патшашӑн.

Сыв пултӑр уйрӑлми Раҫҫей! 
Раҫҫейшӗн, юн тӑкан Раҫҫейшӗн 
Ҫӗнетпӗр селӗп нимӗҫе, 
Асӑнтаратпӑр! Ма тесессӗн

Пирте Кутузов мелӗ пур,
Суворов ӑсӗ... Руҫ кӑтартрӗ, 
Кӑтартӗ халь те вӑл!.. Ак кур — 
Пӑкки ӑҫта ҫитсе шаплатрӗ!..

Хупах вӗлле пекех сӗрлет,
Хула мещенӗсем ӗҫеҫҫӗ.
Патшалӑх куркипе пӗрле 
Килти телейшӗн те ҫӗклеҫҫӗ:

Усламҫӑ — хӑй усламӗшӗн,
Ҫав лавҫӑ — тӳсӗмлӗ лашишӗн, 
Чиновник — чин ҫӗкленнӗшӗн,
Каччи — сар хӗршён, хӗр — каччишӗн...

Пӗр кӗтесре ҫынсем шӑпрах,
Ӗҫки те — урӑхла телейшӗн.
Куҫсем пӑхаҫҫӗ сӑнарах,
Юри ӳсре хываҫҫӗ, тейӗн:

«Тӑван ҫӗршывӑн тӗтёмне 
Кунта чыхӑниччен шӑршлатӑн... 
Путартӑмӑр черкке тӗпне 
Пур ҫутӑ ӗмӗте те... Камшӑн?

Кама чӑн ирӗк пулчӗ ют?
Хресчен, хресчен ҫӗкленеймерӗ.
Аҫа ҫапсан та ҫирӗм хут,'
Ҫаплах сӑхха кӑна вӑл перӗ».

— А.х, тантӑшӑм! Ш анатӑп эп.
Ан тив, пӗрне-пӗри тулаччӑр,
Ан тив, кӑш лаччӑр,— ӗненеп:
Вулкан тепре шӑтарӗ кратер!

«Европӑра мӗлке ҫӳрет»
Тени — ку чух та тӗрӗсси вӑл.
Ҫав шухӑш тухатех тӳрре,
Эп курмасассӑн — курӗ ывӑл.

Унтах лараҫҫӗ ик студент,
Кусен путех «тукмак билечӗ». 
Сӑра сыпкаласа, хуллен 
Чӑваш чӗлхипеле пуплеҫҫӗ:

«Эс илтнӗ-и: Кӗҫтенттине 
Татах леш кӑмӑлсӑр ӗҫ хушнӑ. 
Мӗнле ҫынна ҫухатнине 
Пӑртак чухлать-ши ҫав ватсупнӑ?

Ача вӑйран тухса ӗҫлет,
Вӑл библи куҫарать васкавлӑ:
Кӗҫ Лондонран укҫа килет, 
Тӑлмачшӑн — чун уҫмалӑх!

Британии Библи Ушкӑнне 
Ватти пултарнӑ ҫавӑрмашкӑн. 
Ҫавсем параҫҫӗ укҫине 
Чӑваш  ӑсне чирлетмешкӗн.

Ҫук, тӗшмӗшлӗ ку ҫарпала 
Сӑмах хытармалла пӑртакҫӑ.
Халь «Капитал» куҫармалла, 
Вӗсем Соломонпа хӑртаҫҫӗ».

— Ватти йӳтенӗ ӗнтӗ вӑл,
Ялан «разбойник» те «мошенник». 
Час тухӗ ҫӗнӗ ҫил-тӑвӑл, 
Патшалӑхсем вӑрҫса ӗшеннӗ.

Пурне те витрӗ-ҫке нуши —
Герб ӑмӑрткайӑк, арӑслан-и...
Иванова кам ҫӑлӗ-ши?
Ача сӑнран ӳке пуҫланӑ.

Ҫурта пек ирӗлет куллен.
Талант! Вӑл хӑй хакне пӗлмест вӗт. 
Енер калаҫрӑм хӑйпелен.
Кӑшт хӗрӗнкӗччӗ... «Чун тӳсмест»,— тет.

— Романтик ҫав вӑл, хӑй Сетнер, 
Ҫуралнӑ тутлӑ тӗлӗксемшӗн.
Кунҫул тени чылай тискер...
Эс ак «талант», «искусство» тетӗн...

Анчах ҫакна та асра тыт,
Ҫакна та халь манмалла мар сан: 
«Поэтом можешь ты не быть,
Но гражданином быть обязан...»

Вӑл гражданин пулсах ҫитмерӗ, 
Капитулянт! — калас пулсан.
— Чӑваш революционере 
Вилет вӗт, вырӑнсӑр юлсан.

— Ҫапла та-ха... Ҫапах черченкё,
Ҫемҫе чӗреллӗ ҫав Кӗҫтук.
Хӑй ҫиллӗ пушкӑрт ҫӗрӗнчен те,
Пӗрре те каскӑнлӑхӗ ҫук.

*

Ҫак самантра Кӗҫтукӗ ӳсӗр.
Вӑл уйрӑм пӳлӗмре, хӗрпе.
— Пӗрин тасалӑхӗшӗн! Тӳсӗр,
Путланӑр, пӗтӗр пӗтӗмпе!..

Ху тенӗ этемрен нихҫан та 
Пурне те илес ҫук, пӗлеп.
Пӗрин тасалӑхӗшӗн хам та 
Эп варалантӑм ҫӗрпеле.

Сана савмастӑп эп, ан уртӑн,
Эс ун мёлки те мар мана.
Пӗрре кӑна ӑна эп куртӑм,
Илтетӗн-и? Пӗрре кӑна!

Олимпи... Ҫук! Никам та мар вӑл.
Вӑл ман ӑшраччӗ...' ӗмӗтре...
Ҫухалчӗ. Йӗр те хӑвармарӗ,
Шевле пек ялтӑр! — пӗтрӗ те.

Каҫарӑр, эпӗ усраймарӑм,
Чуна хупларӗ урӑххи...
Ӗҫ маншӑн, сутӑннӑ хӗрарӑм,
Ку — манӑн пурӑнӑҫ курки...

Кармин туталлӑ хӗр салхуллӑн 
Л арать поэт чӗрҫи ҫинче.
— Ну, юрӗ,— тет вӑл,— эп сан пулӑп, 
Ӗмӗтрисем вӗсем — инҫе...

— Мӗн ятлӑ эсӗ? — Магдалина.
— Миҫе ҫулта эс? — Пин ҫулта. 
Ҫӑвам-и уруна, ыр ҫыннӑм?
— Мӗн, эп Христос-им? — Кам тата?

Хӗр урӑх нимӗн те чӗнмерӗ.
Поэт, ёҫмен пекех тӑрса,
— Каҫарӑр... акӑ, мейӗр,— терӗ,
Хӗре вун тенкӗ тыттарса.

Хӗр тӗлӗнет: мӗн-ма, мӗскершӗн 
Халех укҫа тӳлерӗ ку?..
— Сыв пулӑр! — тет арҫын ӗшеннӗн, 
Ҫавтер мӑн айӑплӑн, салху...

Кармин туталлӑ хӗр ӑсатрӗ;
Хӑюсӑр, шиклӗн те-и, тен,
Поэтӑн галстукне юсарё,
Унтан чуптурӗ питӗнчен.

— Вун тенкӗшӗн тесе ан калӑр... 
Укҫашӑн чуптумаҫҫӗ, ҫук.
Калле илме те пултаратӑр,
Ан манӑр...— тет вӑл тухнӑ чух.

Хупах сёрлет. Эрех пӗтмест-мӗн 
Раҫҫей мещенӗн телейне. 
Ҫӗршывшӑн, сӳннӗ ӗмӗтсемшӗн...— 
Черкке черетлӗн ҫӗкленет.

Пуху пек халӑх... Пӑсӑк мусӑк... 
Поэт темскер аса илет...
— Тавсси, ман Мефистофель тусӑм! 
Тесе тухса утать киле.

V. Татӑлнӑ ӗмӗт

Ҫапла иртрӗ пурӑнӑҫ...

К. Иванов. «Нарспи»

Вӑл кӗҫӗр куҫ хупман. Те мухмӑр, 
Те чир? Пулмарӗ ҫывӑрса.
«Упке ҫӗре пуҫлать»,— тет тухтӑр, 
Кайма сӗнет вӑл кӑмӑса.

Тепри шутлать: «эрех чури» тет. 
Вар-хырӑм пӑсӑлнӑ, катар.
Анчах мён-ма вёсем пёри те 
Сӑлтав ҫинчен каласшӑн мар?

Сӑлтав ӑҫта? Аҫта чир хурчӗ? 
Епле вӑл ернё ҫак чире?
Вӑл пуҫласа халь уҫҫӑн курчӗ: 
Сӑлтав хура реакцире.

Вӑл пӗлнӗ: Хусанта хур пулнӑ 
Асаплӑ, кӑкӑрсӑр Тукай.
Унпа нумай усламӑҫ пуйнӑ,
Хӑй ларнӑ чейсӗр те чылай...

Вӑл илтнӗ: К авказра— л ӑлт  урӑх, 
Илемлӗ, ӑшӑ ҫӗршывра —
Хӑйпе пӗр ятлӑ Хетагуров 
Коста хӗн курнӑ хытлӑхра.

Хӑйне илсессӗн,— ун ятне те 
Пӗлмеҫҫӗ пуль, вула-вула.
Пӗр шанчӑк пур: юрать-ха ӗнтӗ — 
Кӗнекере «Нарспи» юлать.

Ватти, юмах тесе пулин те,
Ӑна пултарчӗ кӑларма.
Хӗн килнӗ пуль хӑйне те питӗ... 
Раҫҫей — тӗрме те касарма!..

Тен, илтӗҫ, пӗлӗҫ... Кӗнекесӗр 
Мӗнле калаҫӑн халӑхпа?
Чун туртнӑ ҫав таса, пӗртен-пӗр 
Ӗҫрен те уйӑрчӗҫ... Шӑпа!

Сӑвва ҫул ҫук. Ӑҫта-ха кайӑн?
Эс — шывсӑр пулӑ, пылсӑр хурт,
Эс — сывлӑш уҫлӑхӗсӗр кайӑк,
Тен, мӗскӗн вӗсенчен ҫӗр хут!

Чӗлхе ӑсти, эс пултӑн тарҫӑ:
«Египет ӗҫё* — куҫару —
Сана ҫаратрӗ, хӑшкӑлтарчӗ,
Анчах вӑл — санӑн ҫӑкӑру.

Ҫав ҫӑкӑр, ҫӑкӑр йӗвенленӗ. 
Сӑвапшӑн, ҫылӑхш ӑн — ӗҫле. 
Инспектор «каҫаратӑп» тенӗ...
Эх, намӑс, намӑс халь епле!..

«Манра художник та пурахчё,—
Тет Иванов хӑй ӑшӗнче,—
Хупланчӗ пулмалла, хупланчӗ,
Умра халь хуп-хура тӗнче.

Ман ӗмӗтӗмччӗ — Академи,
Халь вӑл та татӑлать, пӗлеп.
Унта пӗр-ик чӑваш этемӗ 
Вӗреннине те илтнӗ эп.

Вӑй патӑрччӗ! Эпир начар-им? 
Ҫынран кая-им ӑстӑнран?
Тӗнче ӑс-халӗ пирӗн мар-им?
Чун илеме туймасть-им ман?

Йӑлт — пирӗн пулмалла, йӑлт пирӗн! 
Чӑваш кармаш ӗ ҫӳлелле,
Анланӗ йӑлт,— парсассӑн ирӗк, 
Анчах кам патӑр?.. Илмелле!..»

Стена ҫиячен курать вӑл тепӗр 
Нихҫан ҫиташ хӑй ӗмётне:
Ав Афродита, пит чипер хӗр, 
П ӑхать хӗрхеннён ун ҫине.

Ш ӑрҫасӑр куҫсемпе пӑхать вӑл — 
Юратупа илем турри,
Грексен пиншер ҫулхи мухтавё, 
Вёсен шур мрамӑрти юрри.

Ав Монна Лиза та ытарлӑн 
Кулса, куҫ хӗснён туйӑиать. 
Мӗскер вӑл хӑй ӑшне пытарнӑ? 
Мёяле ӑнланмалла ӑна?..

Ав Саити Рафаэль шедевре — 
«Сикст мадонни» ачапала:
Миҫе пӑхсан та тӗлӗнтерӗ, 
П ӑхтарӗ хӑй ҫине ҫаплах...

Мадоннӑллӑ ҫак пӗчӗк пӳлӗм 
Халь уншӑн гӑвӑр ҫав тери.
Пӗр тарӑхса, пёр ӳкӗнӳллӗн 
Хыпса ҫунать поэт чӗри.

Епле вӑл халь ӑна эмеллӗ?
Мӗн сапё ҫулӑмӗ ҫине?
«Иӑваш кӑмӑллксем телейлб...» 
Йӑпаттӑр ку айвансене!

Ку ҫут тӗнче хуҫи пулмашкӑн 
Хушмасть ҫынна ҫак пурнӑҫра. 
Хёрӳ хӗвелшӗн, сӗм вӑрманшӑн, 
Каш лан уй-хиршӗн — ҫын чура.

Лере... мӗҫкер лере? Кам курнӑ, 
Кам килнӗ каялла лерен? 
Пёртен-пёр ӳкӗт: тӳс хӗн хурлӑх, 
Вилсессӗн ырлӑха кӗрен.

Ҫитет, ҫитет! Вӑл ҫӗрӗн-кунӗн 
Клтсе анранӑ ҫак кӗлле.
Кунта пурнас килет халь унӑн, 
Чунтан-вартан пурнас килет!

*

Вёчесёр карчӑк пек ҫур уйӑх 
Пытанчӗ кантӑк анинчек.
Вӑл халь те куҫ хупман, ҫук ыйӑх. 
Ӑҫтан, епле-ха тӗлӗрен?

Асра ҫӗр пин якравлӑ ҫемӗ,
Тапать тӑнлав тымарӗ ун.
Туять вӑл: пуҫ ыратнӑҫемӗн 
Ҫунса, типсе иырать пек юяг.

Театр, мусӑк, хӗрупраҫӗ...
Кӗҫ тӑн пӗтсе ларать-и, тен... 
Сӑнсем, ятсем шуеа тухаҫҫӗ...
— Квинтилиан! — тет вӑл хуллен.

Чӗнмерӗ шӑллӗ, ҫывӑрать-тӗр. 
Юрать, ҫывӑртӑрах эппин.
«Ыран ирех киле ӑсагтӑр»,—
Тесе шут турӗ Кӗҫтенттин,

Ирпе вӑл Лермонтова уҫрӗ. 
Сархайкӑ пӳрнисемпеле 
Сиркелесе, куҫпа вӑл куҫрӗ,
Вара вуларӗ ҫак тӗле:

«Ҫук, эпӗ Байрон мар, эп урӑх, 
Чапа тухман-ха ятӑмпа.
Тёнче мана та кӳчӗ хурлӑх,
Анчах эп вырӑс чунӑмпа.

Эп ир пуҫларӑм, ир пётерёп, 
Нумай тӑваймӑп ӑспалан.
Мӑн тинёс пек чунра, пӗлетӗп, 
Выртать саланнӑ ш анчӑк ман.

Кам тарӑн тинӗс тӗпне анӗ?
Мӗнле хастарлӑ, харсӑр ар?
Кам манӑн шухӑша ӑнланӗ?
Е турӑ эп, е — ним те мар!»

Хыткан та шурхӑн пичӗ ҫийӗн 
Салхуллӑ шухӑш шӑвӑнать. 
«Чипер юл, ҫӑвӑнман Россия!» — 
Тесе вӗҫлерӗ вӑл ӑна.

Кӗнекине хупса, пӑрахрӗ,
Пирус тивертрӗ вӑл унтан.
— Чипер юл, Чӗмпӗр! Чун кӑварӗ 
Кунта ман ялкӑш рӗ малтан.

Мана эс савӑнӑҫ та патӑн,
Икчекӗм те ҫук мар. Ҫитет...
Чипер юл эс те, сумлӑ ватӑ!
Ан ман ӳркевсӗр йӗкӗтё.

Тен, пушкӑрт хирёсен кӑлканё 
Ш ӑтса тӳрлетё чирӗме.
Вӑранб халӑхӑм  — ӑнланӗ 
Ман татӑлнӑ ӗмӗтӗме.

1929— 1930. Хусан  

КЁҪТЕНТТПНЕ

Пушкӑртра кӑлкан ешерне тапхӑр. 
Кӗсресек чи сӗтлё эрнисем.
Йуҫтёр кӑмӑс талхӑрса, хал патӑр 
А м ӑтне, ҫамӑлланса ҫитс.ек' 
Ывӑлне кётет ӑру: тен, ҫак-тӑр 
Авалхи ю аар? чёлхеҫ-ёсен 
Сӑмаххипелен чулту ватасшё,
Юн чарасшӗ, тимӗре гатасшӗ.

Ҫ-акӑ мар-и чёртӗ тип ҫулҫа. 
К аяӑка арки ҫине антарӗ,
Ҫӗлоне пуҫ ҫаврӗ калаҫса,
Тумлама тёнче куҫҫуль тӑварё 
Тултарса кристаллё — нихӑҫан 
Катӑлмк алмаз пек? Ҫакӑ мар-и 
Чбрӗк ӗмёр сывлӗ те аран,
Пулӗ чи ь лӗмсӗрри кайран?

ЯДта

343



ҪЕҪПӖЛ МИШШИ КРЫМРА

Тухмасть асӑмран! Ы йхӑм ҫук. Хура тинӗс 
Ш авлать те ш авлать манӑн пуҫ вӗҫӗнче. 
Пӑхап кантӑкран: тӗнче ҫав тери тикӗс! 
Пӗр ҫӑлтӑр кӑна таҫта сӳнчӗ — инҫе...

•
Ак ҫак пӗлӗт айӗн, ҫак хӑйӑрпала 
Ҫӳренӗ пӗччен вӑл, пӑрахӑҫҫӑн, чирлӗн. 
«...Малашлӑхӑм виҫӗннӗ ман, ку паллах, 
Анчах миҫе кун-ши? Аҫта, епле вилӗн?

Кӗскелчӗ пулас. Чӳпӗкленнӗ ӳпке 
Тӑварлӑ ирхи нӳрӗкпе чӑнтӑхать.
Аҫта? Пӗрех мар-и! Чӗртеймӗ ӳпкев 
Хӑравҫӑ элекҫӗсенче чӑнлӑха.
Эп юрӑхсӑр ҫын, вут тӗртевҫӗ, эп таркӑн... 
Ҫӗршывӑм, Назон мӗлкипе тупалап:
Мӗнле те пулин манӑн айӑп пулсассӑн,
Вӑл — саншӑн ҫунни. Ӳкӗнме ан калах.

Хӑвах, вӑй илсе ҫӗкленсессӗн, ӑнланӑн: 
Эпир пулнӑ иксӗмӗрех тӗнчере.
Ҫавтер юратса, чӗрӗлле пӑталаннӑн, 
Саватчӗ, ҫӗршывӑм, сана ман чӗре!

Эп йыхӑртӑм, чӗнтӗм. Мана сас памарӗҫ. 
Вилсе, ахлатса выртрӗ Атӑлӑм ман.
Ҫапах хӑрӑк ӳт ӑшне хутӑн кӑвар эс 
Хӗвеллӗ ыран патнелле ӑнтӑлма.

Ҫӗршывӑм! Сана эп ҫулсем урлӑ куртӑм, 
Эп куртӑм сана ӗмӗрсен леш енче.
Каҫар ывӑлна: ман самантлӑх хӗн-хурӑм 
Вӑл — санӑн пинҫуллӑхун тӳсӗмӗнчен.

Украйнӑ ҫеҫенхирӗнче эс манпаччӗ,
Манпа эс тӑрсаттӑн ҫак тинӗс умне. 
Хумсен шавӗнче ҫӗн чӑваш ӑн хӑвачӗ 
Санпа пире туйӑннӑччӗ ун чухне.

Ҫӗршывӑм! М алашлӑхуна ӗненнишӗн, 
Кӑвар кайӑкла хыптарнишӗн чуна,
Пурне те манса пӗр санпа тӗлленнишӗн — 
Санран мухтав мар эп илтесшӗн ҫунап.

Сана эп нихҫан та кураймӑп тек урӑх.
Ку — татӑклӑ. Ку халь килет манран мар. 
Ман шӑммӑмсене хӳтӗлес ҫук тӑван улӑх, 
Тӑван Атӑл мар лӑпкӗ ман тӑпрама.

Ӑҫта тӗшрӗлсен те, ӑҫта эп выртсан та, 
Ш антар йыхӑравӑм ман пӑчланмасса, 
Ш антар — ирӗкре ҫуралас сӑвӑҫ-тантӑш 
Илтсе ҫӗклессе ман тархаслӑ сасса.

Ҫӗршывӑм! Эп ҫамрӑкчӗ. Тин аталаннӑ. 
Ман пӗр юратуччӗ хӗвел айӗнче:
Вӑл — эсӗ, телей те, асапӑм та манӑн, 
Кама халаллам-ш и сана кайиччен?

Тӑван чӗлхемпе пӗр-пӗччен эп, ҫӗршывӑм, 
Мана ӑнланас текенсем те инҫе...
Пулах, юлашки юн тумламӗ, чӗр сывлӑм, 
Ҫунах халӑх чӗрӗлӗхӗн ҫеҫкинче!..»

Сиреп чаршава. Хӗвелтухӑҫӗ — нар пек. 
Ҫухалчӗ, чӗнмерӗ тек Ҫеҫпӗл Мишши. 
Ӑнлантӑм. Паян нимӗн те кирлӗ мар тек. 
Хӑҫан вӑл тепре ман патма килӗ-ши?

Ман пуҫ ҫунӑхать. Куҫ айсем кӑн-кӑвак-тӑр. 
Тата вӗҫленмен шухӑшсем пурпӗр ластӑк.
Эп вырӑн ҫине йӑванап салтӑнмасӑр,
Тӗнче хупӑнать. Нимле тӗлӗк курмас гӑп.

1936. Евпатори



ПАВЛО ТЫЧИНӐНА

Пӗр вичкӗн квинтина, пӗр ҫирӗп терцина 
Пулса сан сассу ҫӗкленет.
Салтак пек пырать пирӗнпе халь Тычина, 
Приказ юрӑ пек илтӗнет.

Музей ишӗлет, сад ҫунать... Бомба, мина 
Ҫӗре, пӗлёте кисретет.
Анчах нихӑҫан вилес ҫук Украина,
Юрри пӗтмӗ ун ӗмӗрте.

Ҫут шуҫӑм ҫинче халлӗхе юн, куратӑн, 
Хаяр тавӑру юррине эс юрлатӑн:
«Клаас! Сан кӗлӳ ҫунтарать чӗрене!»

Хӑватлӑ Тарасӑн таса амӑшне 
Эс йывӑр кунра пӑрахмарӑн,
Чӑн ывӑлӗ пек ыталарӑн.

1944

Юнлатнӑ Польшӑмӑн вӗри куҫҫулёпе 
Ман ҫилӗллӗ сӑввӑм сӑнчӑрӑра пат

таттӑр!
А. Мицкевич.«Вырӑс тусӑмсене»

Буг урлӑ каҫсанах, цоляк ҫӗршывӗнче, 
Кӗретпӗр пӗр яла... ҫурт ҫукчӗ ялӗнче...
Унта мӗн курнине эп манмӑп виличчен, 
Картинӗ кивӗ те — ҫапах куҫ умӗнче:

Ҫыр хӗррине пӑхса, шап-шур старик пӗччен — 
Ҫаратнӑ, тӑлӑхскер — тӑратчӗ кӗл ҫинче: 
Тертрен хӑтарасса вӑл кӗтнӗ тахҫанччен,
Ун ӗмӗтне сыпма пыратпӑр Буг енчен.

Ҫунтарнӑ пӗтӗмпех. Поэт сӑнё кӑна 
Сыхланнӑ теплерен. Вӑл курнӑ пек мана.
Эп ун ҫине пӑхса чӗнмесӗр иртеймерӗм:

— Мицкевича салам, тӑван саламӗ! — терём.— 
Сан ҫилёллӗ сӑвву, патмар ҫар ҫынни пек, 
Телейлё Польшӗшӑн утать халь пирӗнпе.

МИЦКЕВИЧ

1944, июль. Польша

ПОЭЗИ ПУЛСАН...

Поэзи пулсан — ӑш хыпса ҫуннӑ чух 
Выртса ӗҫмелли шыв пек пултӑр; 
Кашни сӑвӑпа, савнипе чунпа чун 
Калаҫнӑ пекех, кӑмӑл тултӑр.

Поэзи пулсан — ӗҫлесе ывӑнса 
Сӳсленнӗ ӳте паттӑрлӑттӑр; 
Хула-ҫурӑма мунчара ҫӑвӑнса 
Тасатнӑн ҫынна вӑл тасаттӑр.

Поэзи пулсан — тӳшекпе-минтерпе 
Выртса каҫхине эс вулуҫӑн 
Ҫӗклетӗр сана хӑйвӗҫен кавир пек, 
Ҫил ҫеҫ варкӑшса вёртӗр уҫҫӑн.

Поэзи пулсан — журналсем ун анне 
Хёссе лартиччен вӑл пӗр тапхӑр 
Пӗҫерттӗр наборщик аллин тупанне, 
Чунна ҫӗнӗ ҫулӑм хыптартӑр.

Поэзи пулсан — вӑл мантартӑр ӗҫке; 
Сӑвва сыпкӑмшар астивсессӗн, 
Калатӑр этем: «Ку тата тутлӑ-ҫке! 
Ҫакна тахҫанах астивес-мӗн».

Поэзи — шырав, кӗрешӳ, ӑмӑрту,
Ача йӑл кулли, гени тарӗ,
Имҫам, юрату, кӳлешӳ, аркату,
Тӗнчемӗр нуши, пархатарӗ.

Поэзи — ҫӗрти пур йышши сёткенпе 
Хӗвел шевлисен чӗр хӑвачӗ...
Эп хам кам пулсан та, йӑхран ҫакӑн пек 
Поэт тухнине ман курасчё!

1954



ПУШ УЙӐХӐН ВӖҪӖНЧЕ

Пӑхатӑп кӑҫалхи календаре.
Ҫак мартӑн ҫирӗм улттӑмӗшӗнче 
Хурланмалли хыпар вӑл пӗтгерет 
Нарспи ҫырса хӑварнӑ ҫын ҫинчен.

Вулатӑп эпӗ: «...сӑвӑҫ-демократ 
Вилни кӑҫал тултарчӗ хӗрӗх ҫул...»
Вӑл. пурнӑҫсӑр пулнишӗн чун макрать, 
Ун мухтавне курсан — типет куҫҫуль.

Ун ырӑ ячӗ вӗҫӗмсёр пырать.
Ик хӗрӗх ҫул та иртӗ, пиллӗк те... 
Паян чысра вӑл аслӑ ҫӗршывра,
Ыран ӑна тӗнче тӳпи кӗтет.

Чӑваш хӑйне «чӑваш эп» тенӗ чух 
Кӗнекери кӑвар пек сӑмаха 
Истори сивӗ кӗлё витес ҫук,
Вӑл усрӗ хӑй вутне нумайлӑха.

Культурӑсем пыман ӗмӗрлӗхе:
Асра Ассири те, Египет та...
Пӑрахӑҫ пулӗ, тен, тӑван чӗлхе,
Анчах ку хурлантармё поэта.

Гомер грексемшӗн уҫах мар ку чух. 
Кивелнӗ теҫҫӗ Данте чёлхине.
Анчах та «Илиадӑн» вилӗм ҫук, 
Тӗлӗнтерет-ха «Тамӑк» тёнчене.

П ӑхӑрпала тӑхлан пӑтрашӑнса 
Илемлӗ, ҫирӗп бронза пулнӑ пек,
Ҫак хамӑрш ӑн ытарайми таса 
Чӗлхемӗр те ҫухалмӗ пӗтӗмпех.

Ытти чӗлхесемпе пӗр хуранта 
Вӑл варкӑшӗ те пиҫӗхӗ татах; 
Юлашкинчен, хытсах ларсассӑн та 
Упранӗ, тен, тӗлӗнмелле сӑмах.

Ҫак чӗлхенех вӑйне пара-пара,
Поэт хӑват,пӑ ш ухӑш хӑварсан,—
Ун чапӗ кайӗ пётӗм ҫӗр тавра.
♦Камран?»—тесессӗн, калӗҫ: «Чӑвашран!»

1955



МИТТА ВАҪЛЕИНЕ АСӐНСА

Чӑваш чӗлхи пур чух 
Тӑван поэт ятне 
Вӗри кӑвар чунсем 
Савма пӑрахас ҫук.

Ҫеҫпӗл Мишши

Тантӑшӑмсем кайса пыраҫҫӗ: 
Пӗри — инҫе, тепри — килтех... 
Хитре хӗрсем ыраш выраҫҫӗ, 
Тапса ҫыхаҫҫӗ сар кӗлте.

Ах, сарӑ ҫав, хӗр пек тирпейлӗ, 
Кӗлте ҫыххи те — хӗр сарри. 
Купаланать, ӳсет ҫӗмелӗ,
Вӑл чӗрӗ палӑк пултӑр-и?!

...Асра йӗрсе янрать-ха мусӑк. 
Утатӑп тупӑк хыҫӗнчен.
Чӗрем салхуллӑ, кӑмӑл хуҫӑк. 
Сывпуллашатпӑр... Хӑҫанччен?

Анчах чӑваш уй-хирӗ ҫийӗн 
Ӑна-кӑна пӗлмен тӑри 
Юрлать, юрлать телейӗ ҫитнӗн, 
Чӗрӗлӗхе мухтать юрри.

Эп ывӑҫӑ тӑпри сапатӑп,
Кураймӑп ырӑ ҫыннӑма.
Илемлӗ, уҫӑ сӑн-сӑпатӑн 
Кунне хупларӗ хыр хӑма.

Тин мар-и халӗ сӑнӳкерчӗк 
Ҫаптартӑмӑр ыталанса?
Ҫӳҫне вылянчӑк ҫил вӗҫтерчӗ,
Ҫаплах вӑл юлчӗ ман аса.

Ҫаплах сӗтел ҫинче те акӑ,
Кулса, тӳрех куҫран пӑхса,
Ларать вӑл — тӗрӗслӗх салтакӗ — 
Яланлӑх, ӗмӗрлӗх таса!

...Каҫкӳлӗмччӗ. Вӑркать, вӑркать ӑш. 
Тусан лӗпленчӗ ҫул ҫинче. 
Шӑпланчӗҫ тӑрисем. Пӗр карӑш  
Тӑсать хӑй ҫеммине пӗччен.

Ш ӑрӑхпала ӗшеннӗ курӑк 
Каллех ҫёклет ҫулҫисене.
Анчах вӑл ҫук. Вӑл килмӗ урӑх. 
Пусаймӗ ешёл ҫӗр ҫине.

♦ Хӑй ҫӗрӗнче вилен — телейлӗ» 
Темешкӗн ӗлкӗрнӗ поэт 
Мӗн чухлӗ ҫыннӑн ҫав мехелӗ 
Ҫитменнине асилтерет!

...Каҫ чатӑрё ҫӗре хупларё, 
Кӑваккӑн курӑнать тавра.
Куҫ хупасси ҫав каҫ пулмарӗ. 
Пӗртен-пӗр шухӑш пуҫӑмра:

Сӗм вилӗм мӑшкӑлне ҫӗнесчӗ, 
Тӗнче илемӗ — этеме 
Тӗнче тӗлӗнмеллех ҫӗклесчӗ 
Хӑй несӗлӗ хӗпӗртеме.

Кашнин упрантӑр ырӑ ячӗ, 
Мухтантӑр халӑх унпалан... 
Ш арӑлтатса авӑтса ячӗ 
Ял пуҫӗ — малтанхи автан.

Тул ҫутӑлса килет. Кун ырӑ. 
Хӗвелӗмӗр! Эс пур чухне 
Тӑван йӑх сывӑ. Хӑй вӑл ҫырӗ 
Кунҫулӗн аслӑ ҫыруне!

ЭЛКЕРЕ

Ҫуллен сайраланса пыратпӑр 
Асаплӑ ватӑ салтаксем. 
Сурансенчен те хӑтӑлатпӑр: 
Салта*, сестра, пит ан тӗксем...

...Чӑваш ҫӑлтӑрӗсем яп-ялтӑр, 
Ш ултраланаҫҫӗ кӗрхилле:
Ав Кӗвенте, Ала, ав Алтӑр... 
Ҫӳлте те пурнӑҫ ҫӗртилле!

Эс ху та ҫӑлтӑр хушаматлӑ,
Пӗр ярӑм ҫӑлтӑрччӗ: Элкер! 
Каятӑн... Ҫут тӗнче — самантлӑх 
Ҫӗртен шӑтса ҫӗрех кӗрер.

Элчел ҫитсе куҫна хуптарчӗ. 
Тусу та, тӑшману та ҫук. 
Хӑшне, тен, алӑ та ҫуптарчӗ,
Ун пеккисем те пур ку чух...

Эс канӑҫсӑрччӗ. Кансӗрлеттӗн. 
Мӗн кирлӗ пулнӑ? — Хушӑн мар 
Эс халӑх кӑмӑлне пӗлеттӗн, 
Чӑваш шӑн сапрӑн шӗл-кӑвар.

Ҫав шӗл-кӑвар — чӑваш сӑмахӗ, 
Чечен чӗлхе — чӑваш чӗлхи.
Вӑл упрансассӑн — хам хамах эп, 
Упранмасан — эп ҫын мӗлки...

П атш алӑх — хамӑрӑн. Патшалӑх! 
Пур конституци — Тӗп Саккун. 
Апла пулсассӑн, пур т ӗ п халӑх, 
Ҫӗршыв тытма чӗлхи пур ун.

Республика! Чӑваш Ҫӗршывӗ! 
Уес-кӗпӗрне мар текех.
Вӑл аслӑ тӗнчене ҫул хывӗ 
Ракетӑллӑ карап пекех.

Чӑваш чӗлхин сӑвап-хисепӗ 
Пин хут та ӳсӗ хальхинчен. 
Чӑваш ятпах кӗресшӗн эпӗ 
Коммунӑн аслӑ хапхинчен!

...Элкер, Элкер... Чӑваш мухтавӗ! 
Эс юлашки могикан мар.
Тӑпру ҫинче пур халӑх тавӗ 
Палӑкупа халь юнашар.

Йӗри-тавра (эпир кӗтетпӗр!) 
Ҫӗкленӗҫ ҫӗнӗ ӑстасем.
Ҫӗр пин сӑмахлӑ вут-чӗлхемӗр 
Ҫиҫтерӗ вӗҫёмсӗр хӗлхем.

Ҫакна шанми пулсан, кӑвак пӑр 
Пулса пӑрлантӑр ман чёре!.. 
Яшсем! Сире шанса каятпӑр, 
Ҫитерӗр ӗмӗтӗмёре!

1968

ВӐТӐР ПИЛӖК ҪУЛТАН

В. Маяковские

Ҫитмӗл ҫитрӗ. Ҫуррине кӑна 
Пурӑнма пултартӑн чӗрӗ халлӗн.
Тен, ҫавда. сиссех, пайтах хӑвна 
Ҫӗр тавра кумтартӑн каллӗ-маллӗ. 
Прага та Берлин, Нью-Йорк, Париж... 
Пёр-пёр Монте-Карло та Гавана...
Кур этемлёхе, яра пар — иш,
Вӗҫ е автопа сана аван-и...
Сӑвӑҫӑн курас-илтес пулать, 
Саманамӑр кёнеки пит аслӑ.
Эс, ӑна уҫса вула-вула,
Пёр ҫиллес ҫӳрерӗн, пёр хаваслӑ.
Эс васкатрӑн пирӗн вӑхӑта:
Ҫӗр ҫинчи пур кивӗ сӑн-сӑпатӑн 
Кичемне ҫулта хӑрта-хӑрта,
Ҫӗннине сӑрт урлӑ сасӑ патӑн.
Сӑвӑ хыҫҫӑн сӑвӑ ӗлкӗртсе,
Эс хӑвна «телей завочӗ» терӗн. 
Телейне кашни килех кӗртсе,
Ху телейсӗр юласса пӗлмерӗн... 
У рӑхла пулма пултарайман:
Чӑн поэт пулсан эп — ман талантӑм 
Ҫаратса каять хамах кайран, 
Пурӑна-киле ҫавна ӑнлантӑм.

Хыпса ҫун-ха эс ҫине-ҫине 
Амаланнӑ ялкӑш ан кӑваррӑн!
Ху каларӑш  — пӗтӗм тӗнчене,
Пӗтӗм ҫутҫанталӑка сан парӑм. 
Ш ӑнӑҫтар-ха эсӗ пӗтӗмпех 
Пӗр пуҫа, пӗр чӗрене, чуна!
Этемпе тата пул этем пек:
Ачашла, юрат, сав ачуна...
...Вӑтӑр пилӗк ҫул вӗҫсе ӑсанчӗ 
Кайӑк хур карти пек кай енне. 
Мёнешкел ҫулсем! Эс курайсанччӗ!.. 
Хусанта хӗллеччӗ ун чухне. 
Ҫил-тӑманлӑ, куҫ курми каҫкӳлӗм 
Эп хӑйса шаккарӑм сан патна.
Эс тӑрсассӑн тӑвӑрланчӗ пӳлӗм.
Те унччен канайрӑн кӑшт кӑна? 
Ҫук, сана канма памарӗҫ, ахӑр, 
Манашкал пуҫтах та сӗмсӗрсем: 
Сассуна илтесшӗн ҫур хуламӑр 
Хатӗрччӗ кӗмешкӗн ҫӗмӗрсе!
Мӗн калаҫрӑмӑр? Эс Улӑп пекчӗ, 
Эпӗ — санӑн кӗсйӳнти сухаҫ.
Хам вӑя ҫапах та ӗнентерчӗ 
Эс сӑмах хушни мана ҫав каҫ.
Халь кунҫулӑм тӳпинчен пӑхатӑп: 
Пёрех ҫех курнисенчен пӗри,
Асӑмра нихҫан та пулмӑн ватӑ,— 
Сывӑ, харсӑр, вут пек. эс вӗри! 
Вӑйпиттин, илемлён, алтӑр куҫлӑн 
Эп сана курсаттӑм ун чухне.
Ӗмӗрех ҫапла эс кӗрсе юлӑн 
Саманан, ҫӗршывӑн кунҫулне. 
Саннинчен ытла ман кун хисепӗ, 
Ш урӑ юс юртать тӑнлав ҫинче. 
Тепёр чух сӑввӑмсерен, сисетӗп,
Чун сыппи ҫип пек пулать ҫинҫе.

Ҫав-ҫавах, хамран килет пулсассӑн, 
Усрӑттӑм тата пӑртак хама. 
Каппаймасӑр каласан — ман сассӑм 
Кирлӗ пек тӑван халӑхӑма.
Пысӑк хурлӑх мар пек халь туя та, 
Шур сухал та, куҫлӑх та мана. 
Саманамӑр туртӑмне туятӑп,
Мӗн тата кӑтартӗ самана?
Ҫӑлтӑр витӗр ҫӳлелле вӗҫетпӗр,
Эс ӗмётленни ҫитсех пырать. 
Космонавтшӑн сӑвӑ — савнипе пӗр, 
Ахӑртнех, ку пӗлтерет ырра.
Ҫамрӑк сӑвӑҫ-терӗш пухӑнаҫҫӗ 
Мускавра сан палӑку тавра.
Сӑввине чӗвен тӑрса калаҫҫӗ,
Сан сӑнна кураҫҫӗ бронзӑра.
Эп унта пыма пултараймастӑп: 
Темле сивӗ ҫапнӑ пек чуна...
Чӗрӗ халлӗн курнинех манмастӑп, 
Астӑватӑп ӑш ӑ аллуна.
Пурӑнах ӑшра, ҫутал асра та 
Иртнине кӑтартнӑ тӗкӗр пек.
Эп сана ялан курса тӑратӑп 
Юнашар хам ҫамрӑк ӗмӗрпе. 
Ӑшӑтать чуна ҫав ҫутӑ курнӑҫ. 
Иӳтесе йӑлтах сӳтӗличчен 
Пытӑрах, эппин, ҫак чӗрӗ пурнӑҫ 
Ҫак пӗртен-пӗр ешӗл Ҫёр ҫинче!

1963

СЕРГЕИ ЕСЕНИН ПАТӖНЧЕ

Ока шывне укалатса 
Хӗвел анас патне пыратчё,
Хӑй мёлкине юпалатса 
Шыв урлӑ вӑл тӑсса яратчӗ.

Тӳлекчӗ. Ҫукчӗ тарӑху.
Шыв юхӑмӗ те паллӑ марччӗ. 
Шап-шурӑ ҫӑмӑл пӑрахут 
Мана антарчӗ те хӑварчӗ.

Ҫара та тӑмлӑ сӑрт ҫине 
Хӑпартӑм. Ялӗ ҫӳлерех-тӗр... 
Чиркӳ тӗрленчӗ куҫ умне,
Хӑй ҫырнӑ пек — тӑрри хӗрессӗр...

Пӑхатӑп ҫаврӑнса калла:
Ҫырма леш енӗн тавракурӑм 
Каять таҫтах аяккалла... 
Ҫӗршывӑн анлӑхне эп туйрӑм.

Ҫӗршывӗн, халӑхӗн, чӗлхин 
Чӑтӑмлӑхне сиссе илетӗп.
Грекран Варяг таран халь тин 
Ҫул хывнӑ пек эп тӗлленетӗп...

Урамалла виҫ чӳрече,
Ялти нумай-нумай пӳрт пек.
Тӑрап ик йывӑҫ хушшинче:
Пӗри йӑмра, тепри тирек.

Поэт хӑй лартнӑ вӗсене.
Йӑмри хӑрса пырать иккен,
Тирекӗн хӑвӑлӗсене 
Цемент тултарнӑ. Ларӗ, тен...

Ялта, таҫта сулахайра,
Кӑраклатаҫҫӗ кураксем.
Тирек йывӑҫҫисем тавра 
Сас хытӑрах каҫ пулнӑҫем.
Унта'— курак сасси енче —
Ларать-ха мезонинлӑ ҫурт.
Вӑл Кашин ҫӗр улпутӗнчен 
Юлса упраннӑ — ялш ӑн ют...

Ҫав Кашин таврашсен пики —
Сӑн панӑ, имӗш, поэта:
Вӑл Анна Снегина пекки,
Ҫапла пуплет халь халӑх та.

Кӗретӗп картишне, пӳртне.
Чӗриклетет пусма картламӗ...
Епле мана, ял ҫыннине,
Ҫак кил ӑшчикӗ хумхантармӗ?!

Сӑнатӑп: сӑвӑҫ сӑнӗсем...
Ар тантӑш-тусӗ... кӗвентеллӗ 
Хӗрсем, шушунлӑ 1 арӑмсем...
Ҫӑпаталли те пур... Ял ҫемлӗ.

1 Шушун — килте тёртнӗ ҫӳхе те шурӑ ҫӑм тӑларан ҫё- 
летнё хӗрарӑм тумӗ. Есенин хӑй амӑшӗ ҫинчен ҫапла ҫыр- 
нӑччё: «Иӑли тухнӑ кивё шушунпа».— П. X.

Унтах ҫиҫет куҫ умӗнче 
Ытарайми Дункан илемӗ:
Таҫти ют ҫӑлтӑр тӳпинчен 
Анман-ши татӑлса? — Пӗлеймӗн.

Ик-виҫӗ нулём. Ытла мар.
Асран тата, тен, ҫакӑ тухмӗ: 
Сӗтел ҫинче сар сӑмавар, 
Ш капра — туя, Париж костюмӗ..

Пӗр кӗтесре — ҫӑвӑнмалли, 
Кӑмканӗ чугунранччӗ пулӗ... 
Автанлӑ вырӑс питшӑлли,
Тӑм савӑтсем вырнаҫнӑ ҫӳлӗк...

Хӑй пурӑннӑ чухне илемлӗн 
Ешернӗ сачӗ халь ҫара.
Тин лартнӑ пӗчӗк йывӑҫсенӗн 
Ырри-шырри — малаш лӑхра.

Сӑвва вырнаҫнӑ вӗрени те 
Хӑрса йӑваннӑ. Халь яшши 
Ӑна хуса ҫитесшӗн питӗ,
Анчах пӗр ӗмӗр-ха хушши...

Сыхланнӑ улӑм витнӗ пӳрчӗ. 
Унта кӳртмеҫҫӗ. Кантӑкран 
Путмар та пӗр сӗтел куҫ курчӗ, 
Пёр лампа, тӑрӑх сак, пукан.

Ыттисенчен ытла пӑхтарчӗ 
Пӳртри сӳс кӗнчели мана:
Сар ывӑл ҫырнӑ чух арлатчӗ 
Пуль савнӑ амӑш пӗр кана.

Ҫак пӗчӗкҫӗ пӳртре ҫуралнӑ 
Пит йышлӑ пысӑк шухӑш а 
Тӗнчешӗн, ҫынлӑхш ӑн суранлӑ 
Чӗри юн панӑ тӑтӑшах.

Ҫапла: тӗнче шухӑшӗпе 
Кунта вӑл пурӑнса ӗҫленӗ.
Пит ҫамрӑк, тин шӑтайнӑ пек —
Ҫӗре кӗме те хатӗрленнӗ.

Ун чӗрӗ кунӗ-ҫулӗнчен
Ик хут эп аслӑрах тӑратӑп,
Ҫак юмахла ҫӗршыв ҫинчен
Вӗҫӗ-хӗррисӗр шухӑшлатӑп.*

Ю махӑн тупсӑмне тупман.
«Раҫҫей вӑл — Сфинкс»,— тет пёр поэчӗ х. 
Тен, Айседора та — Дункан —
Ана тупас тесе тертленчё.

Ма гени ҫакӑ ҫурҫӗрте 
Пит ир е сарӑмсӑр вилет-ши?
Мёскер касать? Мёскер хёртет?
Мёнле тытамак силлет-ши?

Ӑнланайман Дункан ҫавна,
Анчах ҫак ял ӳстернӗ гени 
Куҫ пӑвнӑ Айседорӑна,
Таса ҫӑл шывӗ пек чӳхенӗ...

Нумайӑшне курса пулмарӗ,
Сана тӗл пулманни — инкек,
Мӗн-ма тесессӗн ял тымарӗ 
Пулсаччӗ пирӗн пит пёр пек.

' А. Блок. «Скифс^м». 

Сӑмах тупӑнатчех, курсассӑн, 
Вунулттӑри ял ачине 
Ҫӑввун шарлакӗпе эс сапрӑн 
Ӳкереслех ҫак ҫӗр ҫине!

Тараттӑм та каллех пыраттӑм 
Ш арлак айне — шапариччен! 
Пӗли-пӗлми алпа ҫыраттӑм 
Сан майлӑ хам та — анриччен!

Малтан ҫапла пулать те пулӗ: 
Такам ҫатӑрласа тытать;
Ача мӗн вулӗ — ҫавӑ юлӗ 
Асра, чунра та кӑмӑлта.

Пурне те халь аса илсессӗн — 
Чӗррисенчен чи малтанхи 
Эс тиврӗн чӗрене, Есенин,
Сана тавссийӗм. Яланхи.

1968, ҫу уйӑхӗ. Мускав

ОВИДИИ НАЗОНА

Констанца. Хура тинӗс хумпа хутӑш 
Тӑкать ума ҫулсем те ӗмӗрсем...
Овидий! Сан ҫинчен паян ман шухӑш. 
Инҫе те, ҫывӑх та хушшӑмӑрсем.

Ҫак ҫӗршыва сана пуҫ янӑ пулнӑ.
Ак ҫирӗм ӗмӗр ӗнтӗ ҫын пуплет:
Эс, имӗш, юратушӑн хурлӑх курнӑ, 
Юратӑвӗ — вӑл хӑйӗннех пӗлет.

Вӑл — ирӗклӗх. Хӗстерӗннӗ пулсан та! 
Вӑл — ирӗк туйӑм, ӗмӗт, ш анчӑк г^ан. 
Римри диктатор поэта нихҫан та 
Мыскараҫи шайне те вӑл картман.

Чи лайӑх шухӑш — Кай енче, Малта-и 
Ҫаптарнӑ вирелле вӑл халиччен.
Ана путарнӑ пӗр-пӗр тӑрпалтайӗ 
Мӑчавар е патша хушнипелен.

Анчах вут 'чулё ӑшӗнчи хёлхемӗн 
Ҫав ш ухӑш пурӑннӑ ҫын чӗринче.
Вӑл хыпнӑ ҫулӑмӑн, мехел ҫитсессӗн, 
Вӑл ҫӗнӗ ҫӑлтӑр ҫутнӑ хӑйёнчен.

Хивре сӑмах юптарӑвӑн, юмахӑн 
Кӗрсе вырнаҫнӑ чухӑнсен килне.
Ман, акӑ, тӳрӗ каланать сӑмахӑм:
Эпир курасшӑн юмахсен чӑнне.

Эпир хальччен пулман тӗнче тӑватпӑр 
Этемлӗх пухнӑ пӗтӗм вӑйпала.
Хисепсӗр ту-сӑрт урлӑ кармашатпӑр,
Ку питӗ, питӗ йывӑр япала...

Хум ҫапнине итле-итле тӑратӑп 
Сан умӑцта, Овидий, эп пӗччен.
Сан шухӑшлӑ ҫамку ҫине пӑхатӑп, 
Ш утлатӑп хурлӑхлӑ шӑпу ҫинчен.

Тупман сана. Тӑпру таҫта ҫухалнӑ:
Пуҫ янӑ ҫыншӑн мрамор лартӑнман.
Анчах истори сӑввуна усранӑ,
Эс вилӗмсӗр яланлӑх унпалан.

Патша тавраш керменӗ, пирамиди,
Гранит юпа, шур мрамор кӳлепе,
Ялавӗ, гербӗ, скипетри — пӗри те 
Тавлашаймасть поэтӑн сӑввипе...

Чун туртнӑ ӗҫӗме савса тумашкӑн 
Кунта чӗре хевти илетӗп эп,
Ӑста этем туптанӑ чӑн сӑмахӑн 
Чи пархатарлӑ хӑватне сисеп.

...Сыв пул, Назон! Кунҫул вӗҫне пӗлместӗн. 
Анчах ӑҫта ҫитсен те виличчен,— 
Сандалипе эс утнине илтсессӗн,
Мана халь ӑш ӑ пулӗ ҫӗр ҫинче...

196(?)

* *  *

А. Ахматовӑна

Поэзи вӑл — уйрӑм патш алӑх, 
Ана чинпала эс виҫеймӗн:
Ӗнер тиркени — халь пахалӑх, 
П аян мухтани — тен, пиҫеймӗ...

Ҫӑмахӑн тӗп ылтӑнӗ — чӑнлӑх, 
Ана хурласа хуратаймӗҫ.
Поэзи вӑл ҫамрӑк яланлӑх,
Ни пеней ҫук уншӑн, ни канӑҫ.

1964

368



*  *  *

Инҫе ҫула пуҫтарӑнатӑп...
Чӗрен кашни хӗлӗхӗпе 
Татӑласлах эп карӑнатӑп 
Ӗнернӗ сӗрме купӑс пек.

Ӗнернӗ, сӗркӗчне хытарнӑ,
Хӑми — янахӑм айӗнче.
Мехелӗм ҫитрӗ — пархатарлӑ 
Кӗвве итлетӗр ҫут тӗнче.

Пӗр пӑсӑк сасӑ та ан тухтӑр,
Ан йӗрӗнтертӗр хӑлхана.
Яш ҫын илтсен — тата яш пултӑр, 
Ватти — йӑпантӑр пӗр кана.

Йӑпантӑр, яшлӑхне асилтёр, 
Ш ыратӑр, туптӑр хӑй сӑнне. 
Ш ӑлан йӗппиллӗ чӑтлӑх витӗр 
Тухатпӑр чӑнлӑх уҫлӑхне.

Ҫав уҫлӑхран вара куратӑн 
Йӗри-тавра инҫе-инҫе.
Тумхахлӑ та иккен, хура та 
Эс утнӑ ҫул ҫак ҫӗр ҫинче.

Куҫа хупса аса илсессӗн,— 
Мана мӗн чухлӗ тӳнккемен! 
«Аванччӗ пӗрех хут вилсессӗн!» 
Тени те пулнӑ пулӗ, тен.

Ҫапах та купӑсӑм кунҫулӗ 
Итлекене ахаль пухман. г '
Тен, йӑнӑш сас та тухнӑ пулӗ, 
Анчах та урмӑш сас — тухман!

ПЕТӖР ХУСАНКАЙ 

МЕХЕЛ

ПАЛХАР 
ПОЭЗИЙӖНЧЕН



Л А М А Р  (1898— 1974)
ХӐНА

Эс ман пата кӗрсессӗнех —
Пулса тӑратӑн ҫывӑх тусӑм. 
Тулта, тен, ҫил ҫине-ҫинех, 
Ш алта пит ӑш ӑ манӑн ҫуртӑм.

Санпа эпир — ик скульптор, тен: 
Ҫӗн ш ухӑш ӑн чулне чутлатпӑр. 
Вӑл ҫуралать те — ҫӗнӗрен 
Тӗнче пуҫланнӑ ‘пек туятпӑр.

Ӗҫетпӗр иҫӗмӗн симне — 
Шурӑмпуҫчен! — чуна уҫмашкӑн. 
Тавралӑх ҫуттӑр илемне, 
Ялтратӑр симӗссӗн-кӑваккӑн!
Эс ман хӑнамҫӑм. Ак сана 
Хам ватӑ асаттен путмарӗ. 
Нихҫан та ҫакӑ вырӑна 
Пуҫне таймасӑр вӑл выртмарӗ.

Выртса канах. Чӑлха-тӑла 
Шур кӑмака ҫумӗнче типтӗр.
Тул ҫав-ҫавах вӑл ҫутӑлать,
Ҫак ӗненӳ сӳнмесӗр ҫиҫтӗр!

1968

ВЕСЕЛИИ ХАН Ч ЕВ (1918— 1966)

Ҫ Ӗ РП Е  П ӖЛ Ӗ Т

Этем ҫак ҫӗр ҫине ҫуралнӑ.
Анчах вӑл пӗлӗте ҫӗртен 
Курас тесе икураланнӑ,
Хӑранӑ пӗлӗт ҫӗтесрен.
Сайра хутра тивен ачашлӑх,
Ӗҫ-хӗл е чир-чӗр хушшинче 
Вӑл юн тӑкӑнсан мар х авасл ӑ— 
Ҫунат ӳссен хӑй ҫумӗнче.
Этем ҫак ҫӗр ҫине ҫуралнӑ.
Анчах ҫӳлте — таҫта-таҫта —
Вӑл ҫутӑ ҫӑлтӑрсем шыранӑ, 
Ҫырлахайман тупсассӑн та:
Пӗрне пӗлсе ҫитсен, теприншӗн 
Вӑл ҫуннӑ-хыпӑннӑ ялан,
Пурне те хӑй ӗлкӗрессишӗн 
Вӑл вилӗмрен те хӑраман!
Этем ҫак ҫӗр ҫине ҫуралнӑ.
Анчах, упаленсессӗн те,
Тусан ҫӑтсассӑн та, шутланӑ 
Вӑл ҫӗкленмешкӗн пӗлӗте.
Ан тив, вӑл хӑй те пултӑр суккӑр,— 
Тӳпе ҫапах та курӑнать;
Тен, пӗлӗчӗ пачах та ҫук-тӑр,
Этем ӑна хӑй пур тӑвать.

ЮРАТУ

Ӑҫта эс халь? Сан пӳлӗмӳ сӗм-тӗттӗм. 
Анчах пёлетёп: эс килтех, пёччен. 
Пёрремёш хут пит ӳкӗнсе эп кётём,
Халь тин ман кёмелле те марччё, тен... 
Тен, пирён тек курнӑҫмалла та мар-и? 
Сана асаплантартӑм ҫав тери!
Мӗн парӑп-ха? А чаш лӑхӑм юлмарӗ. 
Хӗрхӳн пӗркеленет тутам хӗрри.
Мёскер ман юлнӑ? Мӑшӑр ал тесессӗн,— 
Сана тытма та намӑс пек халь тин. 
Аҫта-ха эс? Ҫӗкле пуҫна ҫиллессӗн, 
Ы лхан мана эс, тавӑр. Ҫап, эппин!
Ш ур пир пек шурӑ аллупа мӑнаҫлӑн 
Кӑтартчӗ хура алӑк ҫинелле,
Кала эс: «кураймастӑп!» те, е саншӑн 
Эп ним те маррине ман пӗлмелле. 
Тивӗҫлипе эс кӑмӑлна шӑнтатӑн.
Пин айӑп пулӗ ман сан умӑнта.
Тӑратӑн. Ман патма утса пыратӑн. 
Калатӑн курӑнмасӑр: «Юл кунта».

Ҫук, мехелсӗр пӗр нимӗн ан пӗттӗр, 
Пурнайманшӑн кунҫул пулмаллах. 
Ш ухӑшна тепӗр ҫын санне пӗлтӗр, 
Хурӑн ҫулҫӑ кӑлартӑр ҫаплах. 
Хӑвӑртрах ҫыр хӗрне ишсе ҫиттӗр 
Тинӗсри мӑн карап, пӗчченскер, 
Окопа ҫул сасартӑк ан сиктӗр, 
Ҫуралманӗ ҫуралтӑр чипер.

ПУРНАЙМАНШӐН КУНҪУЛ ПУЛМАЛЛАХ

Мӗскӗн тӑлӑх-турат пек ан пӑхтӑр 
Тӑррине витмен пӳрт, хурланса, 
Алӑри тин пуҫланӑ шур ҫӑкӑр 
Е ҫыру, адресне шыраса.

Хӗвеланӑҫ пӗччен ан хӗрелтӗр, 
Пуҫтармасӑр ан юлтӑр ҫырла,
Хӗр алли ар тути тӗкӗнмесӗр 
Ан шуралтӑр типсе малалла, 
Вучахра вут ан сӳнтӗр тек пирӗн, 
Ҫырайман сӑввуна — ҫырмаллах!

Ҫук, мехелсӗр ан пӗттӗр пӗр нимӗн, 
Пурнайманшӑн кунҫул пулмаллах.

ҪӖРӖ

Эс ман пата утни сасартӑк темшӗн 
Аслатилле тивнишӗн чӗрене,
Мӗн панине калла илес теменшён, 
Каҫарнӑш ӑн пур ҫылӑхӑмсене,
Калас хыт сӑмахна тытса чарнишён, 
Чарма хал ҫук ачаш лӑхуш ӑн та,
Ху вӑйсӑр чух мана вӑйлантарнишӗн 
Ҫӗклентерсе ӑшри пур хӑвата,
Ман ятӑмпа эсё ырӑ та, усал та 
Курса пӑхнишӗн хӑвӑн ӗмӗрне —
Сан пӗчӗк пӳрнӳне эп чуптӑватӑп,
Ку пултӑр ылтӑн ҫӗрӗ вырӑнне.

ДИМИТР ПАНТЕЛЕЕВ (1901)

М АНӐН ТӖН ЧЕ

Сарлака, пёр пек мар тӗнчере пурӑнатпӑр:
Тӑнӑҫ, ҫутӑ тӗнче пуррипе савӑнатпӑр,
Тӳрӗ ӗҫ, пултарулӑх паха пире питӗ.
Анчах пур кӗвӗҫ-вӗчӗх, суял&х тӗнчи те.
Пур юлташлӑх тӗнчи, кайӑксем, сиплӗ курӑк, 
Анчах пур хура юнлӑ хурах та, пур хурлӑх. 
Пур уявлӑ тӗнче, вӑл ҫурхи ҫут хӗвеллӗ,
Анчах пур тискерри: вӑл инкеклӗ, синкерлӗ... 
Сан тӗнчӳ?
Ман тӗнче — пӗр тӑхтавсӑр вӗҫев, вӑл ҫунатлӑ, 
Ман тӗнче — ырӑ кӑмӑл тата ӑш ӑ алӑ.

